
ᐃᖃᓗᐃᑦ, ᓄᓇᕗᑦ 

 

 

 

ᐋᖅᑭᒋᐊᕈᑎᑦ: 

  

  

  

  

  

  

  

  

  

  

  

  

  

  

  

 

 

ᐊᑏ ᐅᑎᖅᑎᓯᐅᒃ ᐋᖅᑭᒋᐊᖅᑕᐅᔪᐃᑦ ᑎᑎᕋᖅᑎᒧᑦ ᐅᕝᕙᓘᓐᓃᑦ ᑐᖏᓕᐊᓄᑦ 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ ᓇᕿᔾᔪᑕᐅᓐᖏᓚᑦ ᑐᑭᓕᐊᖅᑕᐃᓐᓇᕆᓗᒋᑦ ᒪᓕᒐᓕᐅᖅᑏᑦ 

ᐊᐃᕙᓂᖏᑦ. ᓇᕿᑕᐅᓯᒪᑐᐃᓐᓇᖅᑐᐃᑦ ᐅᖃᐅᓯᐅᓪᓗᐊᑕᖅᑐᑦ. ᐅᖃᖅᑕᐅᒃᑲᓂᖅᑐᒥᒃ 

ᐊᓯᐊᑎᒍᓪᓘᓐᓃᑦ ᓲᕐᓗ ᓇᓗᓇᐃᖅᑕᐅᔪᖃᒃᑲᓐᓂᕆᐊᖃᖅᐸᑦ ᐋᖅᑭᒋᐊᖅᑕᐅᔪᓐᓇᖅᑐᑦ 

ᑭᓇᑐᐃᓐᓇᖅ ᒪᓕᒐᓕᐅᕐᕕᒻᒥ ᑲᑎᒪᔾᔪᑎᓂᑦ ᐅᖃᓕᒫᖅᑐᑦ ᓱᖅᑯᐃᒪᓂᐊᕐᒪᑦ ᐅᖃᖅᑕᒥᓂᕐᒥᒃ. 

ᑲᑎᒪᐅᑎᒥᓂᓕᕆᔪᑦ ᐅᖃᓕᒫᕋᓐᓂᑦᑎᑦᓯᔭᕆᐊᓖᑦ ᐊᔾᔨᒌᑉᐸᓐᖏᒻᒪᑎᒃ ᐅᖃᖅᑕᐅᔪᖅ 

ᑎᑎᕋᖅᓯᒪᔪᕐᓗ. ᐊᐃᕙᔾᔪᑎᒥᓃᑦ, ᓯᑎᐱᕆ 20, 1983, ᒪᑉᐱᑐᒐᖓ 27299. 

 

ᐴᓯᔅᓂᐅᑉ 6-ᖓᓐᓂᒃ ᓇᕿᑕᐅᔾᔪᑎᖓ, ᑎᓕᓯᔾᔪᑎᒃ 55  



 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᑑᓂ ᐋᖁᐊᖅ 

(ᐅᖅᓱᖅᑑᖅ) 
 

ᐊᐅᓚᑦᑎᔩᑦ 
ᐊᓪᓚᑦᑎ   ᐊᓪᓚᑦᑎᐅᑉ ᑐᓪᓕᐊ  

ᓯᑏᕙᓐ ᐃᓄᒃᓱᒃ   ᓈᓐᓯ ᑐᐱᖅ 
 

ᐊᓪᓚᑦᑎᐅᑉ ᐃᑲᔪᖅᑎᖓ 

ᖂᔪᖅ ᓄᓱᑦᑕᖅ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᐃᒻᒥᓚᔪ ᐊᕐᓇᖅᑯ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐅᖃᐅᓯᕐᒥᒃ ᐅᖃᐅᓯᕐᒧᑦ ᑎᒥᖓᑦ  

926 ᓯᕗᒧᒋᐊᖅ ᐊᑐᕆᐊᖅ 

ᐃᖃᓗᐃᑦ, ᓄᓇᕗᑦ X0A 3H0 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 
(ᖁᑦᑎᑦᑐᖅ) 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᒻᒥ ᓇᖕᒥᓂᖃᖅᑐᓄᑦ 

ᐊᑐᖅᑐᐊᕐᕕᒃ; ᒥᓂᔅᑕ ᑲᒪᒋᔭᖃᑦᑐᖅ ᓄᓇᕗᒻᒥ 

ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᓐ; ᒥᓂᔅᑕ 

ᑲᒪᒋᔭᖃᖅᑐᖅ ᐅᔭᕋᖕᓂᐊᕐᓂᕐᒧᑦ; ᒥᓂᔅᑕ 

ᑕᐅᖅᓯᕋᕐᓂᕐᒥᒃ ᐱᓕᕆᐊᒃᓴᓕᒃ; ᒥᓂᔅᑕ 

ᑲᒪᒋᔭᖃᖅᑐᖅ ᐃᖅᑲᓇᐃᔭᖅᑐᓕᕆᓂᕐᒧᑦ ᑲᑎᒪᔨᓂᒃ; 

ᒥᓂᔅᑕ ᑲᒪᒋᔭᖃᖅᑐᖅ ᐃᓄᐃᑦ ᐱᔪᓐᓇᐅᑎᖏᓐᓄᑦ 

ᑲᑎᒪᔨᓂᒃ 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ 
(ᐃᖃᓗᐃᑦ-ᓂᐊᖁᓐᖒ) 

ᓯᕗᓕᖅᑎ ᓄᓇᕗᒻᒥ; ᒥᓂᔅᑕ ᓯᕗᓕᖅᑎᓄᑦ 

ᒐᕙᒪᐅᖃᑎᒌᒃᑐᓕᕆᔨᒃᑯᓐᓄᓪᓗ; ᒥᓂᔅᑕ 

ᐃᓕᖅᑯᓯᓕᕆᔨᒃᑯᑦ; ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᖃᖅᑳᖅᓯᒪᔪᓕᕆᓂᕐᒥᒃ; ᒥᓂᔅᑕ ᑲᒪᒋᔭᖃᖅᑐᖅ 

ᑲᓇᑕᐅᑦ ᓯᓚᑖᓃᖖᒑᖅᑐᓄᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐃᓐᓇᕐᓂᒃ; ᒥᓂᔅᑕ 

ᐅᖃᐅᓯᓕᕆᓂᕐᒧᑦ 

 

ᐹᐱ ᐊᓇᕕᓗᒃ 
(ᖁᕐᓗᖅᑑᖅ) 

 

ᐱᑦᓯᐅᓛᖅ ᐳᕉᔅᑐ 
(ᐃᖃᓗᐃᑦ-ᓯᓈ) 

 

ᐊᖓᔪᖅᑳᖅ ᐹᒥᓚ ᒍᕌᔅ 
(ᐃᖃᓗᒃᑑᑦᑎᐊᖅ) 

ᓄᓇᕗᒻᒧᑦ ᓯᕗᓕᖅᑎᐅᑦ ᑐᖓᓕᖓ; 

ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑎᓕᕆᔨᒃᑯᑦ; ᒥᓂᔅᑕ 

ᑲᒪᒋᔭᖃᖅᑐᖅ ᐃᖅᑲᐃᔭᖅᑎᓄᑦ 

ᐊᑦᑕᕐᓇᖅᑐᓂᒃ ᐊᒻᒪ ᓇᓪᓕᐊᒃᑯᒫᓂᒃ 

ᖃᐅᔨᓴᖅᑏᑦ 

ᔪᐊᔾ Hᐃᒃᔅ 
(ᐃᖃᓗᐃᑦ-ᑕᓯᓗᒃ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 
(ᕿᑭᖅᑖᓘᑉ ᓂᒋᐊ) 

ᒐᕙᒪᒃᑯᑦ ᓯᕗᒃᑲᖅᑕᖅᑎᖓ; ᒥᓂᔅᑕ ᓄᓇᓕᖕᓄᑦ 

ᒐᕙᒪᒃᑯᓐᓄᓪᓗ ᐱᔨᑦᑎᖅᑎᒃᑯᑦ; ᒥᓂᔅᑕ 

ᐊᕙᑎᓕᕆᓂᕐᒧᑦ; ᒥᓂᔅᑕ ᐆᒻᒪᖅᑯᑎᓕᕆᓂᕐᒧᑦ 

 

ᔪᐃᓕ ᖃᐃᕐᓂᖅ 
(ᐊᒥᑦᑐᖅ) 

 

ᒥᐊᓕ ᕿᓕᖅᑎ 
(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ 
(ᑲᖏᖅᖠᓂᐅᑉ ᓂᒋᐊ) 

ᑮᓇᐅᔭᓕᕆᓂᕐᒧᑦ ᒥᓂᔅᑕ; ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓂᒃ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒻᒥ ᐃᒥᐊᓗᓕᕆᓂᕐᒧᑦ 

ᓱᕐᕋᓐᓇᖅᑐᓕᕆᓂᕐᒧᓪᓗ ᑲᑎᒪᔨᖏᓐᓄᑦ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒻᒥ ᐃᒥᐊᓕᓗᕆᔨᒃᑯᑦ 

ᓱᕐᕋᖕᓇᖅᑐᓕᕆᔨᒃᑯᓪᓗ ᑲᑎᒪᔨᖏᓐᓄᑦ 

 

ᐋᑕᒻ ᓚᐃᑦᓯᑑᓐ 
(ᐃᖃᓗᐃᑦ-ᒪᓂᕋᔭᒃ) 

 

ᐊᖓᔪᖅᑳᖅ ᐋᕐᓗᒃ ᒪᐃᓐ 
(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓂᑦ; ᒥᓂᔅᑕ 

ᑲᒪᒋᔭᖃᖅᑐᖅ 

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

ᓵᓚᒪᓐ ᒪᓕᑭ 
(ᐊᐃᕕᓕᒃ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ 
(ᐸᓐᓂᖅᑑᖅ) 

ᒥᓂᔅᑕ ᐃᓄᓕᕆᔨᒃᑯᓐᓄᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᕐᓇᐃᑦ ᑲᑎᒪᔨᖏᓐᓂᒃ; ᒥᓂᔅᑕ ᑲᒪᒋᔭᖃᖅᑐᖅ 

ᐊᖏᕐᕋᖃᖏᓐᓂᕐᒥᒃ; ᒥᓂᔅᑕ ᑲᒪᒋᔭᖃᖅᑐᖅ 

ᐊᒃᖢᓂᕐᒥᒃ ᒥᒃᖠᒋᐊᖅᑎᑦᑎᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᕗᒻᒥ ᓯᓚᑦᑐᖅᓴᕐᕕᖕᒥᒃ 

 

ᑭᐊᕆᓐ ᓄᑕᕋᖅ 
(ᑐᓄᓂᖅ) 

 

ᑖᓂᐅ ᖃᕝᕕᒃ 
 (ᑕᓯᐅᔭᕐᔪᐊᖅ) 

 

ᔪᐊᓇ ᖁᐊᓴ 
(ᐊᒡᒍ) 

 

ᐃᓐᓇᖓᔪᖅ ᖂᑭᐊᖅ 
(ᓇᑦᓯᓕᒃ) 

 

ᐋᓕᒃᓵᓐᑐ ᓴᒻᒧᖅᑐᖅ 
(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 

 

ᔫ ᓴᕕᑲᑖᖅ 
(ᐊᕐᕕᐊᑉ ᓂᒋᐊ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᑯᕋᐃᒃ ᓯᒪᐃᓚᒃ 
(ᖃᒪᓂᑦᑐᐊᖅ) 



 

 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 
ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca 

ᐃᓗᓕᖏᑕ ᓇᓕᖅᑲᖏᑦ 

ᐃ. 

ᖃᐅᑕᒫᒧᑦ ᖃᐅᔨᒋᐊᕈᑎᑦ 
 

ᐅᓪᓗᑐᐃᓐᓇᖅ, ᕕᕗᐊᕆ 28, 2025 ................................................................................................................................... 1 

 

ᐱ. 

ᒪᓕᒐᒃᓴᐃᑦ 
 

ᒪᓕᒐᒃᓴᖅ 70 − ᑮᓇᐅᔭᑦ ᐊᖏᖅᑕᐅᓯᒪᔪᑦ (ᐊᐅᓚᔾᔪᑎᓄᑦ ᐋᖅᑭᐅᒪᔾᔪᑎᓄᓪᓗ) ᐱᖁᔭᖅ, 2025-2026 - .......... 2 



ᐅᓪᓗᑐᐃᓐᓇᖅ, ᕕᕗᐊᕆ 28, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1 

ᐃᖃᓗᐃᑦ, ᓄᓇᕗᑦ 

ᕿᑎᖅᑰ, ᐅᑐᐱᕆ 24, 2024 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᓯᕗᓕᖅᑎ ᐸᐅᓗᓯ ᐊᕿᐊᕈᖅ, ᐅᖃᖅᑎ ᑑᓂ ᐋᖁᐊᖅ, ᐹᐱ ᐊᓇᕕᓗᒃ, 

ᐱᑦᓯᐅᓛᖅ ᐳᕉᔅᑐ, ᐊᖓᔪᖅᑳᖅ ᐹᒥᓚ ᒍᕌᔅ, ᔪᐊᔾ ᕼᐃᒃᔅ, ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ ᖃᐃᕐᓂᖅ, ᒥᐊᓕ 

ᕿᓕᖅᑎ, ᐊᖓᔪᖅᑳᖅ ᖁᐊᓴ ᑯᓱᒐᖅ, ᐋᑕᒻ ᓚᐃᑦᓯᑑᓐ, ᐊᖓᔪᖅᑳᖅ ᐋᕐᓗᒃ ᒪᐃᓐ, ᓵᓚᒪᓐ ᒪᓕᑭ, ᐊᖓᔪᖅᑳᖅ 

ᒫᒡᒍᓚ ᓇᑲᓱᒃ, ᑭᐊᕋᓐ ᓄᑕᕋᖅ, ᐊᖓᔪᖅᑳᖅ ᑖᓂᐅ ᖃᕝᕕᒃ, ᔪᐊᓇ ᖁᐊᓴ, ᐃᓐᓇᖓᔪᖅ ᖂᑭᐊᖅ, ᐋᓕᒃᓵᓐᑐ 

ᓴᒻᒧᖅᑐᖅ, ᔫ ᓴᕕᑲᑖᖅ, ᑯᕋᐃᒃ ᓯᒪᐃᓚᒃ.  

 

>>ᑲᑎᒪᓯᒋᐊᖅᑐᑦ 013:30ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ: ᐱᒋᐊᕐᓂᐊᓕᖅᑎᓪᓗᑕ, ᒥᔅ ᒪᓕᑭ, ᑐᑭᓯᐊᓂᒃᑯᑦ ᐊᖕᒪᐃᔪᓐᓇᖅᑮᑦ?  

 

>>ᑐᒃᓯᐊᖅᑐᑦ 

ᐅᖃᖅᑎᐅᑉ ᐅᖃᐅᓯᖓ 

 

ᐅᖃᖅᑎ (ᑐᓵᔨᑎᒍᑦ): ᖁᐊᓇᖅᑯᑎᑦ, ᒥᔅᑕ ᒪᓕᑭ. ᐅᓪᓛᒃᑯᑦ ᑲᑎᒪᑦᑎᐊᕐᓂᐊᕆᕗᒍᑦ ᐅᓪᓗᒥ.  

 

ᓈᓚᒃᑐᓪᓗ, ᑏᕖᒃᑯᓪᓗ ᑕᐅᑐᒃᑐᑦ ᓄᓇᕗᓕᒫᕐᒥᐅᑦ, ᑐᙵᓱᒋᑦᑎ. ᐃᓕᓴᕆᕙᕋ, ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓘᓐᓇᖏᓐᓄᑦ ᐊᖏᖅᑕᐅᔪᒪᒐᓗᐊᖅᑐᖓ 

ᑕᐃᑯᙵᑲᐅᑎᒋᔪᒪᓪᓗᖓ ᑲᑎᒪᔾᔪᑎᒃᓴᑦᑎᓐᓄᑦ 20-ᒧᑦ ᑲᑎᒪᔾᔪᑎᖃᖁᓪᓗᑕ ᐅᓪᓗᒥ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᑎᔨᒍᑦ): ᒪᓕᒐᓕᐅᖅᑎ ᐃᓘᓐᓇᖏᓐᓄᑦ ᐊᖏᖅᑕᐅᔪᒪᔪᖅ ᑖᒃᑯᐊ ᑲᑎᒪᔾᔪᑎᑦᑎᓄᐊᑲᐅᑎᒋᔪᒪᓪᓗᓂ 

20-ᒧᑦ ᑕᕝᕙᓃᑦᑐᓂᑦ. ᐋᒡᒑᖅᑐᖃᖅᐹ? ᐋᒡᒑᖅᑐᖃᙱᒻᒪᑦ.  

 

ᑲᑎᒪᔾᔪᑎᒃᓴᖅ 20. ᐃᓱᒪᖅᓴᖅᓯᐅᕈᑎᖃᕐᓂᖅ ᑲᑎᒪᑐᐃᓐᓇᑎᓪᓗᒋᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ. ᒪᓕᒐᒃᓴᖅ 64, 

70, 71 ᐊᒻᒪᓗ 72 ᒥᔅᑕ ᕼᐃᒃᔅ ᐃᒃᓯᕙᐅᑕᐅᓗᓂ.  

 

ᐃᓘᓐᓇᖏᑦ ᑖᒃᑯᐊ ᑕᕝᕙᓃᖏᓐᓇᖁᕙᔅᓯ ᑲᑎᒪᔅᓯᑲᐅᑎᒋᓂᐊᕋᑦᑕ ᑲᑎᒪᑐᐃᓐᓇᕐᓂᒃᑯᑦ. ᐃᖅᓱᖅᑏ.  

 

>>ᓄᖅᑲᑲᐃᓐᓇᖅᑐᑦ 9:02ᒧᐊᖅᑎᓪᓗᒍ ᐱᒋᐊᖅᑐᓂ ᑲᑎᒪᑐᐃᓐᓇᕐᓂᖅ 9:04ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᐃᒃᓯᕙᐅᑕᖅ (ᕼᐃᒃᔅ)(ᑐᓵᔨᑎᒍᑦ): ᐅᓪᓗᒃᑯᑦ. ᑲᑎᒪᑐᐃᓐᓇᕆᐊᓚᐅᕐᒥᑕ. ᐅᓪᓛᖅ ᒪᓕᒐᒃᓴᖅ 64, 70, 71 ᐊᒻᒪᓗ 

72 ᐱᓕᕆᐊᔅᓴᖃᖅᑯᒍᑦ. ᖃᓄᐃᓕᐅᕈᒪᕕᓯ? ᒥᔅᑕ ᒪᓕᑭ.  

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᑎᒪᔾᔪᑎᖃᕈᒪᔪᒍᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

ᐊᑐᕈᒫᖅᑕᖏᓐᒥᓂ 2025-2026. ᑲᑎᒪᔾᔪᑎᒋᓗᒋᑦ ᑖᒃᑯᐊ ᐱᔭᕇᖅᐸᑦ, ᐃᓕᓐᓂᐊᕐᓂᓕᕆᔨᒃᑯᑦ 

ᐱᓕᕆᕕᖓᓄᐊᕐᓗᑕ ᐱᕕᖃᕈᑦᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑖᓐᓇ ᒪᓕᒐᒃᓴᖅ 70 ᑲᒪᒋᖅᑳᕐᓂᐊᕋᑦᑎᒍ ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ, ᑕᑉᐸᐅᖓᖃᑎᖃᕐᓂᐊᖅᐲᑦ ᑲᑎᒪᔨᕋᓛᑦ ᓵᖓᓄᑦ?  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᐄ’.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ ᐊᖏᖅᐸᑦ ᑖᒃᑯᐊ ᓴᓂᑦᑎᐊᖓᓄᐊᖁᓪᓗᒋᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑖᖅ (ᑐᓵᔨᑎᒍᑦ): ᐊᐱᖅᓱᖅᑕᐅᖃᑦᑕᓂᐊᖅᑐᑦ ᑕᐅᓄᙵᕈᓐᓇᖅᓯᔪᑦ. ᐃᖅᓱᖅᑏ, ᐃᑲᔪᒃᑭᑦ.  

 

ᒪᓕᒐᒃᓴᖅ 70 − ᑮᓇᐅᔭᑦ ᐊᖏᖅᑕᐅᓯᒪᔪᑦ (ᐊᐅᓚᔾᔪᑎᓄᑦ ᐋᖅᑭᐅᒪᔾᔪᑎᓄᓪᓗ) ᐱᖁᔭᖅ, 2025-2026 - 

ᑲᑎᒪᔨᕋᓛᑦ ᐃᓱᒪᖅᓴᖅᓯᐅᕐᓂᖅ 

 

ᖁᔭᓐᓇᒦᒃ. ᐱᒋᐊᓚᐅᙱᓂᑦᑎᓐᓂ, ᐃᒃᐸᔅᓴᖅ ᐊᐱᖅᓱᓚᐅᕐᒪᑦ ᒥᔅ ᐳᕉᔅᑐ, ᒥᓂᔅᑕ ᑭᓇᒃᑰᒻᒪᖔᑕ 

ᐃᖅᑲᓇᐃᔭᖅᑎᖏᑦ ᑕᐃᑲᐃᓐᓇᕐᓕᒋᑦ. ᒥᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑕᓕᖅᐱᓐᓂ ᒥᓂᔅᑕᐅᑉ ᑐᖏᓕᖓᑕ 

ᐃᑲᔪᖅᑎᖓ, ᔨᐊᓂᕗ ᐱᐅᕆ ᐊᐅᓚᑦᑎᔨᐅᔪᓄᑦ, ᐊᒻᒪ ᓴᐅᒥᓐᓃᑦᑐᖅ, ᑖᓐᓇ ᐊᐅᓚᑦᑎᔨᐅᑲᐃᓐᓇᖅ 

ᑮᓇᐅᔭᓕᕆᔨᑐᓄᑦ, ᕋᓇᐃᑦ ᑖᖓ. ᑐᖏᓕᕋ ᕼᐊᓐᑦ ᐅᐊᑦᑎᐊᕈ ᖃᐃᓂᐊᖅᑐᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᒪᐃᓐ. ᐅᖃᖅᑲᐅᒐᒪᐃᓛᒃ, ᑕᕝᕙᓂ ᒪᒃᐱᒐᕐᒥ ᕼ-5ᒦᑦᑐᒍᑦ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐊᐅᓚᓂᖏᓐᓄᑦ. ᑲᑎᑦᑐᒋᑦ ᐊᐅᓚᔾᔪᑎᓄᑦ ᐋᖅᑭᐅᒪᐃᓐᓇᕈᑎᓄᓪᓗ 

ᓂᕈᐊᕈᑕᐅᓂᐊᖅᑐᑦ, $212,001,000. ᐅᖃᕋᑖᕋᒪ ᓄᖅᑲᓚᐅᕋᑦᑕ ᒥᔅ ᐴᕈᔅᑐᒦᑦᑎᓪᓗᑕ. ᑲᔪᓯᑐᐃᓐᓇᕆᑦ, ᒥᔅ 

ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓪᓛᒃᑯᑦ ᐃᓘᓐᓇᓯ. ᓇᑭᒃᑭᐊᖅ ᐃᒃᐸᔅᓴᖅ ᓄᖅᑲᓂᕐᒪᖔᕐᒪ 

ᐃᖅᑲᐅᒪᔪᓐᓃᕋᒪ. ᐅᑎᕐᕕᒋᑲᐃᓐᓇᕐᓗᒍ ᑕᐃᒃᑯᐊ ᓇᐅᑦᑎᖅᓱᐊᖃᖃᑦᑕᕐᓂᖅ, ᕿᑭᖅᑕᓂ ᐋᓐᓂᐊᕕᒻᒥ ᐱᓗᐊᖅᑐᒥ.  

 

ᖃᐅᔨᔪᒪᔪᖓ ᑕᐃᒃᑯᐊ ᓇᐅᑦᑎᖅᓱᐊᖃᕈᑏᑦ ᐊᔾᔨᓕᐅᕈᑏᑦ ᓲᕐᓗ ᑕᐃᒃᑯᐊ ᑐᖁᙱᑦᑑᒐᓗᐊᑦ ᑕᐃᒃᑯᐊ 

ᐱᓗᐊᖅᓯᒪᔪᒥᑦ ᑎᒥᒥᓂᒃ ᓱᕐᕋᓐᓇᖅᑐᒥᒃ ᓴᙱᔪᓂᑦ. ᑕᐃᒃᑯᐊ ᑐᓴᒐᒃᓴᐃᑦ ᐅᓄᖅᑑᒻᒪᑕ ᓄᐊᑕᐅᔭᕆᐊᖃᕐᒪᑦ 

ᐅᓄᖅᑐᐊᓗᐃᑦ ᖃᐅᔨᒪᔾᔪᑕᐅᓕᕈᓐᓇᖅᑐᑦ ᐋᓐᓂᐊᖃᕐᓇᙱᑦᑐᓕᕆᑐᐊᖑᙱᑦᑐᖅ, ᒪᓕᒐᓕᕆᔨᒃᑯᓪᓗ 

ᐱᓕᕆᕕᖓᓐᓄᑦ ᑖᒃᑯᐊ ᐋᖓᔮᕐᓇᖅᑐᓂᒃ ᐊᑐᖃᑦᑕᖅᑐᑦ ᓴᙱᔪᓂᑦ.  

 

ᒪᕐᕉᒃ ᐊᐱᖅᑯᑎᒃᓵᒃᑲ. ᑖᒃᑯᐊ ᓇᐅᖅᑎᖅᓱᐊᖃᖅᐹᑦ ᑕᐃᒃᑯᓂᖓ ᑐᖁᖃᑦᑕᙱᑦᑐᓂᒃ ᑎᒥᖓ 

ᐱᓗᐊᖅᑐᕕᓂᐅᓪᓗᓂ ᓴᙱᔪᓂᒃ ᓱᕐᕋᓇᖅᑐᓂᒃ, ᓇᐅᖅᑎᖅᓱᐊᖃᕆᕚᑦ ᑕᐃᒃᑯᓂᖓ ᐃᓅᔪᓐᓃᖃᑦᑕᖅᑐᓂᒃ 

ᓱᕐᕋᓇᖅᑐᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑖᒃᑯᓂᖓ ᐆᒪᖃᑦᑕᖅᑐᑦ ᑕᐃᒃᑯᐊ 

ᑐᖁᖃᑦᑕᙱᑦᑐᑦ ᑎᒥᖏᑦ ᐱᓗᐊᕋᓗᐊᖅᑎᓪᓗᒋᑦ ᓱᕐᕋᓇᖅᑐᓂᒃ, ᓇᐅᖅᑎᖅᓱᐃᔾᔪᑎᓂᒃ ᐱᑕᖃᙱᓇᑦᑕ ᒫᓐᓇ.  

 

ᐃᓅᔪᓐᓃᖅᑎᓪᓗᑕ ᑖᒃᑯᐊ, ᑐᖁᖓᔪᓕᕆᔨᒃᑯᑦ ᐱᓕᕆᕕᖓᑎᒎᕋᔭᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ.  

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᐊᐱᖅᑯᑎᒐ, ᖃᓄᕐᓕ ᐱᓕᕆᕕᓯ ᐱᓕᕆᖃᑎᖃᖃᑦᑕᖅᐸᑦ 

ᑐᖁᖓᔪᓕᕆᔪᓕᕆᔨᒥᑦ ᐱᓗᐊᖅᑐᒥ ᐃᓅᔪᓐᓃᖅᑐᖃᖅᑎᓪᓗᒍ ᓱᕐᕋᓇᖅᑐᒧᑦ ᐱᓗᐊᖅᑐᕕᓂᐅᓪᓗᑎᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑐᖏᓕᖓ ᒥᓂᔅᑕ ᐱᓕᕆᖃᑎᖃᕐᒪᑦ ᑕᐃᑰᓇ 

ᑐᖁᖓᔪᓕᕆᔨᒃᑯᑦ ᑎᑎᕋᕐᕕᖓᓂ. ᐊᒻᒪᓗᑦᑕᐅᖅ ᐱᓕᕆᖃᑎᖃᕐᒥᔪᖅ ᐊᖓᔪᖅᑳᖓᓂᒃ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ. ᑖᒃᑯᐊ ᑲᑐᔾᔨᓪᓗᑎ ᐱᓕᕆᔭᐅᔪᑦ.  

 

ᑕᒪᒃᑯᐊ ᐋᖅᑭᓱᐃᔪᓐᓇᖁᓪᓗᒋᑦ ᑐᖁᓐᓂᕐᒪᖔᑕ ᖃᐅᔨᒐᓱᑦᑎᓪᓗᒋᑦ ᑎᒥᖓ ᓱᕐᕋᓇᖅᑐᒥ ᐱᓗᐊᖅᑐᕕᓂᐅᕐᒪᖔᖅ, 

ᖃᐅᔨᓴᖅᑎᑕᖃᕐᒪᑦ ᑕᐃᒪᓐᓇ ᑐᖁᖓᔪᓂᒃ ᖃᐅᔨᓴᐃᖃᑦᑕᖅᑐᖅ. ᑭᓱᒧᑦ ᑐᖁᒻᒪᖔᖅ ᑕᐃᒃᑰᓇ ᑎᑎᕋᕐᕕᖓᑎᒍᑦ 

ᑐᖁᔭᓕᕆᔨᐅᑉ ᑲᒪᒋᔭᐅᔪᖅ. (ᑐᓵᔨᑎᒍᑦ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᔅᓴᖃᕋᒪ ᑕᐃᒃᑯᓂᖓ ᓇᐅᑎᖅᓱᐊᕈᑕᐅᖃᑦᑕᖅᑐᑦ ᐊᒻᒪ 

ᖃᐅᔨᓴᕈᑕᐅᖃᑦᑕᖅᑐᑦ ᐃᓅᔪᓐᓃᖅᑐᓄᑦ ᓴᙱᔅᓴᓗᐊᖅᑐᒥᓂᐅᓪᓗᑎ ᓱᕐᕋᓇᖅᑐᓂᒃ. ᐱᒋᐊᕈᑎᒋᓂᐊᖅᑕᕋ ᑕᐃᒃᑯᐊ 

ᖃᐅᔨᓴᐃᔾᔪᑏᑦ ᑕᐃᒃᑯᐊ ᓱᕐᕋᓇᖅᑐᖃᕐᒪᖔᑕ ᑐᖁᖓᔪᐃᑦ ᐅᕝᕙᓘᓐᓃᑦ ᐱᓗᐊᖅᑐᕕᓂᐅᓇᓱᒋᔭᐅᓪᓗᑎ 

ᑐᖁᒻᒪᖔᑕ ᓱᕐᕋᓇᖅᑐᒥᒃ. ᖃᓄᖅ ᑖᒃᑯᐊ ᓄᐊᑕᐅᓯᒪᔪᑦ ᑐᓴᒐᒃᓴᑦ ᐊᒥᖅᑳᖅᑕᐅᖃᑦᑕᖅᐸᑦ? ᑐᓴᒐᒃᓴᐃᑦ 

ᑐᓂᔭᐅᖃᑦᑕᖅᐸᑦ, ᓲᕐᓗ, ᒪᓕᒐᓕᕆᔨᒃᑯᓐᓄᑦ, ᑕᐃᒃᑯᐊ ᐸᓖᓯᒃᑯᓐᓂ ᑐᓴᖅᑎᑦᑎᔪᓐᓇᕋᔭᕐᒪᑕ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑕᒪᓐᓇ ᑕᐃᒪᐃᓕᐅᖁᔨᒐᔭᖅᑐᖅ ᑐᖁᖓᔪᓕᕆᔨᒃᑯᑦ 

ᐱᓕᕆᕕᖓᑦ. ᐅᖃᖅᑲᐅᒐᒪᐃᓛᒃ, ᐱᓕᕆᖃᑎᒌᒻᒪᑕ ᐱᓕᕆᕕᑉᐳᑦ ᐊᒻᒪᓗ ᐃᖅᑲᓇᐃᔭᖅᑏᑦ ᐊᒻᒪ 

ᑐᖁᖓᔪᓕᕆᔨᒃᑯᑦ ᐃᖅᑲᓇᐃᔭᖅᑎᖏᓐᓂ.  

 

ᑕᒪᒃᑯᐊ ᐱᓕᕆᖃᑎᒌᒻᒪᑕ ᓱᖅᑯᐃᓯᓯᒪᑦᑎᐊᓂᖅᓴᐅᖁᓪᓗᒋᑦ ᐅᓄᕐᓂᕆᔭᖏᓐᓂᒃ ᐊᒻᒪ ᖃᓄᕐᓗ ᐃᓚᖃᕐᒪᖔᑕ 

ᑕᒪᒃᑯᓂᖓ. ᐱᖃᓯᐅᔾᔨᓯᒪᔪᒍᑦ ᑐᓴᒐᒃᓴᓂᑦ ᑕᒫᙶᖅᓯᒪᔪᓂᒃ ᑲᒪᒋᔭᐅᕙᑦᑐᓄᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑐᓴᒐᒃᓴᓂᑦ ᐱᑕᓕᐊᓘᒻᒪᑦ ᐊᒥᖅᑳᖅᑕᐅᒍᓐᓇᖅᑐᓂᒃ, ᓲᕐᓗ, 

ᖃᐅᔨᓴᖅᑎᓪᓗᒋᑦ ᖃᓄᐃᑦᑐᓂᒃ ᓱᕐᕋᓇᖅᑐᖃᖅᑐᖃᕐᓂᕐᒪᖔᑕ ᑎᒥᖓ ᐊᑐᖅᑕᐅᔪᓐᓇᖅᑐᖅ ᖃᐅᔨᓴᖅᑎᓪᓗᒋᑦ  

ᓄᐊᑦᑎᔾᔪᑕᐅᔪᓐᓇᖅᑐᖅ ᑐᓴᒐᒃᓴᓂᑦ ᐊᑦᑕᓇᕐᓂᕆᔭᖏᓐᓂᒃ ᓱᕐᕋᓇᒃᑐᑦ ᓄᓇᓕᖕᓂ ᑐᓴᐅᒪᑎᑦᑎᓗᑎ. ᓲᕐᓗ, ᑖᒃᑯᐊ 

ᑐᓴᒐᒃᓴᐃᑦ ᓄᐊᑕᐅᔭᕌᖓᒥ, ᖃᐅᔨᒪᑦᑎᐊᓂᖅᓴᐅᓕᕋᔭᕋᑦᑕ ᖃᓄᐃᓕᖓᒻᒪᖔᑕ ᐋᖓᔮᕐᓇᖅᑐᑦ ᓱᕐᕋᓇᖅᑐᓂᒃ 

ᐊᑐᖃᑦᑕᖅᑐᑦ ᓴᙱᔪᓂᒃ.  

 

ᖃᐅᔨᓴᕈᑎᑕᖃᕐᒥᒻᒪᑕ ᑕᒪᒃᑯᓂᖓᓗ ᐊᑐᖅᑕᐅᕙᒃᑐᓂᑦ ᐊᒻᒪᓗᑦᑕᐅᖅ ᓇᐅᑎᖅᓱᐊᖁᓪᓗᑎ ᑕᒪᒃᑯᐊ ᓲᕐᓗ 

ᖃᐅᔨᓴᖅᑕᐅᖃᑦᑕᕐᓂᖏᑦ ᑐᖁᔪᕕᓂᕐᓂᒃ ᐃᓚᙶᖅᑎᕆᓗᑎᑦ ᖃᐅᔨᓴᕈᑎ ᖃᐅᔨᓴᖅᑕᐅᔪᔅᓴᓂᑦ. 

ᐊᑐᖅᑕᐅᔪᓐᓇᖅᑐᑦ ᖃᓄᖅ ᐊᓯᔾᔨᖅᐸᓪᓕᐊᓕᕐᒪᖔᑕ ᑭᓱᒥᓪᓗ ᓱᕐᕋᓇᖅᑐᓂᑦ ᐊᑐᕐᒪᖔᑕ ᖃᓄᐃᑦᑐᓂᒃ 

ᐃᓅᔪᓐᓃᕈᑕᐅᖃᑦᑕᖅᑐᓂ.  

 



ᐅᓪᓗᑐᐃᓐᓇᖅ, ᕕᕗᐊᕆ 28, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒫᓐᓇᕋᑖᖑᓚᐅᖅᑐᖅ ᑐᓴᓚᐅᖅᓯᒪᒻᒥᒐᑦᑕ ᑕᕝᕙᓂ ᐃᖃᓗᓐᓂ ᓱᕐᕋᓇᖅᑐᖅ ᑕᐃᒃᑯᐊ ᐃᓚᓯᒪᔭᕈᖅ 

ᐅᓗᕆᐊᓇᖅᑐᐊᓗᒻᒥ ᑲᑉᐱᐊᓇᖅᑐᒥᑦ. ᑖᒃᑯᐊ ᑕᐃᒪᓐᓇ ᑐᓴᒃᑲᓐᓂᕈᓐᓇᕐᒪᖔᑦᑎᒍ ᑕᒪᓐᓇ ᖃᓄᐃᒻᒪᑦ 

ᑕᐃᒪᓐᓇᐃᙱᑐᐃᓐᓇᕆᐊᖃᕐᒪᖔᖅ ᐊᒻᒪᓗᑦᑕᐅᖅ ᐱᓕᕆᕕᓯ ᖃᓄᐃᓕᐅᓗᑎᑦ ᖃᓄᖅ ᐱᒋᐊᕈᓐᓇᕐᒪᖔᑕ 

ᑕᒪᑐᒥᖓᓕᕆᓂᕐᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐃᒻᒪᖃ ᐱᔾᔪᑎᒋᓪᓗᒋᑦ ᖃᐅᔨᓴᖃᑦᑕᕐᓂᖅ 

ᓱᕐᕋᓇᖅᑐᓂᒃ ᐊᒻᒪᓗ ᓱᕐᕋᓇᖅᑐᖃᖅᑐᓂᒃ ᐱᔭᐅᓯᒪᔪᓂᓪᓗ ᑖᒃᑯᓂᖓ ᐊᖅᓵᖅᑕᐅᓯᒪᔪᑦ, ᑭᓯᐊᓂ ᖃᐅᔨᒪᔪᖓ 

ᓄᓇᕗᒻᒥ ᑕᐃᒪᐃᓕᐅᙱᒻᒪᑕ ᓱᓕ. ᑐᓴᕈᒪᔪᒍᑦ ᑖᒃᑯᐊ ᐅᖃᖅᑲᐅᒐᒪᐃᓛᒃ, ᑲᒪᒋᔭᐅᑦᑎᐊᑲᓐᓂᖁᓪᓗᒍ 

ᖃᓄᑎᒌᓕᕐᒪᖔᖅ ᑕᖅᑳᓃᑦᑐᑦ ᑕᐃᒃᑯᐊ ᓱᕐᕋᓇᖅᑐᑦ ᐊᒻᒪᓗᑦᑕᐅᖅ ᑕᐃᒃᑯᐊ ᕕᐊᓐᑕᓈᖑᓂᕋᖅᑕᐅᔪᑦ ᓱᕐᕋᓇᖅᑐᑦ 

ᓘᒃᑖᓂᑦ ᐊᑎᓕᐅᖅᑕᐅᓯᒪᙱᒻᒪᑕ ᑖᒃᑯᐊᓗ ᖃᓄᖅ ᕿᒥᕐᕈᓇᒃᑕᐅᓗᑎᑦ ᖃᐅᔨᓴᕐᓗᑎ.  

 

ᑭᓯᐊᓂᓕ, ᐅᔾᔨᕈᓱᒋᐊᖃᕐᒥᒐᑦᑕ ᑕᐃᒃᑯᐊ ᑮᓇᐅᔭᕗᑦ ᐃᓱᓕᑦᑕᖃᑦᑕᒥᒻᒪᑕ ᐱᓕᕆᕕᑦᑎᓐᓂ ᑖᒃᑯᐊᓗ 

ᓄᓇᕗᒻᒥᐅᓄᑦ ᐋᓂᖅᑎᕆᔪᑦ ᑕᐃᒪᐃᑦᑐᒐᓚᐃᑦ, ᑖᓐᓇ ᑕᕝᕙ ᐃᓱᒫᓘᑎᒋᔭᕗᑦ ᐃᒥᐊᓗᒃ 

ᐊᑐᕐᓂᓪᓗᒃᑕᐅᖃᑦᑕᕐᓂᖓ. ᓄᓇᕗᒻᒥ 25 ᓄᓇᓖᑦ ᑕᑯᓐᓇᕐᓗᒋᑦ, ᐊᒃᓱᑲᓪᓚ ᐋᓐᓂᕈᑕᐅᖃᑦᑕᕐᒥᒻᒪᑦ, ᐊᒻᒪᓗᑦᑕᐅᖅ 

ᐊᓯᖏᑦ ᑕᒪᒃᑯᐊ ᐋᓐᓂᐊᖅᑕᐃᓕᒪᑎᑦᑎᔾᔪᑎᑦ ᓲᕐᓗ, ᐳᕙᓪᓗᓐᓇᐃᑦ ᓯᐊᒻᒪᖃᑦᑕᕐᓂᖏᑦ, ᐃᓱᒪᓕᕆᓂᕐᒧᑦ 

ᐊᒻᒪᓗᑦᑕᐅᖅ ᐃᒻᒥᓂ ᐃᓅᓯᕐᒥᓂᒃ ᓇᑲᑎᖃᑦᑕᖅᑐᑦ.  

 

ᑕᒪᒃᑯᐊ ᐅᓄᖅᑐᐊᓘᒻᒪᑦ ᑭᐅᓲᔭᖅᐳᖓ ᐅᖃᕋᓱᒃᑲᓗᐊᖅᐳᖓ ᑖᒃᑯᐊ ᑲᒪᒋᔭᐅᔾᔪᑎᖏᑦ 

ᑲᒪᒋᑦᑎᐊᓂᖅᓴᐅᖁᓪᓗᑎᒍ. ᐊᖑᒻᒪᑎᓕᕐᓂᐊᕋᑦᑕ ᑭᓱᓂᒃ ᐱᖃᑦᑕᕐᒪᖔᑕ. ᑭᓯᐊᓂ ᐊᓯᖏᑦᑕᐅᖅ ᑭᙴᒪᒻᒥᒐᑦᑎᒍ, 

ᑕᖅᑲᒃᑯᐊ ᐊᓐᓂᐊᑕᐃᓕᒪᔾᔪᑎᔅᓴᖏᑦ ᓄᓇᕗᒻᒥ. (ᑐᓵᔨᑎᒍᑦ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓕᓴᖅᓯᔪᒐᓗᐊᖅᐳᖓ ᑭᙴᒪᑦᓯᕋᑦᑕ ᐋᖅᓗᒃᑏᔭᕆᐊᖃᕋᑦᑕ 

ᑕᖅᑲᒃᑯᐊ ᐋᓐᓂᐊᖅᑕᐃᓕᒪᔾᔪᑎᔅᓴᖏᓐᓂ ᑭᒃᑯᑐᐃᓐᓇᐃᑦ ᑲᔪᓯᓪᓗᑎᓪᓗ ᐱᓕᕆᔭᐅᔪᑦ ᑖᒃᑯᓂᖓ ᓄᓇᓕᖕᓂ 

ᐊᒃᑐᐃᓂᖃᕐᒪᑦ; ᑭᓯᐊᓂᓕ ᑕᒪᓐᓇ ᐊᔾᔨᑦᑎᐊᖓᑦᑕᐅᖅ ᐱᒻᒪᕆᐅᓱᒋᒻᒥᔪᖅ ᖃᐅᔨᒪᑦᑎᐊᕆᐊᖃᕋᑦᑕ 

ᓴᖅᑭᐸᓪᓕᐊᔪᓂᒃ ᐃᓱᒫᓗᓐᓇᖅᑐᓂᒃ ᐊᒃᑐᐃᓂᖃᖅᑐᓂᑦ ᑕᖅᑲᒃᑯᐊ ᐋᓐᓂᐊᖅᑕᐃᓕᒪᔾᔪᑎᒋᕙᒃᑕᖏᓐᓂ.  

 

ᐅᔾᔨᖅᓱᑦᑎᐊᓂᐊᕋᒪ. ᒥᓂᔅᑕ ᒪᐃᓐ, ᒪᑐᐃᕈᕕᐅᒃ ᑕᖅᑲᒧᖓ ᐴᖅᓯᖅᑲᐅᒐᒪ ᐊᒧᔫᒃᑯᕕᖕᓂ ᓵᓐᓃᖅᑐᖅ, 

ᐅᖃᖅᓯᒪᔪᖅ HIV ᖃᐅᔨᓴᕈᑎ ᑕᐃᓐᓇ ᓇᓂᓚᐅᖅᑕᕋ ᖃᐅᔨᓴᐃᑎᓪᓗᖓ. ᐊᑯᓂᐊᓗᒃ ᓄᖑᔾᔮᙱᑦᑐᖅ 

ᐊᓱᔾᔫᔭᕈᓐᓇᓂᐅᐊᖅᑐᖅ, ᐊᒻᒪᓗ ᐃᓚᖓ ᑖᓐᓇ ᐅᒃᑐᕋᖅᑕᐅᓪᓗᓂ ᖃᐅᔨᓴᖅᑕᐅᓚᐅᖅᑐᖅ ᑲᓇᑕᐅᑉ 

ᐊᒡᒍᑐᖅᓯᒪᓂᖏᑕ ᐃᓗᐊᓂ ᐊᑐᖅᑕᐅᓚᐅᖅᑐᖅ ᑕᒪᒃᑯᓂᖓ ᐱᓕᕆᓇᓱᒃᖢᑎ ᑲᐱᖃᑦᑕᖅᑐᓄᑦ ᓱᕐᕋᓇᖅᑐᓄᑦ 

ᐊᑐᖅᑐᑎᑦ.  

 

ᑕᐃᒃᑯᐊ ᐊᐅᓪᓚᕌᖓᒥ ᑭᓇᒃᑯᑐᐃᓐᓇᐃᑦ ᐊᖏᕐᕋᖏᑕ ᓯᓚᑖᓄᑦ, ᐱᓗᐊᖅᑐᒥ ᐋᓐᓂᐊᕆᐊᖅᑐᖅᖢᑎ, 

ᐊᑦᑕᓇᖅᑐᐃᓐᓇᖃᕐᒪᑦ ᐊᑐᑐᐃᓐᓇᕆᐊᖃᕐᒪᑕ ᑕᒪᒃᑯᓂᖓ ᑲᐴᑎᓄᑦ ᑐᕐᕋᓇᖅᑐᓂᒃ, ᐊᒻᒪᓗ ᑖᓐᓇ ᑕᕝᕙ 

ᐱᔾᔪᑎᓪᓗᒍ ᐱᕕᔅᓴᖓ ᐱᓕᕆᕕᔅᓯ ᑕᒪᒃᑯᓂᖓ ᓄᐊᑦᑎᖁᓪᓗᒋᑦ ᑖᒃᑯᐊ.  

 

ᐅᔾᔨᖅᓱᕈᑎᑐᐃᓐᓇᐳᖓ ᐃᒃᐱᓐᓇᓚᐅᕐᒪᑦ. ᑭᓯᐊᓂᓕ ᖃᒪᔪᒍᑦ ᑕᐃᒪᓐᓇᑦᑕᐅᖅ ᖁᓄᔪᓐᓂᐊᖅᑕᐅᔪᕕᓃᑦ 

ᖃᐅᔨᓴᕈᑎᖏᑦ ᓄᓇᓕᖕᓃᒻᒪᑕ ᐋᓐᓂᐊᕕᓐᓂ ᖃᐅᔨᓴᕈᑏᑦ ᐊᒻᒪ ᕿᑭᖅᑕᓂ ᐋᓐᓂᐊᕕᖓᓂ, ᑕᐃᒃᑯᐊ 

ᖃᐅᔨᓴᐃᔾᔪᑎᖃᕐᒪᑦ ᐊᒻᒪᓗᑦᑕᐅᖅ  

ᖃᐅᔨᓴᐃᔾᔪᑎᖃᕐᒪᑦ ᐊᒻᒪᓗᑦᑕᐅᖅ ᖃᐅᔨᓴᐃᔾᔪᑎᑕᖃᕐᒥᖕᒪᑕ ᐊᓴᐱᔅᓴᖃᕐᒪᖔᑕ.  

ᑕᒪᒃᑯᐊ ᑕᕝᕙ ᖁᓄᔪᕐᓂᐊᖅᑕᐅᔪᕕᓃᑦ ᖃᐅᔨᓴᐃᔾᔪᑏᑦ ᑭᓇᑐᐃᓐᓇᖅ ᖁᓄᔪᕐᓂᐊᖅᑕᐅᔮᕌᖓᒥᒃ ᑕᐃᒪᓐᓇ 

ᐋᓐᓂᐊᕕᓕᐊᖅᖢᑎᒃ ᐃᑲᔪᖅᑕᐅᔪᒪᖃᑦᑕᕐᒪᑕ ᐋᓐᓂᐊᕕᓕᐅᖅᖢᑎᒃ ᐃᓚᖓᑦ ᑕᒪᒃᑯᐊ ᒪᓕᒐᕆᒻᒪᔾᔪᒃ. 

ᖃᐅᔨᓴᐃᓂᐊᕐᓗᑎᒃ ᐊᐱᖅᓱᕐᓗᓂᐅᒃ ᑖᓐᓇ ᐃᓄᒃ ᐅᑎᒃᑲᓐᓂᖁᓪᓗᒍ ᑕᖅᑭᑦ ᐱᖓᓱᑦ ᐊᓂᒍᖅᐸᑦ.  

 

ᑖᒃᑯᐊ ᐃᓛᒃ ᖁᓄᔪᕐᓂᐊᖅᑕᐅᔪᕕᓂᖅ ᐊᓴᐱᔅᓴᖃᙱᒃᑲᓗᐊᕐᒪᖔᑕ ᑖᒃᑯᐊ ᐊᑯᓂᕈᓗᒃ ᓱᕐᕋᔾᔮᖏᑦᖢᑎᒃ 

ᖃᐅᔨᓴᕈᑎᐅᖃᑦᑕᖅᑐᑦ. ᐊᒻᒪ ᐅᓂᒃᑳᖅᓯᒪᓪᓗᑎᒃ ᖃᓄᖅ ᐊᑐᖅᑕᐅᔭᕆᐊᖃᕐᒪᖔᑕ ᐃᒻᒥᓂᒃ ᖃᐅᔨᓴᕐᓗᑎᒃ 

ᐊᖏᕐᕋᒥ ᑕᐃᒃᑯᐊᓗ ᖃᐅᔨᔭᐅᔪᑦ 1-ᒥᓂᑦᑯᓗᑐᐃᓐᓇᖅ ᖃᐅᔨᑲᐅᑎᒋᔪᓐᓇᖅᓯᖃᑦᑕᕐᒪᑕ.  

 

ᑖᒃᑯᐊ ᐊᑦᑕᕐᓇᖏᓐᓂᑐᒦᓐᓂᖅᓴᐅᓕᕋᔭᕐᒪᑕ, ᐃᓅᖃᑎᒥᓂᓄᑦ ᓲᕐᓗᒃ ᐊᐃᑦᑐᕐᓗᐃᔾᔮᙱᒻᒪᑦ. ᐃᓛᓐᓂᒃᑯᑦ 

ᖃᐅᔨᒪᖃᑦᑕᕋᑦᑕ ᑕᐃᒃᑯᐊ ᖃᐅᔨᓴᕈᑏᑦ ᑕᒪᒃᑯᐊ ᖁᐊᖃᑦᑕᕐᒪᑕ ᐅᑭᐅᒃᑯᑦ.  

 

ᒥᓂᔅᑕᖃᐃ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᖅᑲᓇᐃᔭᖅᑎᖏᓪᓘᓐᓃᑦ ᖃᐅᔨᒪᖕᒪᖔᑕ ᐊᓴᐱᒃᓴᓄᑦ 

ᖃᐅᔨᓴᐃᔾᔪᑎᑕᖃᕐᒪᑦ ᐃᓚᔭᐅᔪᓐᓇᕐᓂᐊᖅᑐᑦ ᑕᒪᒃᑯᓄᖓ ᒪᓕᒐᕆᔭᔅᓯᓐᓄᑦ ᐱᓕᕆᕕᔅᓯᓐᓂ? ᐊᒻᒪᓗᑦᑕᐅᖅ 

ᐅᕝᕙᓘᓐᓃᑦ ᑕᒪᒃᑯᓂᖓ ᑲᐴᑎᓂᒃ ᐊᑐᖃᑦᑕᖅᑐᑦ ᓱᕐᕋᖕᓇᖅᑐᓄᑦ ᐊᒻᒪ ᖁᓄᔪᕐᓂᐊᖅᑕᐅᔪᕕᓂᕐᓄᑦ? ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᒪᓕᒐᓕᐅᖅᑎ 

ᐊᒧᔫᓐᓅᖅᓯᖅᑲᐅᒻᒪᑦ. ᐊᒻᒪᓗ ᖁᔭᓐᓇᒦᖅᖢᑎᑦ ᐅᓂᒃᑲᐅᓯᕆᑦᑎᐊᕋᕐᓂ. ᑐᑭᓯᐅᒪᓂᕋ ᒪᓕᖦᖢᒍ ᐅᑯᐊ ᐃᒻᒥᒧᑦ 

ᖃᐅᔨᓴᐅᑕᐅᙱᑦᑐᑦ. ᒫᓐᓇ ᐆᑦᑐᕋᐅᒻᒥᒃ ᐊᑐᖅᐸᓪᓕᐊᔪᒍᑦ ᐊᓴᐱᔅᓴᓕᕆᓂᖅ ᖁᐱᕐᕆᓐᓂᕐᓗ ᑕᒪᓐᓇ 

ᐱᔾᔪᑎᒋᓪᓗᒍ. ᐊᒻᒪᓗ ᐆᑦᑐᖅᑕᐅᕙᓪᓕᐊᓪᓗᑎᒃ ᓄᓇᕗᑦ ᓄᓇᓕᖁᑎᙱᓐᓂ ᑕᐃᒃᑯᐊ ᑐᑭᓯ ᐃᓛᒃ ᖃᐅᔨᓴᐅᒻᒥᒃ 

ᐊᑐᓚᐅᖅᑐᓂᒃ 15-ᒥᓂᑦᔅ ᓈᓚᐅᖅᑎᓐᓇᒍ ᑐᑭᓯᓇᖅᓯᓲᑦ ᐋᓐᓂᐊᑖᖅᓯᒪᒐᓚᐅᕐᒪᖔᖅᐱᓪᓗᓐᓃᑦ.  

 

ᑕᒫᓂ ᐃᖃᓗᖕᓂ ᐊᑐᖅᑕᐅᔪᖅ. ᐅᖁᒪᐃᓐᓂᓂᐊᕐᕕᒃᑰᖅᑎᑕᐅᓪᓗᑎᒃ, ᑕᐃᒃᑯᐊ ᐊᑐᐃᓐᓇᐅᔪᑦ ᑕᐃᑲᓂ 

ᐅᖁᒪᐃᓐᓂᓂᐊᕐᕕᖕᒥ. ᐊᒻᒪᓗ ᑲᐴᑎᓂᒃ ᓴᓗᒪᔪᓂᒃ ᐱᑕᖁᐊᕐᒥᔪᖅ ᖃᐅᔨᓴᐅᑎᓂᒃ, ᐊᒻᒪ ᐊᓯᖏᓐᓂᒃ 

ᐊᑐᐃᓐᓇᕈᐃᓯᒪᔪᒍᑦ, ᑕᐃᒃᑯᑎᒎᓇᖅ ᐃᓱᒪᓕᕆᕕᖕᒦᑦᑐᑦ ᑕᒫᓂ ᐃᖃᓗᓐᓂ.  

 

ᐃᓕᓐᓂᐊᕈᑎᒃᓴᓂᒃ ᐊᒻᒪᓗ ᓴᖅᑭᔮᒃᑲᓐᓂᐅᑎᒃᓴᓂᒃ ᑕᒪᒃᑯᓂᖓ ᐋᖅᑭᒃᓱᐃᓯᒪᔪᒍᑦ ᑕᒪᒃᑯᐊ ᐱᔾᔪᑎᒋᓪᓗᒋᑦ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᐅᖃᖅᑲᐅᒐᒪ ᑖᔅᓱᒧᖓ ᒥᓂᔅᑕᕆᔭᐅᔪᒧᑦ, ᑖᒃᑯᐊ 

ᐆᑦᑑᑎᒃᓴᒫᙳᖅᑎᑕᐅᓪᓗᑎᒃ ᓴᖅᑭᑕᐅᓚᐅᖅᑐᑦ ᖃᐅᔨᓴᐅᑏᑦ ᐊᖏᕐᕋᒥ ᖃᐅᔨᓴᐅᑎᒋᔭᐅᔪᓐᓇᕐᓂᐊᕐᒪᑕ. ᑖᓐᓇ 

ᒥᓂᔅᑕᕆᔭᐅᔫᑉ ᓂᓪᓕᐅᑎᒋᖅᑲᐅᔭᖓ ᑕᐃᓐᓇᓕᑭᐊᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᓇᖅ ᑐᑭᓯᓇᖅᓯᑦᑎᐊᖃᐅᖏᓐᓇᒪ ᑕᐃᓐᓇ 

ᑖᔅᓱᒪᑉ ᒪᓕᒐᓕᐅᖅᑎᐅᑉ ᖃᐃᖅᑲᐅᔭᖓ ᑕᕝᕙᐅᕗᖅ. ᐋᓐᓂᐊᓯᐅᖅᑎᓄᑦ ᐃᓅᓕᓴᐃᕕᒻᒥᓗ ᐃᖅᑲᓇᐃᔭᖅᑐᓄᑦ 

ᑖᒃᑯᐊ ᐊᐅᓚᑕᐅᖃᑦᑕᖅᑐᑦ. ᐊᒻᒪᓗ ᐊᓴᐱᒃᓴᖃᕐᓂᖅ ᐊᓴᐱᒃᓴᖃᕐᒪᖔᑦ ᖃᐅᔨᓴᐅᑦ ᒫᓐᓇ ᑕᒪᑐᒪᓂ ᑕᖅᑭᒥ 

ᐱᒋᐊᖅᑕᐅᓵᖅᓚᐅᖅᑐᖅ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᖁᔭᓐᓇᒦᒃ, ᒥᔅ ᐳᕉᔅᑐ.  

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᓇᖅ ᑕᒪᓐᓇ ᑐᓴᕋᒃᑯ. ᐅᓄᖅᑐᐊᓗᐃᑦ ᓄᓇᕗᒻᒥᐅᑕᐃᑦ 

ᑕᒪᑐᒥᖓ ᐅᖁᒪᐃᑦᑑᓂᖓᓂᒃ ᑐᑭᓯᐊᓂᒃᓯᒪᙱᑦᑐᑦ ᑕᐃᒃᑯᐊ ᐃᓚᔮᕇᑦ ᓇᒡᓕᒋᔾᔪᓗᓂᔾᔪᒃ ᑖᒃᑯᓂᖓ ᖃᐅᔨᓴᐅᑦ 

ᐃᓛᒃ ᑕᒪᒃᑯᓂᖓ ᓱᕐᕋᓐᓇᖅᑐᓂᒃ ᐊᑐᖃᑦᑕᖅᑐᑦ ᑕᒪᓐᓇ ᓴᖅᑭᑦᑕᐅᓚᐅᖅᑎᓪᓗᒍ ᐃᑲᔪᖅᑎᒃᓴᖃᖅᐸᒃᑭᐊᖅ 

ᑕᐃᒃᑯᐊ ᐃᓚᔮᕇᑦ, ᑕᒪᓐᓇ ᒪᓗᓐᓈᕿᓐᓇᖅᑎᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᕿᒃᓱᖅᑕᐅᓯᒪᔪᒥᒃ 

ᐱᓕᐊᕆᐊᙳᖅᑎᑕᐅᓯᒪᔪᒥᒃ ᐱᑕᖃᕐᒪᖔᖅ ᓇᓗᓪᓗᖓ ᑖᓐᓇ ᐊᐱᖅᑯᑎᒋᔭᖓ, ᑭᓯᐊᓂ ᐅᖁᒪᐃᓐᓂᓂᐊᕐᕖᑦ 

ᐃᓱᒪᓕᕆᓂᕐᒧᓪᓗ ᑐᕌᖓᔪᑦ ᐱᔨᑦᑎᕈᑏᑦ ᑖᒃᑯᐊ ᑲᑎᙵᒻᒪᑎᒃ.  

 

ᐊᒻᒪᓗ ᑖᒃᑯᓂᖓᔅᓴᐃᓐᓇᖅ ᐃᓅᓕᓴᐃᖃᑦᑕᖅᑐᑎᒃ ᐃᓚᔮᕇᓐᓂᒃ ᐊᒻᒪᓗ ᑕᐃᒃᑯᐊ ᐅᐸᖃᑦᑕᖅᑐᑦ ᖃᐅᔨᒪᓪᓗᑎᒃ 

ᐃᓱᒪᓕᕆᔨᒃᑯᓐᓄᑦ ᒪᑐᐃᖓᔪᑦ ᐃᓛᒃ ᐊᑐᐃᓐᓇᐅᓂᖏᓐᓂᒃ ᐃᓱᒪᓕᕆᔨᒃᑯᑦ.  

 

ᒫᓐᓇ ᖃᐅᔨᓴᐅᑏᑦ ᐱᓪᓗᒋᑦ ᓄᓇᓕᓐᓄᑦ ᐊᓯᖏᓐᓄᑦ ᑕᒪᓐᓇ ᐊᑐᖅᑕᐅᕙᓪᓕᐊᓂᐊᖅᑐᑦ ᑕᓪᓕᒪᐅᓪᓗᑎᒃ 

ᑕᐃᒃᑯᐊ ᓄᓇᓖᑦ, ᒫᓐᓇ ᒪᕐᕉᒻᒪᑎᒃ ᑕᓪᓕᒪᒃᑲᓐᓂᕐᓂᒃ ᐃᓚᔪᒪᓂᐊᖅᑕᕗᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᓐᓂ, ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᓇᖅᓯᑎᑦᑎᑲᓐᓂᕈᒪᓪᓗᖓ ᐃᒃᓯᕙᐅᑖᖅ. ᐅᑯᓇᓂ 

ᒪᑉᐱᖅᑐᒐᖅ H−5 ᑮᓇᐅᔾᔭᒃᓵᑦ ᐃᑲᔫᑏᓪᓗ, ᑐᔨᓯᒃᑲᓐᓂᕈᒪᑐᐃᓐᓇᖅᖢᖓ. ᐅᑯᐊ ᐃᓚᔭᐅᓐᓂᕐᒪᑕ 11-ᐳᓴᓐᑎᒥᒃ 

2024-2025 ᑕᑯᓐᓇᕐᓗᒋᑦ, $104,363,000-ᖑᓚᐅᕐᒪᑦ, 2025-2026-ᒥ $102,354,000 ᐃᓚᙵᖅᑕᖅ ᑕᒫᓂ 

$2-ᒥᓕᐊᓂᒃ ᑮᓇᐅᔭᓂᑦ. ᖃᓄᕐᖏᒃᑯᐊ ᐃᖅᑲᓇᐃᔭᖅᑏᑦ ᐊᓯᐊᓄᑦ ᓄᒃᑎᖅᑕᐅᒻᒪᑖ, ᐅᕝᕙᓘᓐᓃᑦ ᐃᓚᖏᑦ 

ᐃᖅᑲᓇᐃᔮᑦ ᓄᖑᑎᑕᐅᓯᒪᕙᑦ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᐱᖅᑯᑎᑦᑎᐊᕙᒃ, ᐱᓕᕆᕕᐅᓪᓗᑕ 

ᒐᕙᒪᒃᑯᓐᓄᑦ ᐅᓇ ᑕᐃᒪᐃᓕᖓᔾᔪᑎᖃᖅᐳᖅ ᐃᓚᔭᐅᓯᒪᔪᑦ ᑖᒃᑯᐊ ᑮᓇᐅᔾᔭᒃᓵᑦ ᐃᑲᔫᓯᐊᓪᓗ ᓄᓇᕘᒥ 

ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑎᒍᓄᑯᐊ ᐋᖅᑭᑦᑕᐅᓚᐅᖅᓯᒪᓂᖏᑦ ᐱᓪᓗᒋᑦ ᐊᒻᒪᓗ ᐃᓱᓕᑦᑕᕐᕕᖓᓅᖅᓯᒪᒻᒪᑦ, 

$2-ᒥᓕᐊᓂᒃ ᑕᐃᒫᒃ ᐃᓚᙵᖅᓯᒪᕗᑦ. ᐃᖅᑲᓇᐃᔭᖅᑏᑦ ᐊᒻᒪᓗ ᐃᓱᓕᑦᑕᕐᕕᖏᑦ ᐃᓱᒫᓘᑎᒋᔭᐅᓂᖏᑦ 

ᓇᓗᓇᐃᖅᑕᐅᓚᐅᖅᑐᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕᖃᐃ ᐃᓱᓕᑦᑕᕐᕕᖓᑦ ᖃᓄᐃᓐᓂᐊᖅᐸᓪᓕ ᑕᐃᒪ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅ ᐱᐊᕆ ᑖᓐᓇ ᓇᓗᓇᐃᔭᐃᔪᓐᓇᖅᑐᑦ 

ᑕᐃᒃᑯᐊ ᐃᖅᑲᓇᐃᔭᖅᑏᑦ ᐊᑐᓗᐊᙱᑦᑐᑦ ᐊᐅᓚᑕᓄᑦ, ᐅᓂᒃᑲᐅᓯᖃᕈᓐᓇᖅᑐᖅ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑏ, ᒥᔅ ᕕᐊᕆ. 

 



ᐅᓪᓗᑐᐃᓐᓇᖅ, ᕕᕗᐊᕆ 28, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᐊᕆ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᐱᒋᐊᖅᑕᐅᓚᐅᖅᑎᓪᓗᒍ ᐃᖅᑲᓇᐃᔭᑲᐃᓐᓇᖅᑐᓂᒃ 

ᐊᑐᖃᑦᑕᓚᐅᕋᑦᑕ ᐊᒻᒪᓗ ᐊᑕᐅᓯᕐᒥᒃ ᐃᖅᑲᓇᐃᔮᒥᒃ ᐊᒥᖅᑳᖅᑐᑦ ᑕᐃᒪᐃᑦᑑᖃᑦᑕᓚᐅᕐᒪᑦ. ᑕᒪᑐᒪᓂ 

ᖁᕕᐊᓱᕝᕕᐅᑉ ᐊᕐᕌᒍᐊ ᑕᖅᑭᖓᓂ ᐋᓐᓂᐊᓯᐅᖅᑎᓂᒃ ᐋᓐᓂᐊᓯᐅᖅᑎᑖᖅᐸᓪᓕᐊᓯᒪᔪᒍᑦ ᓄᓇᓕᓐᓂ.  

 

ᑕᐃᒪᓐᓇ ᓄᓇᓕᓐᓂ ᐃᓱᓕᑦᑕᕐᕕᖃᖅᑎᓪᓗᒍ ᐋᖅᑭᒋᐊᕆᐊᖃᓚᐅᖅᓯᒪᔭᕗᑦ ᑕᐃᒃᑯᐊ ᐃᓐᓄᑦᑕᐅᒡᒐᖃᑦᑕᖅᑐᑦ. 

ᓱᓖᓛᒃ ᐊᑭᑦᑐᕋᐅᑎᖃᑎᖃᖅᐳᒍᑦ ᒐᕙᒪᖃᕐᕕᓐᓂ ᐃᖅᑲᓇᐃᔮᖅᑖᕋᓱᑦᑐᓂᒃ ᐋᓐᓂᐊᓯᐅᖅᑎᑭᒃᓴᕐᓂᖅ 

ᐱᔾᔪᑎᒋᓪᓗᒍ ᓱᓕ ᑕᐃᒪᐃᒻᒪᑦ. ᓱᓖᓛᒃ ᐊᑭᑦᑐᕋᐅᑎᖃᑎᒌᖃᑦᑕᖅᑕᕗᑦ ᑕᐃᒃᑯᐊ ᒐᕙᒪᖃᕐᕖᑦ ᐊᓯᕗᑦ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐸᐃᖅᑐᖓ ᑕᒪᓐᓇ ᑲᔪᓯᑦᑎᐊᓚᐅᕐᒪᑦ. ᖃᓄᐃᒪᑦ ᑕᐃᒪ 

ᐃᓱᓕᑦᑕᕐᕕᓕᐅᖅᑕᐅᓯᒪᕙᑦ ᑲᔪᓯᑦᑎᐊᓚᐅᖅᑎᓪᓗᒍ ᐃᖅᑲᓇᐃᔭᖅᑏᓪᓚᕇᑦ ᑕᐃᒃᑯᐊ ᐊᑐᖅᑐᑦ ᐃᒻᒪᖄᓘᓐᓃᑦ 

ᑕᐃᒃᑯᓂᖓ ᑎᑭᓵᕆᔭᐅᖃᑦᑕᖅᑐᓂᒃ ᐊᑐᕐᓂᖅᓴᐅᓕᖅᐱᑕ. ᖃᓄᐃᒻᒪᑦ ᐃᓱᓕᑎᑕᐅᕙᑦ ᐃᖏᕐᕋᑦᑎᐊᓚᐅᖅᑎᓪᓗᒍ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑖᒃᑯᐊ ᑲᔪᓰᓐᓇᖁᔭᕗᑦ ᑭᓯᐊᓂ 

ᑮᓇᐅᔭᖅᑖᒃᑲᓐᓂᕈᓐᓇᓚᐅᙱᑦᑐᒍᑦ ᑲᔪᓯᒃᑲᓐᓂᐅᑎᒃᓴᓂᒃ ᐋᔩᖃᑎᒌᓐᓂᖅ ᑕᒪᓐᓇ ᐱᓪᓗᒍ ᐊᕐᕌᒎᓐᓄᑦ ᒪᕐᕉᓐᓄᑦ 

ᑖᓐᓇ ᐋᖅᑭᒃᑕᐅᓯᒪᓚᐅᖅᓯᒪᔪᖅ ᑕᐃᔅᓱᒪᓂ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᙱᒃᖢᖓ ᖃᓄᐃᒻᒪᑦ ᐋᔩᖃᑎᒌᓐᓂᖅ ᑕᐃᒃᑯᐊ 

ᐃᖅᑲᓇᐃᔭᖅᑏᑦ ᐅᓄᖅᓯᒋᐊᖅᑕᐅᓚᐅᕐᓂᖏᑦ ᐋᔩᖃᑎᒌᓐᓂᕐᒧᓪᓗ ᑕᒪᒃᑯᐊ ᐊᒃᑐᐃᓂᖃᖅᑰᔨᓚᐅᖅᓯᒪᙱᒻᒪᑕ 

ᐱᕙᓪᓕᐊᔾᔪᓯᖓᓗ ᐋᔩᖃᑎᒌᓐᓂᕐᓗ ᑕᒪᓐᓇ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑕᐃᒃᑯᐊ ᐃᖅᑲᓇᐃᔭᖅᑎᓄᑦ ᑐᕌᖓᔪᑦ 

ᐃᑲᔪᖅᓱᖅᑕᐅᑦᑎᐊᖅᑐᐊᓘᓚᐅᖅᓯᒪᔪᑦ ᑖᒃᑯᐊ ᒥᓂᔅᑕᐃᑦ ᑲᑎᒪᔨᖏᓐᓄᑦ ᐊᒻᒪᓗ ᑮᓇᐅᔭᓕᕆᒃᑯᑦ ᑲᑎᒪᔨᖏᓐᓄᑦ. 

ᐊᒻᒪᓗ ᖁᔭᓕᓪᓗᒋᑦ ᑖᒃᑯᐊ ᐃᑲᔪᖅᓯᑦᑎᐊᓚᐅᕐᒪᑕ.  

 

ᐊᒻᒪᓗ ᑐᒃᓯᕋᐅᑎᓂᒃ ᓴᖅᑭᑦᑎᓚᐅᖅᓯᒪᔪᒍᑦ ᑭᓯᐊᓂ ᑕᒪᓐᓇ ᑲᔪᓯᔪᓐᓇᖅᓯᒪᙱᑦᑐᖅ ᐅᓪᓗᒥᒧᑦ ᑎᑭᑦᖢᒍ. ᐊᒻᒪᓗ 

ᐋᔩᖃᑎᒌᓐᓂᖅ ᑕᒪᓐᓇ ᓂᓪᓕᐅᑎᒋᖅᑲᐅᒐᒃᑯ ᐃᓱᒪᔅᓴᖅᓯᐅᕈᑎᒋᖃᓯᐅᑎᓂᐊᖅᑕᕗᑦ ᐊᒻᒪᓗ ᓇᓗᓇᐃᖅᓯᓗᑕ 

ᐊᕐᕌᒎᒃ ᒪᕐᕉᓐᓄᑦ ᐊᑐᕋᔭᕐᓗᓂ, ᐊᕐᕌᒎᒃ ᒪᕐᕉᒃ ᓈᑉᐸᑎᒃ ᖃᐅᔨᓴᖅᑕᐅᓂᐊᖅᖢᓂ ᐃᖏᕐᕋᑦᑎᐊᓚᐅᕐᒪᖔᖅ 

ᐅᕝᕙᓘᓐᓃᑦ. ᑕᐃᒪᑐᖅ ᑐᑭᓯᓇᒃᑲᓐᓂᓕᕋᓗᐊᖅᐳᖅ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᓇᖅ, ᑖᓐᓇ ᑲᔪᓯᑦᑎᐊᓚᐅᖅᑎᓪᓗᒍ ᑮᓇᐅᔭᒃᑲᓐᓂᕐᓂᒃ 

ᐱᒃᑲᓐᓂᕈᓐᓇᖏᓐᓇᔅᓯ. ᒪᓕᒐᓕᐅᖅᑏᑦ ᐃᓚᖓᑦ ᓂᓪᓕᐅᑎᖃᓚᐅᕐᒥᒻᒪᑦ ᑕᐃᒃᑯᐊ ᐅᓇᑕᖅᑐᒃᓴᙳᐊᑦ 

ᐅᐊᑦᓯᔨᐅᖃᑦᑕᕈᔭᐅᓪᓗᑎᒃ ᐋᓐᓂᐊᕕᒻᒥ. ᐅᓇ ᑖᓐᓇ ᒪᓕᒐᓕᐅᖅᑎ ᐃᓇᖏᖅᓯᓂᕐᒥᒃ ᐅᖃᐅᓯᖃᓚᐅᙱᑦᑐᖅ 

ᐅᓇᑕᖅᑐᒃᓴᙳᐊᑦ ᐃᓕᖔᕐᓗᒋᑦ. ᐅᓇᑕᖅᑐᒃᓴᙳᐊᖑᓗᓂ ᑕᐃᒃᑯᐊ ᐸᓖᓯᑐᖃᕕᓂᕈᓗᐃᑦ ᐲᕐᓗᒌᓚᙱᓐᓇᒪ 

ᐃᓚᑐᐃᓐᓇᕋᔭᕐᒪᑕ ᑖᒃᑯᐊ ᐅᓇᑕᖅᑐᒃᓴᙳᐊᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐅᓇᓕᒃᓴᐅᔪᖃᑕᐅᔪᖃᓚᐅᖅᓯᒪᑉᐸᑦ ᐊᒻᒪ 

ᑳᓐᑐᕌᒃᑦᑕᐅᓯᒪᔪᒧᑦ ᐃᖅᑲᓇᐃᔮᖅᑖᖅᑎᑕᐅᓗᓂ ᑖᓐᓇ ᐊᐳᖅᑕᕈᑎᖃᖅᑑᔮᙱᑦᑐᖅ. ᑖᒃᑯᐊ ᐊᔪᙱᑦᑐᒋᔭᐅᓗᑎᒃ 

ᑳᓐᑐᕌᒃᑕᐅᓯᒪᔪᒧᑦ. ᑖᓐᓇᓗ ᒪᓕᒐᓕᐅᖅᑎ ᐊᐱᖅᑯᑎᖃᓚᐅᕐᖓᑦ ᑲᓇᑕᒥ ᐅᓇᓕᔅᓴᐃᑦ ᐋᓐᓂᐊᕕᒻᒥ 

ᐅᐊᑦᑎᐅᑎᑕᐅᖃᑦᑕᖁᓪᓗᒋᑦ. ᐄ, ᑖᓐᓇ ᐅᖃᐅᓯᕆᓚᐅᖅᑕᖓ ᑭᐅᒐᓱᖅᑲᐅᔭᕋ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ ᑐᑭᓯᓇᑦᑎᐊᓂᖅᓴᐅᓂᐊᕐᖓᑦ ᐅᐊᑦᑎᒻᒪᕇᑦ ᒥᔅᓵᓄᑦ.  

ᐋᓐᓂᐊᖅᑕᐃᓕᓕᕆᔨᒃᑯᑦ ᖃᐅᔨᒪᔭᒃᑲ ᐊᑭᓖᖃᑦᑕᕐᖓᑕ ᑳᓐᑐᕌᒃᑕᐅᓯᒪᔪᒥᒃ ᐅᐊᑦᑎᒪᕆᖃᖅᑎᑦᑎᔨᐅᔪᓂᒃ. 

ᐋᓐᓂᐊᖅᑕᐃᓕᓕᕆᔨᒃᑯᑦ ᒪᓕᒋᐊᖃᖅᑕᖏᓐᓂᒃ ᐅᖃᖅᓯᒪᓲᖑᕚᑦ ᑭᒃᑯᓐᓂᑦ ᖃᓄᐃᑦᑐᓂᒃ 

ᐃᖅᑲᓇᐃᔮᖅᑖᖅᑎᑦᑎᒋᐊᖃᕐᒪᖔᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐄ’, ᐊᔭᐅᑎᒍᓐᓇᖃᑦᑕᖅᑐᒍᑦ 

ᑳᓐᑐᕌᒃᑦᓯᒪᒐᑦᑎᒍᑦ ᐊᒻᒪ ᓵᙵᓂᖅᓴᖔᖑᓯᒪᔪᐃᑦ ᐃᓄᓐᓂᑦ ᐃᓄᑐᐃᓐᓇᕐᓂᒃ ᐃᖅᑲᓇᐃᔭᖅᑎᑦᑎᓂᕐᒥᑦ ᓄᓇᓕᓐᓂ 

ᐃᖅᑲᓇᐃᔭᖅᑎᑦᑎᓂᕐᒥᒃ. ᑕᕝᕘᓇ ᑕᕝᕙ ᐃᖅᑲᓇᐃᔭᖅᑎᒥᒃ ᒪᓕᔅᓱᐊᕐᓗᓂ ᐃᖅᑲᓇᐃᔭᖃᑦᑕᕈᓐᓇᑎᑦᑎᓯᒪᕗᒍᑦ. 

ᑕᐃᒪᐃᓕᐅᕆᐊᓚᐅᖅᑎᓐᓇᒋᓪᓗ ᐃᓱᒫᓗᓇᓪᓚᕆᓕᓚᐅᖅᓯᒪᒻᒪᑦ ᐅᐸᐃᓐᓇᖃᑦᑕᖏᓐᓂᖏᑦ ᓄᓇᓕᓐᓃᙶᖅᑐᐃᑦ 

ᐃᖅᑲᓇᐃᔭᖅᑏᑦ.  

 

ᐅᐊᑦᑎᐅᓂᐊᖅᑲᑕᓗ ᐃᖅᑲᓇᐃᔭᖅᑏᑦ ᐋᓐᓂᐊᕕᒻᒥ ᐅᓐᓄᒃᑰᖃᑦᑕᕐᖓᑕ ᐃᖅᑲᓇᐃᔭᐃᓐᓇᕈᓐᓇᕆᐊᖃᕐᖓᑕ 

ᐃᓄᐃᓴᑦᑐᑯᓘᑎᓪᓗᒋᑦ ᐅᓐᓄᒃᑯᑦ ᐋᓐᓂᐊᕕᒻᒥ. ᑕᐃᑲᓂ ᑐᕚᕆᔭᔅᓴᓪᓚᕆᐅᔪᒥᒃ ᐃᖅᑲᓇᐃᔭᖅᑎᖃᖁᔨᓲᖑᒐᑦᑕ 

ᐅᐊᑦᑎᓂᒃ. ᐊᒻᒪ ᐅᐸᖃᑦᑕᙱᓗᐊᖅᑎᓪᓗᒋᑦ ᐊᑲᐅᙱᓕᐅᕈᑎᖃᖃᑦᑕᓕᓲᖑᒻᒪᑕ 

ᐅᐊᑦᑎᖃᐃᓐᓇᑎᑦᑎᒐᓱᐊᕐᓂᕐᒥᒃ.  

 

ᐊᔭᐅᕆᒍᓐᓇᖃᑦᑕᖅᑐᒍᑦ ᑳᓐᑐᕌᒃᓯᒪᔭᑦᑎᓐᓂᒃ ᑭᓯᐊᓂ ᑯᖑᓪᓕᖅᐹᒥ ᐅᖃᖅᑎᐅᒻᒪᑕ ᑳᓐᑐᕌᒃᑏᑦ ᑭᒃᑯᓐᓂᑦ 

ᐃᖅᑲᓇᐃᔭᖅᑎᑦᑎᓂᐊᕐᒪᖔᑕ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᓄᓐᓂᑦ ᐱᑕᖃᖅᑳ ᓄᓇᕗᒻᒥᐅᑕᕐᓂᒃ ᐃᓄᓐᓂᒃ 

ᐃᖅᑲᓇᐃᔭᖅᑐᖃᖅᑳ ᐅᐊᑦᑎᒻᒪᕆᐅᑎᑕᐅᓪᓗᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᔅᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐅᕙᖓ ᖃᐅᔨᒪᔭᒃᑯᑦ ᐋᒡᒐ. ᑭᓯᐊᓂ ᑕᐃᒃᑯᐊ 

ᐃᖅᑲᓇᐃᔮᑦ ᐊᑐᐃᓐᓇᐅᒐᓗᐊᑦ ᐃᓄᓐᓄᑦ ᐱᒐᓱᐊᕈᒪᔪᓄᑦ. ᐃᓄᐃᑦ ᑕᐃᒃᑯᐊ 

ᐃᖅᑲᓇᐃᔭᓚᐅᖅᓯᒪᒋᐊᖃᕐᓂᕆᔭᖏᓐᓂᑦ 15-ᓂᒃ ᐅᑭᐅᓂᒃ ᒥᑭᓂᖅᐹᕆᓪᓗᒍ ᐸᓖᓯᐅᓂᕐᒥᒃ 

ᐃᖅᑲᓇᐃᔭᓚᐅᖅᓯᒪᑉᐸᑕ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 15-ᓂᒃ ᐅᑭᐅᓂᒃ ᖁᓕᓂᑦ ᑕᓪᓕᒪᓂᓪᓗ ᐅᑭᐅᓂᒃ 

ᐸᓖᓯᐅᓚᐅᖅᓯᒪᑉᐸᑕ ᑭᓯᐊᓂᐅᒻᒪᑦ ᑖᒃᑯᐊ ᖁᑦᑎᓗᐊᖅᑐᒋᒐᒃᑭᑦ. ᐃᒃᑯᐊ ᓄᖅᑲᖓᓕᖅᑐᐃᓪᓕᑭᐊᖅ 

ᐃᓐᓇᐅᓂᕐᒥᓄᑦ ᓄᖅᑲᖅᓯᒪᔪᐃᑦ ᐆᒪᔪᕐᓂᐊᑎᒃᑰᓪᓗᑎᒃ ᐆᒪᔪᕐᓂᐊᖅᑎᕆᔭᒥᓂᒃ ᒐᕙᒪᒃᑯᓐᓄᑦ ᓄᓇᓕᓐᓂ. 

ᐃᓕᓴᑎᑕᐅᓯᒪᒻᒪᑕ ᐃᓛᒃ ᒪᓕᒐᕐᓂᒃ ᒪᓕᑦᑎᑦᑎᓂᕐᒦᒃ. ᑕᐃᒪᐃᑦᑐᒧᑦᑕᐅᖅ ᐊᖏᖅᑕᐅᒍᓐᓇᕐᓂᖃᕋᔭᕆᕚᑦ 

ᐅᐊᑦᑎᒪᕆᕈᖅᑎᑕᐅᓂᕐᒧᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᔅᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐄ’, ᑖᓐᓇ ᐊᐱᖅᑯᑏᑦ 

ᖃᐅᔨᒋᐊᑦᑎᐊᕈᓐᓇᖅᑕᕗᑦ ᑳᓐᑐᕌᒃᓯᒪᔪᖅ ᐊᐱᕆᒍᓐᓇᖅᑕᕗᑦ. ᑲᑎᒪᖃᑎᒋᖃᑦᑕᕋᑦᑎᒍ ᑳᓐᑐᕌᒃᓯᒪᔭᕗᑦ ᖃᓄᖅ 

ᐱᐅᓯᒋᐊᕈᓐᓇᕐᒪᖔᑦᑎᒍᑦ ᐱᔨᑦᑎᕋᕐᓂᕆᔭᖏᑦ ᓄᓇᕘᓕᒫᒥ ᐅᖃᖃᑎᒋᕙᒃᑲᑦᑎᒍ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑭᖑᓪᓕᖅᐹᖑᕙᓚᐃᙳᓱᓕᖅᑐᖅ ᐅᓇ ᐊᐱᖅᑯᑎᒐ ᐅᐊᑦᑏᑦ 

ᒥᔅᓵᓄᑦ. ᐅᐊᑦᑎᖃᖅᐸᒻᒪᑕᐃᓛᒃ ᐅᐊᑦᑎᖃᕆᐊᖃᕐᖓᑕ ᑭᓯᐊᓃ, ᑮᓇᐅᔾᔭᔅᓵᖏᓪᓗ ᐃᑲᔫᓯᐊᖏᓪᓗ 

ᖁᑦᑎᓂᖅᓴᒻᒪᕆᐊᓘᓪᓗᑎᒃ ᓄᓇᓕᓐᓂ ᐃᖅᑲᓇᐃᔮᖅᑖᖅᑎᑕᐅᕙᑦᑐᓂᒃ. ᑕᐃᒪᓕ ᖃᓄᐃᓐᓂᖅᑕᖃᖅᑎᓪᓗᒍ 

ᐅᐸᒋᐊᕆᐊᖃᖅᑎᓪᓗᒍ ᑖᓐᓇ ᐅᐊᑦᑎᒻᒪᕆᐅᔪᖅ. ᖃᑦᑎᐅᖃᑦᑕᖃᒃᑭᐊᖓᐃ ᖃᐅᑕᒫᑦ ᐊᑕᐅᓯᐊᖃᑦᑕᖅᑳᑦ 

ᐱᑯᑐᑦᑐᑦ ᐅᐊᑦᑎᔭᐅᒋᐊᓖᑦ ᓄᓇᕗᑦ ᐋᓐᓂᐊᕕᓕᒫᖏᓐᓂᒃ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐊᒥᓱᐊᓘᖃᑦᑕᕐᖓᑕ ᐊᔾᔨᒌᙱᑦᑐᐃᑦ 

ᖃᓄᐃᓐᓂᐅᔪᓐᓇᖅᑐᐃᑦ ᐊᒻᒪ ᑲᑉᐱᐊᓵᕆᔪᐃᓪᓘᓐᓃᑦ. 2023-ᒥ 237-ᐅᓚᐅᖅᑐᑦ ᑲᑉᐱᐊᕐᓈᕿᔪᐃᑦ. ᐊᒻᒪ 237-

ᓂᒃ ᐃᓗᓕᖏᑦ 71 ᐸᓖᓯᒃᑯᓐᓂᒃ ᖃᐃᖁᔨᒋᐊᖃᓚᐅᖅᑐᐃᑦ. ᑕᕝᕙ ᓇᓗᓇᐃᑦᑕᐅᑎᒋᕗᑦ ᖃᓄᑎᒋᒃ 

ᐱᒻᒪᕆᐅᔪᒥᓂᐅᓂᖏᓐᓂᒃ.  

 

ᐊᒻᒪᓗᑦᑕᐅᖅ ᐊᔾᔨᒌᙱᑦᑐᕈᓘᔭᐅᓂᖏᑦ ᖃᓄᐃᓕᐅᓂᐅᔪᓐᓇᖅᑐᐃᑦ ᐱᒃᑯᑦᑐᓐᓃᑦ ᐅᑯᐊᖃᐃ 

ᐅᖃᐅᓯᕆᒐᓛᑲᐃᓐᓇᕈᒃᑭᑦ. 2024-ᖑᑎᓪᓗᒍ ᖁᓕᐅᓚᐅᖅᑐᑦ ᑲᑉᐱᐊᓵᕆᔪᑦ ᒪᓕᕐᒐᕐᓂᒃ ᓱᕋᐃᓂᐊᖅᑑᔮᖅᑐᑦ. 

2024-ᖑᑎᓪᓗᒍ 19-ᖑᓚᐅᖅᑐᐃᑦ ᐋᓐᓂᐊᕕᓕᐊᖅᓯᒪᔪᐃᑦ ᐃᖅᑲᓇᐃᔭᖅᑎᓄᑦ ᑲᑉᐱᐊᓈᕿᔪᐃᑦ. 

ᑎᓴᒪᐅᓚᐅᕐᒥᔪᐃᑦ ᐃᖅᑲᓇᐃᔭᖅᑏᑦ ᐊᑯᓐᓂᖏᓐᓂ. ᐊᒻᒪ ᐊᓯᐊᓂᑦᑕᐅᖅ ᐊᓯᐊᑦᑕᐅᖅ ᑲᑉᐱᐊᓈᕿᔪᖅ ᐃᓚᒌᑦ 

ᐱᑯᑦᑐᖃᑦᑕᐅᑎᑎᓪᓗᒋᑦ. ᑖᓐᓇᓕ ᔨᐅᓘᒐᓗᐊᖅ 2024-ᒧᑦ.  

 

ᑭᓪᓕᓯᓂᐊᒃᑲᓂᖅᓯᒪᒐᓚᐅᕐᒥᔪᒍᑦ ᓈᓴᐅᑎᓂᒃ ᓄᐊᑦᑎᑲᓐᓂᖅᓯᒪᔪᒍᑦ ᑲᑎᒪᔨᕋᓛᓄᑦ ᑕᑯᔭᐅᒍᒪᓐᓂᖅᑲᑕ ᑖᒃᑯᐊ 

ᑎᑎᕋᖅᓯᒪᓗᒋᑦ ᑐᓂᒍᓐᓇᓛᖅᑕᕗᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐄ’, ᑐᑭᓯᒃᑲᓂᖅᓯᒪᓂᖅᓴᐅᒍᑦᑕ ᐃᓱᒪᓕᐅᕋᓱᐊᓕᕈᑦᑕ 

ᐃᑲᔪᕐᓂᖃᓛᕐᒥᔪᐃᑦ.  

ᑲᔪᓯᒋᐊᓚᐅᙱᓂᕐᓂ ᐊᓯᐊᓄᑦ ᑕᐃᓐᓇ ᐅᐊᑦᑎᒪᕆᓐᓂᑦ ᐃᖅᑲᓇᐃᔭᖅᓯᓐᓈᑦ ᐃᓕᓯᖃᑦᑕᖅᑐᐃᑦ ᑕᑯᐊᓗ 

ᐅᐊᑦᑎᕈᕐᓂᐊᖅᑲᑕ 15-ᓂᒡᒎᖅ ᐊᕐᕌᒍᓂᒃ ᐸᓖᓯᐅᓯᒪᒋᐊᖃᕐᖓᑕ ᓄᓇᓕᓐᓄᑦ ᐅᐊᑦᑎᓴᕐᓂᒃ 

ᐃᓕᓴᑎᑦᑎᖃᑦᑕᕐᓗᑎᒃ. 

 

ᑖᓐᓇ “ᑐᑭᒧᐊᑦᑎᑦᑎᓪᓗᓂ ᐃᓕᓴᐃᓲᖅ” ᑐᓴᕋᐃᒐᒃᑯ, ᐃᖅᑲᓇᐃᔮᖓᓂᒃ ᑎᒍᓯᓛᕈᒫᕐᓂᐊᖅᑐᒥᒃ ᑐᑭᓯᓯᒪᓲᖑᒐᒪᓕ. 

ᑕᐃᒪᓕ ᐅᐊᑦᑎᒻᒪᕇᑦ 15-ᓂᒃ ᐅᑭᐅᓂᒃ ᐸᓖᓯᐅᓚᐅᖅᓯᒪᙱᒃᑲᓗᐊᕐᓗᓂ ᐊᓯᔾᔨᖅᑕᐅᒍᓐᓇᕋᔭᖅᐸᓚᐃᒻᒪᑕ 

ᐱᔭᕇᖅᐸᓪᓕᐊᑎᓪᓗᒋᑦ ᐃᖅᑲᓇᐃᔭᖅᓯᓐᓈᑦ ᐃᓕᓴᔪᑦ. ᐅᕝᕙᓘᓐᓃᑦ ᐊᖏᔪᖅᑳᖃᐃᓐᓇᕆᐊᖃᖅᑎᑕᐅᓂᐊᖅᑲᑦ 

ᐸᓖᓯᐅᓚᐅᖅᓯᒪᔪᓂᒃ. ᐊᑭᖓᓗ ᑕᐃᒪᓐᓇᓪᓗᐊᖅ ᐊᖏᓂᖅᓴᐅᒐᔭᖅᑐᓂ. ᖁᔭᓐᓇᒦᒃ. ᒥᔅᑕ ᒪᐃᓐ. 

 



ᐅᓪᓗᑐᐃᓐᓇᖅ, ᕕᕗᐊᕆ 28, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᔅᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑖᓐᓇ ᐊᐱᖅᑯᑎᑦᑎᐊᕚᓗᒃ, ᐅᐊᑦᑎᒻᒪᕆᒃ 

ᐃᓕᓐᓂᐊᑎᑦᑎᓪᓗᒍ. ᑕᑯᔪᒪᔪᒍᓂᓛᒃ ᐃᓄᓐᓂᒃ ᐅᐊᑦᑎᒪᕆᕈᖅᑐᓂᒃ. ᐊᒻᒪ ᖃᓄ ᐊᑯᓂᒃ 

ᐃᓕᓐᓂᐊᖅᑎᑕᐅᒋᐊᖃᕋᔭᕐᒪᖔᑕ ᑕᐃᒪᐃᑦᑐᕈᓚᐅᙱᓐᓂᖏᓐᓂ. ᐃᖅᑲᓇᐃᔮᓪᓚᕆᒻᒧᑦ 

ᐃᓕᔭᐅᒍᓐᓇᓚᐅᙱᓐᓂᖓᓂ ᐅᖃᐅᓯᕆᕋᑖᑕᑎᑦ ᑕᕝᕙ ᑖᒃᑯᐊᖑᒋᐊᖃᕋᔭᖅᑐᑦ, ᐃᖅᑲᓇᐃᔭᓚᐅᖅᓯᒪᓕᕐᓗᓂ 

ᑳᓐᑐᕌᒃᓯᒪᔪᕐᓗ ᐅᖃᕈᓐᓇᖅᓯᓗᓂ, 15-ᓂᒃ ᐅᑭᐅᓂᒃ ᐸᓖᓯᐅᓚᐅᖅᓯᒪᑉᐸᑦ ᐅᕙᓘᓐᓃᑦ ᐱᔭᕇᖅᓯᒪᑉᐸᑦ 

ᐃᖅᑲᓇᐃᔭᕆᐅᖅᓴᑎᑕᐅᓂᕐᒥᒃ.  

 

ᑖᓐᓇ ᐊᖅᑯᑎᒋᔭᐅᒍᓐᓇᕋᔭᖅᑐᖅ ᓄᓇᓕᓐᓂ ᐅᐊᑦᑎᕈᕈᒪᔪᓄᑦ. ᐅᐊᑦᑎᒻᒪᕆᕈᖅᐸᓪᓕᐊᒍᓐᓇᖅᓯᓗᑎᒃ, ᑖᓐᓇ ᓱᓕ 

ᐋᖅᑭᓪᓚᕆᔅᓯᒪᙱᒻᒪᑦ. ᑕᐃᒪᐃᖁᔨᒐᓗᐊᖅᑐᒍᑦ, ᑕᑯᔪᓐᓇᕋᔭᕋᑦᑕ ᐃᓄᓐᓂᒃ ᐊᐅᓪᓛᐸᓪᓕᐊᔪᓂᒃ ᐃᖅᑲᓇᐃᔮᓄᑦ 

ᑕᐃᒪᐃᑦᑐᓄᑦ, ᑐᕚᖃᙱᓂᖅᓴᐅᓗᑎᒃ ᑎᑭᑎᑕᐅᖃᑦᑕᕆᐊᓕᓐᓂᒃ ᐊᓯᔾᔨᑕᖅᑐᓂᒃ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐅᓇ ᐃᖅᑲᑲᓪᓚᑲᒃᑯ ᐊᐱᖅᑯᑎᖃᖅᑲᐅᒻᒥᒐᒪ. ᒐᕙᒪᒃᑯᑦ 

ᐆᒪᔪᕐᓂᐊᖅᑎᖏᑦ ᐃᖅᑲᓇᐃᔭᖅᑎᖏᑦ ᐊᖏᖅᑕᐅᒍᓐᓇᕋᔭᕐᒪᖔᑕ ᐅᐊᑦᑎᒪᕆᕈᕐᓂᕐᒧᑦ. ᑕᐃᒃᑯᐊᓕᑭᐊᖅ 

ᒪᓕᒐᕋᓛᓂᒃ ᒪᓕᑦᑎᑦᑎᔩᑦ ᓄᓇᓕᒻᒥ, 15-ᓂᒃ ᐅᑭᐅᓂᒃ ᒪᓕᒐᕋᓛᓂᒃ ᒪᓕᑦᑎᑎᔨᐅᓯᒪᑉᐸᑕ 15-ᓂᒃ ᐅᑭᐅᓂᒃ 

ᐅᐊᑦᑎᒪᕆᐅᓂᕐᒧᑦ ᐃᖅᑲᓇᐃᔮᖅᑖᕈᓐᓇᕋᔭᕆᕙᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ (ᑐᓵᔨᑎᒍᑦ): ᒪ’ᓇ, ᐃᔅᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐊᔾᔨᐸᓗᒋᒻᒪᒍ ᑖᒃᑯᐊ 

ᐆᒪᔪᕐᓂᐊᑎᒃᑯᑦ ᐃᖅᑲᓇᐃᔭᖅᑎᒥᓂᖏᑦ ᓄᖅᑲᖓᓕᖅᑐᐃᑦ ᐅᖃᐅᓯᐅᖃᑦᑕᕋᑖᕐᖓᑕ ᑳᓐᑐᕌᒃᓯᓯᒪᔪᕐᓗ 

ᓇᓗᓇᐃᖅᓯᒍᓐᓇᕆᐊᖃᕐᖓᑦ ᖃᓄᖅ  

ᐊᔪᙱᒋᐊᖃᕐᒪᖔᑕ ᐃᖅᑲᓇᐃᔮᖅᑖᖅᑎᑕᖏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑕᖏᐸᓗᑦᑐᑎᑦ ᒪᑯᐊ ᐊᐅᑦᑎᒻᒪᕆᐅᑎᑕᐅᔪᐃᑦ 

ᑕᐃᒪᐃᑑᔮᕐᖓᑕ ᐸᓖᓯᐅᓚᐅᖅᓯᒪᔪᐃᑦ ᐃᓐᓇᐅᓂᕐᒥᓄᑦ ᓄᖅᑲᖓᓕᖅᑐᐃᑦ. ᒥᓂᔅᑕᖃᐃ ᐅᓇ ᑭᐅᔪᓐᓇᕐᒪᖔᒍ 

ᖃᐅᔨᒪᖏᑦᑐᖓ. ᐅᑭᐅᖏᑦ ᖃᑦᑎᐸᓗᔾᔮᖑᕙᑉᐸᑦ ᐃᑦᑐᒡᒍᑎᐅᖃᑦᑕᖅᑳᑦ ᐃᓐᓇᒻᒪᕆᐅᖃᑦᑕᖅᑳᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑕᐃᒪᐃᑦᑑᔾᔮᓲᖑᔪᐃᑦ ᐃᓐᓇᒻᒪᐅᓂᖅᓴᐃᑦ 

ᑭᓯᐊᓂ ᓈᓴᐅᑏᑦ ᐱᓯᒪᖏᓇᒃᑭᑦ ᖃᑦᑎᓂ ᐅᑭᐅᖃᔾᔮᓲᖑᒻᒪᖔᑕ. ᑎᒥᒃᑯᓪᓗ ᐃᓱᒪᒃᑯᓪᓗ ᐊᔅᓱᕈᕐᓇᕐᖓᑕ 

ᐃᖅᑲᓇᐃᔮᖏᑦ. ᐊᔪᙱᒋᐊᓖᑦ ᐃᓱᒪᒃᑯᑦ ᐊᔅᓱᕈᓐᓇᖅᑐᓂᒃ ᐊᒻᒪ ᑎᒥᒧᑦ ᖃᓄᖅ ᐊᔅᓱᕈᕆᐊᖃᕐᓇᖅᑐᓂᑦᑕᐅᖅ. 

ᖃᓄᐃᖏᑦᑑᔭᕆᐊᓖᑦ ᑎᒥᖏᑦ ᖃᐅᔨᓴᖅᑕᐅᓯᒪᓗᑎᒃ. ᒪᑯᓄᖓ ᓲᖑᓵᖅᑐᓄᑦ ᑲᑉᐱᐊᓵᕆᔪᓄᓪᓘᓐᓃᑦ 

ᑲᒪᒍᓐᓇᕆᐊᖃᕐᖓᑕ. ᐊᒻᒪ ᑐᐊᕕᕐᓇᖅᑐᓂᒃ ᓄᖅᑲᑎᑦᑎᒐᓱᐊᕈᓐᓇᕆᐊᖃᕐᓂᖏᑦ, 

ᖃᓱᕙᓪᓕᐊᑎᑦᑎᒍᓐᓇᕐᓂᖃᕆᐊᖃᕐᖓᑕ ᓂᙵᐅᒪᒍᓐᓃᑎᑦᑎᕙᓪᓕᐊᓗᑎᓪᓘᓐᓃᑦ. 

 

ᑕᐃᒫᒃ ᐃᓱᒪᓯᒪᔪᒍᑦ ᑭᒃᑯᑐᐃᓐᓇᕐᓂᒃ ᐱᒍᒪᒐᔭᖅᑐᐃᑦ ᑲᑉᐱᐊᓇᖅᓯᓪᓚᕆᓚᐅᖅᑎᓐᓇᒋᑦ, 

ᑲᑉᐱᐊᓇᓯᖏᑦᑕᐃᓕᒪᑎᑦᑎᒍᓐᓇᕋᓱᓪᓗᑎᓪᓗ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑭᖑᓪᓕᖅᐹᖅ ᑎᑎᕋᖅᓯᒪᔭᕋ ᐋᓐᓂᐊᖅᑕᐃᓕᓕᕆᔨᒃᑯᑦ ᐊᐅᓚᒍᑎᔅᓴᖏᑦ ᑲᑎᓪᓗᒋᑦ 

ᓂᕈᐊᖅᑕᐅᒋᐊᓖᑦ $212,001,000.00, ᐊᖏᖅᑭᓯᐅᒃ? 



ᐅᓪᓗᑐᐃᓐᓇᖅ, ᕕᕗᐊᕆ 28, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᐃᒪ ᒪᑉᐱᓕᕐᒥᑕ H-6-ᒧᑦ, ᐱᓕᕆᔾᔪᑎᖏᑦ ᐊᒻᒪ ᖃᓄᐃᑦᑑᔭᕆᐊᖃᕐᓂᖏᑦ 

$88,854,000.00, ᒥᔅ ᖁᐊᓴ. 

 

ᖁᐊᓴ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᒃᑲᓐᓂᕈᑎᔅᓴᐃᑦ B-9-ᒦᑦᑐᐃᑦ ᑮᓇᐅᔭᖅᑐᕈᑎᔅᓴᓂ, 

ᑕᑯᔅᓴᐅᑎᑦᑎᒻᒪᑦ ᐊᖏᕐᕋᒥ ᓄᓇᓕᓐᓂ ᐊᑯᓂᓗ ᐸᖅᑭᑦᑎᔨᒋᔭᖏᓐᓂᑦ ᐊᖏᓪᓕᒋᐊᕐᓂᐊᕐᖓᑕᒎᖅ $7-ᒥᓕᐊᓐ 

ᑮᓇᐅᔭᓂᑦ ᐅᖓᑖᓃᑦᑐᓂᒃ 2025-26-ᒥ. ᑭᓱᒧᓄᐊ ᖁᕝᕙᕆᐊᖅᑕᐅᓇᒐᓱᑉᐸᑦ ᑭᓱᓂ ᐱᔾᔪᑎᖃᖅᑐᑎᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑖᓐᓇ ᐃᑲᔪᖅᓰᒍᑎᐅᓂᐅᓴᔪᖅ ᑳᓐᑐᕌᒃᑯᑦ 

ᐊᑯᓂ ᐸᖅᑭᑦᑎᔨᒋᔭᑦᑎᓐᓄᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᖁᐊᓴ. 

 

ᖁᐊᓴ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑯᓂ ᐸᖅᑭᔭᐅᔪᓕᕆᔨᓄᑦ ᑐᕌᖓᑉᐸ ᐱᖃᓯᐅᔾᔨᕚ ᑲᖏᖅᓯᓂᕐᒥ 

ᐃᓐᓇᒃᑯᕕᐅᓂᐊᖅᑐᒥ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐄ’. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᖁᐊᓴ. 

 

ᖁᐊᓇ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᓂᔅᑕ. (ᑐᓵᔨᑎᒎᓕᖅᑐᖅ) ᐊᖏᕐᕋᒥ ᓄᓇᓕᒻᒥᓗ ᐃᑲᔪᕐᓂᕐᒧᑦ 

ᐱᓕᕆᔾᔪᑏᑦ ᐃᑲᔪᓲᖑᒻᒪᑕ ᐋᓐᓂᐊᖃᓲᖑᔪᓂ ᖃᓄᐃᕈᔪᑐᓂᓪᓗ ᓄᓇᓕᐅᑉ ᐃᓗᐊᓂ. ᑖᔅᓱᒪ ᐱᓕᕆᕕᐅᑉ ᐃᓚᖓ 

ᓯᕗᓪᓕᐅᑎᓂᐊᖅᑕᖓ 2024-2025-ᒥ ᓯᕗᓪᓕᐅᑎᓐᓂᐊᔪᔭᖓ. ᓇᓖᕌᕋᔅᓴᓕᐅᕐᓂᐊᓂᕐᖓᑕᒎᓯᐊᕐᓂᐊᓂᕐᖓᑕ 

ᖃᓄᖅ ᐋᖅᑭᒋᐊᖅᑕᐅᒍᓐᓇᕐᒪᖔᑕ ᑖᒃᑯᐊ. ᖃᓄᖅ ᑕᐃᒪ ᐊᓯᔾᔨᓛᕐᓂᐊᕐᓗᒋᑦ ᐊᖅᑭᔅᓯᓯᒪᓕᖅᑭᓯ 2025-2026 

ᐊᕐᕌᒍᖓᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᕿᒥᕐᕈᓂᐅᔪᖅ ᑕᒪᓐᓇ ᐊᖏᕐᕋᒥ 

ᐸᖅᑭᑦᓯᕙᓐᓂᕐᒧᑦ ᐱᐊᓂᒃᑕᐅᔪᒫᓐᓂᐊᖅᑐᖅ ᑕᖅᑭᒋᓛᖅᑕᑦᑕ ᓄᙳᐊᓂ, ᒫᔅᓯᐅᑉ ᓄᙳᐊᓂ. ᐃᖅᑲᓇᐃᔮᖑᓂᖓ 

ᕿᒥᕐᕈᔭᐅᓂᖓᓗ ᐃᖅᑲᓇᐃᔭᖅᑎᐅᒋᐊᖃᕋᔭᖅᑐᓂᒃ ᑕᑯᓇᒃᖢᑕ, ᑐᒃᓯᕋᕈᑎᒋᐊᕐᓗᒍ ᐱᔾᔪᑎᒃᓴᖃᖅᐸᓪᓕᐊᓗᓂ 

ᐱᔭᒃᓴᓄᑦ ᑭᖑᓪᓕᕐᒥᒃ  

ᑮᓇᐅᔭᖅᑐᕈᑎᒃᓴᓅᒐᔭᙳᐊᖅᑐᒥᒃ ᐊᓯᐊᒎᖅᐸᑦ ᐃᓚᒋᐊᕈᑎᑦᓴᓅᓗᓂᑦᑕᐅᖅ ᑭᓯᐊᓂᐅᓇᔭᕐᒥᔪᖅ ᑮᓇᐅᔭᓂᒃ.  

 

ᒫᓐᓇᒧᑦ ᑎᑭᑦᑐᒍ ᐊᖏᕐᕋᒥ ᕿᒥᕐᕈᓂᐅᔪᖅ ᐸᖅᑭᑦᓯᕙᑦᑐᑦ ᓇᓗᓇᐃᕆᓯᒪᔪᒍᑦ ᒪᒥᓴᖅᐸᓪᓕᐊᓂᕐᒧᑦ 

ᐋᖅᑭᐸᓪᓕᐊᓂᕐᒧᑦ ᐃᑲᔪᖅᑐᐃᒍᑎᐅᒍᓐᓇᖅᑐᑦ ᐃᓚᓕᐅᖅᑎᑕᐅᑦᓯᐊᓂᖅᓴᐅᓕᖁᓪᓗᒍ ᐃᓪᓗᖃᕐᓂᕐᓗ 

ᐊᖏᓂᖅᐹᖑᖃᑕᐅᕙᒻᒥᔪᖅ. ᐱᔨᑦᓯᕋᐅᑏᑦ ᑭᙳᖅᑕᐅᔪᑦ ᐃᓱᒪᒋᓪᓗᒋᑦ ᐃᖏᕐᕋᔪᓕᕆᔩᑦ ᓄᓇᒃᑰᕈᑏᑦ ᑕᒪᒃᑯᐊ.  

 

ᑕᒪᓐᓇ ᑕᑯᑎᑦᑎᓚᐅᖅᐳᖅ ᓂᕆᐅᒋᓂᐊᖅᑕᕗᑦ ᕿᒥᕐᕈᓂᐅᔪᒥ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 



ᐅᓪᓗᑐᐃᓐᓇᖅ, ᕕᕗᐊᕆ 28, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᓇᓗᓇᐃᔭᒃᑲᓐᓂᕋᕕᐅᒃ. (ᑐᓵᔨᑎᒎᓕᖅᑐᖅ) ᐋᓐᓂᐊᖅᑐᓕᕆᔨᒃᑯᑦ 

ᐋᓐᓂᐊᑖᕈᑕᐅᕙᑦᑐᓂᒃ ᕿᒥᕐᕈᓂᖃᓲᑐᖃᐅᓕᕐᒪᑕ ᐊᕐᕌᒍᓄᑦ. ᖃᓄᐃᑦᑐᑦ ᑕᐃᒪ ᒪᒥᓴᐅᑎᑦ ᐃᓱᐊᖅᓴᐅᑎᓄᑦ 

ᕿᒥᕐᕈᔭᐅᓂᐊᖅᐸᑦ 2025-2026-ᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐄ’, ᐅᖃᐅᓯᕆᒐᓚᖅᑲᐅᒻᒥᔭᐃᑦ ᓯᕗᓂᐊᓂ, ᑭᓯᐊᓂ ᖄᒃᑲᓐᓂᐊᒍᑦ ᑭᓱ 

ᐋᓐᓂᐊᑖᖅᓯᒪᔪᓄᑦ ᐃᓱᐊᖅᓴᐅᑎᐅᕙᒋᐊᖏᓐᓂᒃ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᑕᒪᒃᑯᐊ ᐋᓐᓂᐊᑖᖅᐸᑦᑐᓄᑦ ᖃᐅᔨᓴᕈᑎᐅᕙᑦᑐᓄᑦ ᒫᓐᓇᐅᔪᖅ 

ᑕᒪᒃᑯᐊ ᐃᖅᑐᒃᑯᑦ ᐊᓐᓂᐊᑖᖑᕙᑦᑐᓄᑦ ᐆᑦᑐᕋᐅᑎᐅᔪᒥᒃ ᕿᒥᕐᕈᔭᐅᓯᒪᓂᖃᓕᖅᐳᖅ.  

 

ᐸᕐᓇᓐᓂᕐᓗ ᐃᕕᖅᑎᑕᐅᕙᓪᓕᐊᔅᓴᓂᖓ ᑕᒪᒃᑯᐊ ᐃᖅᑐᒃᑯᑦ ᐋᓐᓂᐊᑖᖅᐸᑦᑐᑦ ᐱᓪᓗᒋᑦ ᖃᐅᔨᓴᕐᓂᖅ, 

ᐄᐱᕆᐅᑎᓪᓗᒍ ᐊᒻᒪ ᐱᒋᐊᖅᑕᐅᒃᑲᓐᓂᖅᓯᒪᓕᖅᓱᓂ ᓄᓇᓖᑦ ᐃᓚᖏᓐᓂᒃ.  

 

ᐃᕕᐊᖏᒃᑯᓪᓕ ᐋᓐᓂᐊᑖᖑᕙᑦᑐᓄᑦ ᑕᒪᓐᓇ ᓱᓕ ᐃᑲᖅᔪᖅᑐᐃᒍᑎᖃᖅᐸᑦᑐᖅ. ᓇᒧᓪᓗ ᐊᐃᑦᑕᕆᐊᖃᕐᒪᖔᕐᒥᒃ 

ᐊᑐᐃᓐᓇᖃᖅᑎᑕᐅᕙᑦᑐᑎᒃ ᓇᓕᐊᓐᓂᓪᓗ ᑭᓇᑐᐃᓐᓇᐅᑉᐸᑦ. ᐊᒻᒪ ᐃᓚᒌᑦ ᖃᓄᐃᖃᑦᑕᖅᓯᒪᓂᑰᑉᐸᑕ ᐋᓐᓂᐊᒧᑦ 

ᑕᒪᑐᒧᖓ.  

 

ᖃᓄᕐᓕ ᑕᐃᒪ ᐱᔾᔪᑎᑦᓴᖅᓯᐅᕙᓪᓕᐊᓂᖅ ᐃᕕᐊᖏᒃᑯᑦ ᐳᕙᒃᑯᓪᓗ ᐋᓐᓂᐊᑖᖑᕙᑦᑐᖅ ᐱᓪᓗᒋᑦ 

ᖃᐅᔨᓴᖅᐸᓐᓂᖅ. 

 

ᓲᕐᓗᒃ ᐊᑲᐅᓈᕋᓱᒃᑲᓗᐊᖅᐳᒍᑦ ᑮᓇᐅᔭᓂᒃ ᓇᕝᕚᕈᓐᓇᕈᑦᑕ ᐊᖏᓪᓕᒋᐊᕈᑎᒃᓴᖏᓐᓄᑦ ᐋᖅᑭᒋᐊᕈᑎᔅᓴᖏᓐᓄᓪᓗ 

ᑕᒪᒃᑯᐊ ᖃᐅᔨᓴᕐᓂᐅᕙᑦᑐᖅ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑖᓐᓇ ᓇᓗᓇᐃᔭᑦᑎᐊᒃᑲᓐᓂᕋᕕᐅᒃ. (ᑐᓵᔨᑎᒎᓕᖅᑐᖅ) 

ᒪᓕᒐᓕᐅᕐᕕᒻᒥ ᐊᖏᕈᑎᖃᔪᒻᒪᑕ ᓄᑖᒥᒃ ᐊᓐᓂᐊᖅᑐᓕᕆᓂᐅᓕᖅᑐᒧᑦ ᐱᖁᔭᒥᒃ 2020-ᐅᑎᓪᓗᒍ. 

ᖃᓄᐃᓕᖓᓕᖅᐸᑦ ᑖᒃᑯᐊ ᑖᔅᓱᒪ ᐱᖁᔭᐅᑉ ᒪᓕᒐᕈᓯᖏᓪᓗ ᖃᓄᖅ ᖃᖓᓗ ᐊᑐᓕᖅᑎᑕᐅᔪᒫᖅᐸᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᐅᑕᖅᑭᑲᐃᓐᓈᕐᔪᒋᑦ. ᐸᐃᑉᐹᓂᒃ ᐊᑐᑐᐃᓐᓇᕈᓐᓃᕐᓗᖓ 

ᓛᖅᑐᑦᓴᐅᕗᖓ, ᖃᕆᑕᐅᔭᐃᓐᓇᒃᑯᑦ ᐅᓪᓗᒥᐅᖏᑦᑐᖅ ᑭᓯᐊᓂ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ.  

 

(ᑐᓵᔨᑎᒎᓕᖅᑐᖅ) ᒪᓕᒐᕈᓰᑦ ᐋᕿᓱᖅᑕᐅᕙᓪᓕᐊᓴᐃᓐᓇᖅᑐᑦ ᓯᕗᒧᐊᖅᑕᐅᒐᔭᕐᓂᖏᓪᓗ 

ᐃᓱᒪᔅᓴᖅᓯᐅᕈᑕᐅᓛᖅᑐᑎᒃ ᓯᕗᓕᐅᖅᑏᑦ ᑲᑎᒪᔨᖏᓐᓄᑦ ᐊᕐᕌᒍ ᑖᓐᓇ ᑮᓇᐅᔭᒧᑦ ᐃᓱᓕᑉᐸᑦ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐸᐃᑉᐹᒃᑲᑦᑕᐅᖅ ᐊᑐᕈᒪᒐᔭᕋᓗᐊᖅᐸᒃᑲ. ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᓯᖔᖓᓕᑦᑕᐅᖅ, (ᑐᓵᔨᑎᒎᓕᖅᑐᖅ) ᐋᓐᓂᐊᖅᑐᓕᕆᔨᒃᑯᑦ ᐸᕐᓇᐅᑎᖓ 103-

ᒥ ᖃᓄᐃᑎᒋᓂᖏᑦ ᑭᒃᑯᓕᒫᑦ ᐃᑲᔪᖅᑐᐃᒍᑎᔅᓴᐅᓂᖏᑦ ᑭᓇᑐᐃᓐᓇᕐᒧᑦ ᑲᑎᙶᖅᑐᓄᑦ ᓄᓇᓕᓐᓄᓪᓗ 

ᓯᕗᒧᑦᓯᐊᖁᓪᓗᒋᑦ ᖃᓄᐃᓐᓂᕆᔭᖏᑦ ᖃᓄᐃᙱᑦᑎᐊᖁᓪᓗᒋᓪᓗ ᑭᒃᑯᓕᒫᑦ.  

 



ᐅᓪᓗᑐᐃᓐᓇᖅ, ᕕᕗᐊᕆ 28, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᓄᖅ ᑕᐃᒪ ᐱᓇᓱᔅᓯᒪᓕᖅᐸᑦ ᑕᒪᒃᑯᐊ ᑲᑎᙶᖅᑐᑦ ᓄᓇᓖᓪᓗ ᐃᓱᒪᓕᐅᓂᖅᓴᐅᖃᑦᑕᕈᓐᓇᖅᓯᓕᖁᓪᓗᒋᑦ ᐊᒻᒪ 

ᐊᑑᑎᖃᑦᓯᐊᖁᓪᓗᒋᑦ ᐊᑐᐃᓐᓇᐅᔪᓂᒃ ᖃᓄᐃᙱᑦᑎᐊᓂᕐᒧᑦ ᑐᕌᒐᖏᑦ ᓯᕗᒧᑦᓯᐊᖅᐸᓐᓂᐊᕐᒪᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇᖃᐃ ᐱᓇᓲᑎᓪᓗᐊᑕᕆᕙᕗᑦ ᐱᓕᐊᕆᔭᑦᑕ 

ᓄᓇᕘᒥ ᖃᓄᐃᙱᑦᑎᐊᓂᕐᒧᑦ ᐊᖏᕈᑦ, ᓄᓇᓖᑦ ᐋᖅᑮᕙᓪᓕᐊᓪᓗᑎᒃ ᐋᖅᑮᓯᒪᓕᖅᓱᑎᓪᓗ ᖃᓄᐃᙱᑦᑎᐊᓂᕐᒧᑦ 

ᐸᕐᓇᐅᑎᓂᒃ ᓄᓇᓕᐅᔪᒧᑦ. ᐊᔾᔨᒌᖏᑦᓱᑎᓪᓗ ᑭᑐᑦ ᓲᕐᓗ ᓂᕿᖃᑦᓯᐊᕐᓂᖅ ᓄᓇᓕᐅᑉ ᑭᙳᖅᑕᖓ ᒪᓕᑦᑐᒍ 

ᑕᑯᔪᒪᔭᖏᓪᓗ, ᒪᑯᐊᖑᒍᓐᓇᖅᓱᑎᒃ ᐃᓱᒪᓕᕆᓂᕐᒨᖓᔪᑦ ᐃᓕᓐᓂᐊᑎᑦᓯᕙᓪᓕᐊᓂᕐᒧᑦ ᓄᓇᖃᖅᑐᓂᒃ 

ᖃᓄᐃᙱᑦᑎᐊᓂᕐᒧᑦ ᐊᒻᒪᓗ ᑐᓴᐅᒪᑎᑎᑦᓯᒋᐊᒃᑲᓂᕐᓂᕐᒥᒃ. ᑕᒪᒃᑯᐊ ᐃᑲᔫᑎᒋᔪᓐᓇᖅᓱᑎᒍᑦ.  

 

ᖃᓄᐃᙱᑦᑎᐊᓂᕐᒧᑦ ᑐᑭᓕᐅᕆᔩᑦ ᐃᖅᑲᓇᐃᔭᖅᑎᑕᐅᔪᑦ ᐊᖏᕈᑎᑎᒍᑦ ᑮᓇᐅᔭᓂᒃ ᓇᕝᕚᑲᓐᓂᕈᓐᓇᓲᖑᓪᓗᑎᒃ 

ᓄᓇᓕᒻᒧᑦ. ᐊᒥᓱᓪᓗ ᐃᖅᑲᓇᐃᔭᖅᐸᔅᓱᑎᒃ Hᐋᒻᒪᓚᒃᑯᑎᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᓐᓃᒻᒥᔪᖅ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᕿᓚᒥᑯᓘᓂᐊᖅᑐᖓ, ᒪᕐᕈᓪᓗᐊᖃᐃᒃ ᐅᖃᐅᓯᕆᓂᐊᖅᑕᒃᑲ.  

 

ᑕᒪᒃᑯᐊ ᐱᓕᕆᐊᔅᓴᐃᑦ ᐊᑐᐊᖅᑕᐅᔭᕆᐊᓖᑦ ᓄᓇᕗᒻᒥ ᐱᓕᕆᐊᒃᓴᓄᑦ ᐊᑐᐊᒐᕐᓄᓪᓗ ᐱᕙᓪᓕᐊᔭᐅᔪᓄᑦ. ᑖᒃᑯᐊ 

ᐃᓛᒃ ᒥᓂᔅᑕ ᖃᐅᔨᒪᔪᔅᓴᐅᕗᖅ, ᐅᕝᕙᓗ ᒐᕙᒪᑐᖃᒃᑯᓐᓂᒃ ᐃᓱᐊᖅᓴᐅᑎᓕᕆᓂᐅᔪᖅ ᐱᖃᓯᐅᑎᕚ ᒫᓐᓇᐅᔪᖅ 

ᐊᑖᓃᙱᑦᑐᓂᒃ ᓇᓪᓕᐅᒃᑯᒫᖅᓯᐅᑎᖃᙱᑦᑐᓄᑦ ᐃᑲᔫᑎᐅᕙᑦᑐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ):  ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐅᑕᖅᑭᑲᐃᓐᓇᕆᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᕝᕙ ᐃᓱᐊᖅᓴᐅᑎᓄᑦ ᐃᑲᔪᑏᑦ ᑕᒪᒃᑯᐊᓗ ᓇᔾᔨᓕᕐᔭᐃᒃᑯᑏᑦ ᐃᓱᐊᖅᓴᐅᑏᑦ ᐱᓪᓗᒋᑦ. ᐋᓐᓂᐊᖅᑐᓕᕆᔨᒃᑯᓪᓗ 

ᑲᑐᔾᔨᖃᑎᒋᔭᕗᑦ ᒐᕙᒪᑐᖃᒃᑯᓐᓂᑦ ᒫᓐᓇᒧᑦ ᐅᖃᖃᑎᒌᓪᓚᕆᒃᓯᒪᔪᒍᑦ ᑲᓇᑕᒥᓗᑦᑖᒥ. ᑐᕌᖓᓗᐊᖅᑐᓂᒃ 

ᐃᓱᐊᖅᓴᐅᑎᓄᑦ ᐋᖅᑭᒪᐅᑎᐅᓇᔭᖅᑐᒥᒃ ᐃᓚᒋᖃᓯᐅᑎᓇᔭᕐᒪᒍ ᑕᒪᑐᒧᖓ ᐱᓕᕆᐊᒃᓴᐅᔫᑉ ᐱᓇᓱᒃᑕᐅᔫᓪᓘᕝᕙ 

ᐃᓚᖓ ᑕᐃᒪ ᐊᐱᖅᓲᑎᑐᖃᕆᔭᕗᑦ ᑕᒪᓐᓇ ᐱᓕᕆᐊᒃᓴᖅ ᐱᓪᓗᒍ. ᑕᒪᒃᑯᐊ ᓇᓪᓕᐅᒃᑯᒫᖅᓯᐅᑕᖃᙱᑦᑐᓂᒃ 

ᐃᑲᔫᑎᐅᕙᑦᑐᑦ ᐊᑐᓕᖁᔭᐅᔪᑦ ᐄᔭᒐᖅᑐᓕᕆᓂᕐᒧᑦ ᐱᖁᔭᐅᔪᒥᒃ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᐊᐃᑉᐹᓅᓕᕐᒥᓗᖓ. ᑕᕝᕙ ᑐᑭᖃᖅᐳᖅ ᑖᒃᑯᐊ 

ᑐᙵᕕᖃᓪᓚᕆᑉᐸᑦᑐᑦ ᓈᓴᐅᓯᕆᔨᒃᑯᓐᓂᒃ ᓲᕐᓗ ᐊᐱᖅᑯᑕᐅᕌᖓᑦ. ᒥᓂᔅᑕ ᖃᐅᔨᒪᒻᒪᖔᑦ 18-ᓂᒃ ᐅᑭᐅᖃᖅᑐᑦ 

ᐊᔾᔨᒌᑉᐸᖏᒻᒪᑕ ᐊᒥᓲᓂᖏᑦ ᐊᕐᕌᒍᑕᒫᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’, ᑖᓐᓇ ᓈᓴᐅᓯᕆᓂᕐᒧᑦ ᐊᐱᖅᑯᑦ 

ᖃᐅᔨᓇᓱᒍᓐᓇᕋᔭᖅᑕᕗᑦ ᑭᓯᐊᓂ ᐱᓯᒪᙱᑕᐃᓐᓇᕋᑦᑎᒍᑦ ᓈᓴᐅᑏᑦ ᐱᓯᒪᙱᓇᒃᑭᓪᓕ ᒫᓂ ᓵᓐᓂ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᓐᓃᒻᒥᔪᖅ, ᒥᔅᑕ ᒪᓕᑭ. 

 



ᐅᓪᓗᑐᐃᓐᓇᖅ, ᕕᕗᐊᕆ 28, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓪᓛᒃᑯᑦ ᒥᓂᔅᑖ ᐃᖅᑲᓇᐃᔭᖅᑎᑎᓪᓗ. ᐊᒥᓲᓗᐊᙱᑦᑐᓂᒃ 

ᐊᐱᖅᑯᑎᒃᓴᖃᖅᑐᖓ ᑖᒃᑯᐊ ᑭᒍᑎᓕᕆᖃᑦᑕᕐᓂᖅ ᓄᓇᕗᒻᒥ, ᓱᓕ ᑭᖑᕙᓯᔾᔪᐊᖅᐹᑦ ᓄᕙᔾᔪᐊᕐᓂᖃᓚᐅᖅᑎᓪᓗᒍ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑭᖑᕙᖅᓯᒪᐅᒐᓚᑦᑐᑦ ᐱᔪᕗᑦ 

ᑭᙳᖅᑕᐅᓂᖏᑦ  

ᓄᓇᕗᒻᒥ ᓄᕙᒡᔪᐊᕐᓴᖃᓚᐅᖅᑎᓪᓗᒍ, ᐊᔾᔨᒌᙱᑦᓱᑎᓪᓗ ᓈᓴᐅᑏᑦ ᐊᔾᔨᒌᙱᑦᑐᑦ ᑭᙳᖅᑕᐅᔪᑦ ᒪᓕᑦᑐᒋᑦ. 

ᑕᒪᒃᑯᐊ ᐅᑕᖅᑭᔪᑦ ᑭᒍᓐᓂᐊᖅᑕᐅ− ᐱᓚᒃᑕᐅᓗᑎᑦ ᑭᒍᓐᓂᐊᖅᑕᐅᒋᐊᖃᖅᑐᑦ ᓄᖑᕝᕚᓪᓕᖅᓯᒪᔪᑦ ᓄᑕᖅᑲᓂᒃ. 

ᑭᓯᐊᓂ ᐱᓕᕆᐊᑦᓴᖃᕈᓘᔭᖅᑐᒍᑦ ᐊᖑᒪᐃᓐᓇᖁᑉᓗᑕ ᐱᔭᐅᔪᒪᔪᑦ ᑕᑯᔭᐅᔪᒪᔪᑦ ᐱᓪᓗᒋᑦ ᐃᓅᒃᑐᓄᑦ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑯᓪᓕᐅᑎᑲᐃᓐᓇᕐᓗᖓ. ᐃᖅᑲᐅᒪᑦᓯᐊᕈᒪ ᖃᑦᓯᑕᒫᑦ 600-ᖑᖅᑰᔨᔪᕗᑦ 

ᐅᑕᖅᑭᔪᑦ ᓄᑕᖅᑲᑦ? ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᓈᓴᐅᑎᖏᑦ 780-ᒦᑉᐳᑦ ᐅᑕᖅᑭᔪᑦ. 

ᐊᑦᑎᕚᓪᓕᖅᓯᒪᔫᒐᓗᐊᑦ ᓯᕗᓂᐊᓂ ᖃᑦᓯᐅᓚᐅᖅᑐᓂᑦ ᐱᔭᑦᓴᖃᓪᓚᕆᑦᑐᒍᑦ ᓱᓕ. ᑭᖑᓪᓕᖅ ᐊᕐᕌᒎᑉ ᓯᕗᓂᐊᓂ 

2023-ᒥ ᑕᒫᓂ 1,000-ᒦᖅᑰᓗᐊᓚᐅᖅᑐᑦ ᓄᑕᖅᑲᑦ ᑲᒪᒋᔭᐅᓚᐅᖅᑐᑦ. ᐋᓐᓂᐊᓇᙱᑦᑐᓂᑦ ᐃᑉᐱᓇᕐᓇᙱᑦᑐᓂᑦ 

ᐊᑐᖅᑕᐅᓯᓐᓇᖅᓱᑎᑦ ᓯᓂᓕᖅᑎᑕᐅᓪᓗᑎᓪᓗ. 

 

ᒥᔨᔅᓯᕋᐅᑎᖃᒃᑲᓐᓂᕋᓱᒃᓯᒪᕗᒍᑦ ᑖᒃᑯᐊ ᑰᔾᔪᐊᕐᒥ ᐱᔪᑦ ᐱᓕᕆᖃᑎᒋᓪᓗᑎᒍᑦ ᑐᓴᖅᓯᒪᓕᖅᐳᒍᓪᓗ 

ᐋᖅᑭᒃᑕᐅᕙᓪᓕᐊᓯᒪᓂᖓ ᑭᒍᓯᕆᕕᑦᓴᖅ ᐱᐊᓂᒃᓯᒪᓕᕐᖓᑦ ᑕᐃᑲᓂ. ᐊᑲᐅᓈᕋᓱᑦᓯᒪᒐᓱᓕᖅᐳᒍᑦ 

ᑭᒍᓐᓂᐊᖅᑕᐅᒃᑲᓐᓂᖃᑦᑕᖁᓪᓗᒋᑦ ᓄᓇᕗᒻᒥᐅᑕᐃᑦ ᓄᑕᖅᑲᑦ ᕿᓚᒻᒥᐅᓂᖅᓴᒃᑯᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭᒨᓚᐅᙱᓐᓂᓐᓂ, ᐅᖃᒃᑲᓐᓂᕐᓗᖓ ᐃᓇᓪᓚᕆᑉᐸᕋ ᒥᓂᔅᑕ 

ᐃᖅᑲᓇᐃᔭᖅᑎᖏᓪᓗ ᐊᑦᓱᕈᕆᐊᒃᑲᓐᓂᖁᓪᓗᒋᑦ ᑕᒪᑐᒧᖓ. ᖃᐅᔨᒪᑦᓯᐊᕐᒪᑦ ᒥᓂᔅᑕ ᓄᑕᖅᑲᑦ 

ᑭᒍᓯᕆᔭᕆᐊᖃᕌᖓᑕ ᓂᕆᑦᓯᐊᕈᓐᓃᖅᓱᑎᑦ, ᐃᓕᓐᓂᐊᖅᑕᒥᓄᑦ ᐊᑦᑐᐃᓂᖃᓪᓚᓲᖑᖕᒪᑕ. ᐃᖢᐊᙱᑦᑐᓄᑦ 

ᐃᓅᓯᕐᒥᓂᒃ ᐊᑦᑐᖅᑕᐅᓲᖑᓪᓗᑎᓪᓗ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑖᓐᓇ ᐅᖃᐅᓯᕆᓂᐊᖅᑕᕋ ᐅᖃᐅᓯᕆᑦᑎᐊᕋᖕᓂ. ᓱᓇᓗᒃᑖᓂᑦ 

ᑭᒍᑎᕐᓗᒃᑎᓪᓗᒋᑦ ᓄᑕᕋᐃᑦ ᐊᒃᓱᐊᓗᒃ ᐊᒃᓱᕈᕐᓇᖅᓯᖃᑦᑕᕐᒪᑦ ᐃᖦᖢᖅᑯᑎᑦᑎᓐᓂᓗ ᐊᔪᕐᓇᖅᓯᑦᑎᐊᓕᖅᖢᓂ. 

ᑖᒃᑯᐊ ᐊᔭᐅᖅᑐᒃᑲᓐᓂᕈᒪᓪᓚᕆᑉᐸᒋᑦ ᑖᒃᑯᐊ ᐊᙳᑎᔾᔫᒥᖁᓪᓗᒋᑦ ᐊᙳᑎᑦᑎᐊᕐᔫᒥᓗᑎᑦ ᐅᑕᖅᑭᔪᑦ 

ᐊᒥᓲᔪᓐᓃᖅᐹᓪᓕᖁᓪᓗᒋᑦ ᑖᒃᓱᒧᖓ ᑭᒍᑎᓕᕆᓂᐅᑉ ᒥᒃᓵᓄᑦ. ᑭᒍᑎᓕᕆᓂᐅᑐᐃᓐᓇᐅᙱᑦᑐᖅ, 

ᓴᖅᑭᔮᖅᑎᑦᑎᓗᓯᓗ ᖃᓄᖅ ᑕᒪᒃᑯᐊ ᑭᒍᓯᕆᖃᑦᑕᕐᓂᖅ ᐋᖅᑭᒃᐹᓪᓕᕈᓐᓇᕐᒪᖔᑦ. ᐅᖃᐅᓯᒃᓴᑐᐃᓐᓇᖅ ᑖᓐᓇ. 

ᐊᓯᐊᓂᓕ ᐅᖃᐅᓯᒃᓴᖃᓗᐊᙱᑦᑐᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ, ᑭᐅᔪᒪᕖᑦ?  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᖁᕕᐊᒋᑦᑎᐊᖅᐸᕋ ᐃᑲᔪᖅᓱᐃᑦᓯᐊᕐᒪᑕ 

ᒪᓕᒐᓕᐅᖅᑏᑦ. ᐃᓱᒫᓘᑎᖃᕐᓚᕐᒥᒐᑉᑕ ᑕᒪᓐᓇ ᑕᑯᔭᐅᔪᒪᓪᓚᕆᒃᑲᓗᐊᕐᓂᖓ. ᑕᐃᒪᐃᒻᒪᑦ, 

ᐊᔭᐅᖅᑐᐃᓯᒪᒻᒪᕆᑉᐳᒍᑦ ᓇᓪᓕᐅᒃᑯᒫᖅᓯᐅᑎᐅᙱᑦᑐᒃᑯᑦ ᐃᑲᔫᑎᐅᕙᑦᑐᓂᒃ, ᖃᓄᑎᒋᓪᓗ 

ᑭᒍᓐᓂᐊᖅᑕᐅᔭᕆᐊᖃᕐᓂᖏᑦ 15-ᓂᑦ ᐱᓇᓱᐊᕈᓯᒃᑲᓐᓂᕐᓂᒃ ᓯᓂᓕᖅᑎᑕᐅᕙᖦᖢᓄᑦ ᐃᖃᓗᓐᓂ 

ᐱᒋᐊᖅᓯᒪᓕᖅᑐᑦ, ᐊᒻᒪ ᑭᒍᓐᓂᐊᖅᑎᑐᐃᓐᓇᖅ ᐱᓇᓱᐊᕈᓯᓄᑦ ᐱᖓᓱᓄᑦ. ᐱᐅᓂᖅᓴᐅᓚᖓᔪᑦ 

ᐊᒥᓲᓂᖅᓴᐅᓚᖓᓕᕐᒪᑕ ᓄᑕᖅᑲᑦ ᑲᒪᒋᔭᐅᔪᓐᓇᖅᑐᑦ. ᐊᒻᒪ ᑭᒍᓐᓂᐊᖅᑎᐅᑲᐃᓐᓇᖅᐸᑦᑐᓂᒃ 



ᐅᓪᓗᑐᐃᓐᓇᖅ, ᕕᕗᐊᕆ 28, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᖅᑲᓇᐃᔭᖅᑎᑦᑎᓯᒪᓕᖅᓱᑕ ᐅᑕᖅᑭᔪᑦ ᑲᒪᒋᔭᐅᖁᓪᓗᒋᑦ. ᑕᒪᒃᑯᐊ ᑐᐊᕕᕐᓇᕐᓂᖅᐹᒦᙶᖅᑐᑦ 

ᓯᕗᓪᓕᐅᔾᔭᐅᓕᓵᓕᖃᑦᑕᖁᓪᓗᒋᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓯᒪᐃᓚᒃ.  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓪᓛᒃᑯᑦ ᐃᖅᑲᓇᐃᔭᖅᑏᓪᓗ. ᑖᒃᑯᐊ ᐅᖃᐅᓯᕆᓗᒋᑦ 

ᑭᒍᓯᕆᓂᖅ ᓄᓇᕗᒻᒥ, ᓇᓗᓇᐃᖅᑕᐅᑦᑎᐊᒃᑲᓐᓂᖁᓪᓗᒍ ᑖᒃᑯᐊ ᑭᒍᓯᕆᔩᑦ ᓄᓇᓕᖕᓄᑦ ᑎᑭᑦᑕᕌᖓᒥᒃ. ᓄᓇᕗᑦ 

ᒐᕙᒪᒃᑯᖏᑦᑕ ᐃᖅᑲᓇᐃᔭᖅᑎᒋᙱᑕᐃᑦ ᐃᒃᑯᐊ ᓇᒻᒥᓂᖁᑎᒋᔭᐅᒧᑦ ᓄᓇᓕᖕᓄᑦ ᑎᑭᖃᑦᑕᖅᐴᑦ? ᑎᑭᖃᑦᑕᖅᐹᑦ 

ᑖᒃᑯᓂᖓ? ᓇᓗᓇᐃᑦᑎᐊᒃᑲᓐᓂᑲᐃᓐᓇᕈᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑲᑎᒪᔨ ᑕᒻᒪᙱᑦᑐᖅ. (ᑐᓵᔨᑎᒎᕈᓐᓃᖅᑐᖅ) 

ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃᑕᐅᖅ ᒥᓂᔅᑕ. ᖃᓄᕐᓕ ᐱᓕᕆᕕᓯ 

ᐃᖅᑲᓇᐃᔭᖃᑎᖃᖃᑦᑕᖅᐸᑦ ᑖᒃᑯᓂᖓ ᑭᒍᓐᓂᐊᖅᑎᓂᒃ ᓄᓇᓕᖕᓅᙵᐅᕐᓂᐊᖅᑎᓪᓗᒋᑦ? ᐱᓕᕆᕕᓯ 

ᑎᓕᐅᖃᑦᑕᖅᐹᑦ ᑲᒻᐸᓂᐅᔪᓂᒃ ᑭᒍᓯᕆᔨᐅᔪᓂᒃ ᖃᒪᓂ’ᑐᐊᕐᒧᐊᖃᑦᑕᖁᓪᓗᒋᑦ ᓲᕐᓗᒃ ᐱᖓᓲᔪᖅᑐᑦ ᐊᕐᕌᒍᓕᒫᕐᒥᒃ 

ᑕᐃᑯᖓ ᐳᓛᕆᐊᖃᑦᑕᖁᓪᓗᒋᑦ? ᖃᓄᖅ ᐃᖅᑲᓇᐃᔭᖃᑎᒋᕕᓯᐅᒡᓕ ᑕᐃᒃᑯᐊ? ᑕᐃᒃᑯᐊ ᑭᒍᓯᕆᔨᓄᑦ 

ᐅᐸᒃᑎᐊᑦᑕᐅᖃᑦᑕᖁᓪᓗᒋᑦ ᓄᓇᓖᑦ ᓄᓇᓕᐅᔪᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐊᐱᖅᑯᑎᒃᓴᑦᑎᐊᕙᒃ ᑖᓐᓇ. ᐱᔾᔪᑎᒋᓪᓗᒋᑦ 

ᓄᓇᓖᑦ ᓲᕐᓗᒃ ᖃᒪᓂ’ᑐᐊᖅ ᐆᑦᑐᑎᒋᓗᒍ, ᑕᐃᒃᑯᐊ ᑭᒍᓯᕆᔩᑦ ᐱᔨᔅᓯᕐᓂᐊᖅᑕᖏᑦ ᓄᓇᓕᖕᓄᐊᖅᑕᖅᑐᑎᑦ 

ᓇᓗᓇᐃᖅᑕᐅᓪᓗᑎᒃ ᑕᐃᒃᑯᖓᓂ ᐃᓅᓕᓴᖅᑕᐅᖃᑦᑕᖅᑐᓄᑦ ᓄᓇᖃᖅᑳᖅᓯᒪᔪᑦ ᐃᓅᓕᓴᖅᑕᐅᔾᔪᑎᖏᑎᒍᑦ. 

ᑖᒃᑯᐊ ᑳᓐᑐᕌᒃᑦ−ᑕᐅᓯᒪᖃᑦᑕᖅᖢᑎᑦ ᐊᒡᒍᖅᑐᖅᑕᐅᓪᓗᑎᑦ ᐊᕕᑦᑐᖅᓱᖅᓯᒪᓂᖓ ᓄᓇᕗᑉ ᒪᓕᑦᑕᐅᓪᓗᓂ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᖅᑭᒃᓯᓯᒪᕕᓰ ᐆᑦᑐᕋᐃᓪᓗᓯ ᑖᒃᑯᐊ ᖃᓄᖅ ᐊᑯᓚᐃᑎᒋᔪᒥᒃ 

ᐳᓛᕆᐊᖃᕐᓂᖏᑦ ᑭᒍᓯᕆᔩᑦ ᓄᓇᓕᖕᓄᑦ ᐊᖑᒻᒪᑎᕙᓪᓕᐊᑎᑦᑎᒐᓗᐊᖅᐹᑦ? ᐋᖅᑭᒋᐊᖅᑕᐅᖃᑦᑕᖅᐹᑦ 

ᐊᑯᓚᐃᑦᑐᒃᑯᑦ ᑭᒍᓯᕆᔩᑦ ᑕᒪᒃᑯᐊ ᓄᓇᓕᖕᓄᑦ ᐳᓛᕆᐊᖃᑦᑕᖁᓪᓗᒋᑦ ᐅᓄᖅᑐᐃᖅᓱᕐᓂᖅᓴᐅᓗᑎᒃ 

ᐱᔭᕆᐊᖃᖅᐸᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑖᒃᑯᐊ ᑭᒍᑎᓂᑦ ᑭᒍᓯᕆᔩᑦ 

ᕿᒥᕐᕈᓇᖃᑦᑕᖅᑐᑦ ᖃᓄᑎᒋ ᐊᑯᓂᐅᑎᒋᔪᖅ ᐅᑕᖅᑭᖃᑦᑕᕐᒪᖔᑕ ᐊᒻᒪᓗᑦᑕᐅᖅ ᐱᓕᕆᖃᑎᒋᔭᐅᓪᓗᑎᑦ 

ᐃᖅᑲᓇᐃᔭᖅᑏᑦ ᑕᐃᒃᑯᐊ ᓄᓇᖃᖅᑳᖅᓯᒪᔪᑦ ᓇᓪᓕᐅᒃᑯᒫᓕᕆᔨᖏᑎᒍᑦ. ᐊᒻᒪᓗᑦᑕᐅᖅ, ᐊᔭᐅᖅᑐᐃᓯᒪᓪᓗᑎᑦ 

ᖄᒃᑲᓐᓂᐊᒍᑦ ᐱᔨᔅᓯᕈᑎᖏᖕᓂᒃ ᐅᓪᓗᓂᒃ ᐊᑐᓕᖅᑎᑦᑎᒃᑲᓐᓂᖅᖢᑎᑦ ᑖᒃᑯᐊ ᐃᓄᐃᓴᒡᓕᒋᐊᖁᓪᓗᒋᑦ ᐅᑕᖅᑭᔪᑦ. 

ᑕᒪᒃᑯᐊ ᑖᓐᓇ ᓯᕗᒧᐊᑦᑎᐊᓚᐅᕐᒪᑦ ᖃᒪᓂ’ᑐᐊᖅ ᐆᑦᑐᑎᒋᓪᓗᒍ 120−ᓄᑦ ᐅᓪᓗᓄᑦ ᐱᔨᔅᓯᖅᑕᐅᓂᐊᖅᑐᖅ 

ᐊᕐᕌᒍᑕᒫᑦ ᑳᓐᑐᕌᒃᑦ−ᖓ ᒪᓕᒡᓗᒍ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 



ᐅᓪᓗᑐᐃᓐᓇᖅ, ᕕᕗᐊᕆ 28, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 120 ᐅᖓᑖᓂ ᐊᕐᕌᒍᑦ ᑭᒍᓯᕆᔩᑦ ᐳᓛᕆᐊᖃᑦᑕᕐᓂᖏᑦ 

ᖃᒪᓂ’ᑐᐊᕐᒧᑦ ᑕᐃᓐᓇᓕ ᑭᓇᑐᐃᓐᓇᖅ ᑭᒍᓯᕆᔭᐅᔭᕆᐊᖃᖅᐸᑦ ᐋᓐᓂᐊᖅᑐᓗᖕᓂᒃ ᑭᒍᓯᕆᓗᑎᒃ 

ᑭᒍᓯᕆᔨᖃᙱᓪᓗᑎᒡᓗ ᓄᓇᓕᖕᓂ, ᖃᓄᐃᑦᑐᓂᒃ ᐊᖅᑯᑎᖃᕈᓐᓇᖅᐸᑦ ᐃᑲᔪᖅᑕᐅᖁᓪᓗᒋᑦ 

ᑭᒍᓯᕆᔭᐅᔭᕆᐊᖃᖅᑎᓪᓗᒍ ᑖᓐᓇ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᒥᔅ ᕕᐅᕆ ᑭᐅᔪᓐᓇᖅᑐᖅ ᖃᓄᐃᒃᓴᙱᒃᑯᕕᑦ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕕᐅᕆ. 

 

ᕕᐅᕆ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᒍᓐᓂᐊᖅᑎᓄᑦ ᑐᐊᕕᕐᓇᖅᑐᖃᓕᖅᑎᓪᓗᒋᑦ ᑭᒍᓯᕆᔪᖃᖅᑎᓪᓗᒍ 

ᓯᕗᓪᓕᖅᐹᖅ ᑖᒃᑯᐊ ᐋᓐᓂᐊᕕᓕᐊᖅᖢᑎᒃ ᓄᓇᓕᖕᓂ, ᑕᐃᒪᓕ ᐃᕐᖐᓐᓇᖅ ᑖᒃᑯᐊ ᑭᒍᓯᕆᔭᐅᔭᕆᐊᖃᖅᐸᑦ 

ᐊᖓᔪᖅᑳᖏᑦ ᑭᒍᓯᕆᔨᒃᑯᑦ ᓄᓇᕗᒻᒧᑦ ᑕᐃᓐᓇ ᐅᖄᓚᕕᐅᓪᓗᓂ ᐅᖃᖃᑎᒋᔭᐅᓕᖅᖢᓂ ᖃᓄᐃᑦᑐᖅ ᑖᓐᓇ 

ᒪᓕᖦᖢᒍ, ᖃᓄᑎᒋ ᑭᒍᓯᕆᖕᒪᖔᑦ, ᑕᐃᓐᓇᓗ ᑐᐊᕕᕐᓇᖅᑐᒥᒃ ᐃᓱᒪᓕᐅᖃᑦᑕᖅᖢᓂ ᐊᖓᔪᖅᑳᖓᑦ ᑭᒍᓯᕆᔨᒃᑯᑦ. 

ᐊᒻᒪᓗᑦᑕᐅᖅ, ᐊᐅᓪᓚᕆᐊᖃᖅᐸᑦ ᑖᓐᓇ ᑭᒍᓯᕆᔪᖅ ᖃᖓᑕᓲᒃᑯᑦ ᐃᓛᒃ, ᖃᖓᑕᓲᒃᑯᑦ ᐊᐅᓪᓚᖅᑎᑕᐅᖃᑦᑕᖅᑐᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᒍᓯᕆᔩᑦ ᐱᖁᔭᕐᔪᐊᖓᑦ ᑖᒃᑯᐊ ᐋᖅᑭᒋᐊᖅᑕᐅᓚᐅᕐᒪᑦ 2022-ᖑᑎᓪᓗᒍ 

ᓄᓇᕗᒻᒥ ᑭᒍᓯᕆᔨᖃᖁᓪᓗᒍ ᕿᒥᕐᕈᓂᐅᔪᖅ. ᒫᓐᓇᐅᔪᖅ ᓴᖅᑭᑦᑎᕋᑖᓚᐅᕐᒪᑕ ᐃᖅᑲᓇᐃᔮᒃᓴᒧᑦ ᑖᔅᓱᒧᖓ 

ᐃᓐᓄᒃᑕᐅᖁᓪᓗᒍ. ᖃᓄᐃᒻᒪᓄᓇ ᑭᖑᕙᕆᐊᖅᓯᒪᕙ ᐃᓐᓄᒃᑕᐅᓇᓱᓐᓂᖓ ᑭᒍᓯᕆᔭᐅᔭᕆᐊᖃᖅᑐᓂᑦ 

ᕿᒥᕐᕈᔨᐅᓂᐊᖅᑐᖅ ᓄᓇᕗᒻᒥ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᖃᐅᔨᒪᙱᑦᑐᖓ ᒫᓐᓇᐅᓂᖓᓂᒃ ᑭᓱᓂᒃ 

ᑭᖑᕙᕈᑎᖃᕐᒪᖔᑕ ᑭᓱᓄᑦ. ᖃᐅᔨᒋᐊᒃᑲᓐᓂᕈᓐᓇᕐᓂᐊᖅᑐᖓ. ᑲᑎᒪᔨᒪ ᐱᑕᖃᕈᓐᓇᕐᓂᐊᖅᑐᖅ, ᐃᓛᒃ, ᑐᓴᒐᒃᓴᖅ 

ᐱᑐᐃᓐᓇᕆᐊᖃᖅᑕᕋ ᐅᕝᕙᓘᓐᓃᑦ ᑎᑎᖅᑲᑎᒍᑦ ᑭᐅᔪᓐᓇᕐᓂᐊᖅᑕᕋᓘᓐᓂᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᖃᕋᓴᐅᔭᓂᓛᒃ ᐊᑑᑎᖃᕐᒪᑕ. ᒥᔅ ᐳᕉᔅᑐ. 

 

ᐳᕉᔅᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑕᖅᑭᑐᐃᓐᓇᕐᓂᐊᖅᐸᕗᑦ ᑐᓴᒐᒃᓴᖅ ᖃᐃᑐᐃᓐᓇᕆᐊᓕᒃ ᒫᓐᓇ ᒫᓐᓇ. 

ᖃᓄᕐᓗ ᑖᓐᓇ ᐱᓕᕆᕕᓯ ᑭᒍᓯᑦᑕᐃᓕᒪᑎᑦᑎᓂᕐᒧᑦ ᐱᓕᕆᐊᖃᖅᐸᑕ ᓲᕐᓗᒃ 719 ᐅᑕᖅᑭᔪᑦ ᓱᕈᓰᑦ 

ᑭᒍᓯᕆᔭᐅᓂᐊᕐᓂᕐᒥᓂᒃ ᐅᓄᖅᑐᐊᓗᐃᓪᓗ ᑖᒃᑯᐊ ᑭᒍᓯᖅ− ᑕᐃᒪᓐᓇ ᑭᒍᑎᕐᓗᙱᑦᑐᓐᓇᓚᐅᕋᓗᐊᕐᒪᑕ. ᓲᕐᓗᒃ 

ᐅᖃᐅᓯᖃᖃᑦᑕᕋᑦᑕ ᑭᒍᑎᕐᓗᒃᑕᐃᓕᒪᔾᔪᑎᒥᒃ, ᖃᖓᒃᑯᑦ ᓇᔾᔨᔪᓕᕆᑎᓪᓗᒋᑦ ᑖᓐᓇ ᓴᖅᑭᑕᐅᖃᑦᑕᖅᐹ 

ᑎᓕᐅᕆᓪᓗᑎᑦ ᐊᔭᐅᖅᑐᐃᓪᓗᑎᒃ ᐊᓈᓇᐅᓂᐊᖅᑐᑦ ᑕᒪᒃᑯᐊ ᓇᓗᓇᐃᖅᓯᕕᐅᓪᓗᑎᑦ ᖃᓄᖅ 

ᑭᒍᓯᕆᙱᑦᑐᓐᓇᕐᒪᖔᑕ ᕿᑐᕐᖓᖏᑦ ᐃᓕᓐᓂᐊᕐᕕᒻᒥᓗ ᐃᓕᓴᖅᑕᐅᖃᑦᑕᖅᐸᑦ ᐸᐃᕆᕕᒻᒥᓘᓐᓃᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ.  

 



ᐅᓪᓗᑐᐃᓐᓇᖅ, ᕕᕗᐊᕆ 28, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑖᒃᑯᐊ ᑲᑎᒪᔨ ᑕᒻᒪᙱᑦᑐᖅ. ᐃᓘᓐᓇᖏᑦ 

ᑖᒃᑯᐊ ᑲᒪᒋᔭᐅᖃᑦᑕᖅᑐᑦ ᑭᒍᑎᑦᑎᐊᕙᖃᕐᓂᕐᒧᑦ ᐅᔾᔨᕈᓱᖃᑦᑕᕆᐊᖃᕐᓂᕐᒧᑦ ᐃᓕᓐᓂᐊᖅᑎᑦᑎᔾᔪᑎᖃᕐᒥᔪᖅ. 

ᐊᒻᒪᓗᑦᑕᐅᖅ, ᐃᓗᓕᖃᕐᒥᔪᖅ ᑖᒃᑯᐊ ᑭᒍᑎᑦᑎᐊᕆᓐᓂᕐᒥᒃ ᐸᐃᕆᕕᖕᒥ ᐃᓕᓐᓂᐊᖅᑎᑦᑎᖃᑦᑕᕐᒥᔪᖅ 

ᐃᓕᓐᓂᐊᕐᕕᒻᒥᓗ ᖃᓄᐃᓕᐅᕈᓘᔭᖅᑎᑦᑎᖃᑦᑕᙱᑦᑐᑦ.  

 

ᑕᒻᒪᙱᑦᑐᖅ ᑖᓐᓇ ᑲᑎᒪᔨ ᕿᒥᕐᕈᓇᖔᒐᑦᑕ ᑕᒪᒃᑯᓂᖓ ᓲᕐᓗᒃ ᓯᓂᒃᑎᑕᐅᔭᕆᐊᖃᕌᖓᑕ ᑭᒍᓯᕆᔭᐅᓂᐊᕐᓗᑎᑦ 

ᓱᕈᓰᑦ ᐊᐃᑦᑖᕈᓘᖃᑦᑕᕐᒪᑦ. ᑭᓯᐊᓂ ᑖᒃᑯᐊ ᑭᒍᓯᕆᙱᑦᑑᔪᓐᓇᓚᐅᕋᓗᐊᕐᒪᑕ ᑭᒍᓯᓕᕆᓕᖃᑦᑕᖅᑐᖅ ᑕᕝᕙ 

ᐃᓕᓐᓂᐊᖅᑎᑦᑎᓂᖅ ᖃᐅᔨᒪᑎᑦᑎᓂᕐᓗ ᐊᒃᓱᐊᓗᒃ ᐱᒻᒪᕆᐅᖕᒪᑦ ᐋᓐᓂᐊᕕᖕᓂ ᐊᒻᒪ ᐋᓐᓂᐊᖃᕐᓇᙱᑦᑐᓕᕕᒃᑯᑦ 

ᑐᑭᒧᐊᑦᑎᑦᑎᔨᐅᔪᑦ ᑕᒪᑐᒥᖓ ᐱᓕᕆᓇᓱᒃᑎᓪᓗᒋᑦ. 

 

ᓲᕐᓗᒃ ᑭᒍᑎᕐᓗᒍᑎᓕᕆᔭᐅᖃᑦᑕᕐᒪᑕ ᓱᑲᖃᖅᑐᓂᒃ ᐃᒥᖃᑦᑕᖅᑐᑦ ᔫᓯᒥᓪᓘᓐᓃᑦ ᐃᒪᒐᕐᒥᒡᓘᓐᓃᑦ 

ᑭᒍᑎᕐᓗᓕᕈᑕᐅᖃᑦᑕᕐᒪᑕ.  

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒋᓂᐊᖅᑕᓐᓂᒃ ᓂᕆᐅᖅᑰᔨᔪᒍᑦ. ᓲᕐᓗᒃ ᑕᐃᒃᑯᐊ 

ᐃᒥᒐᖅᑕᐃᓕᒪᑎᑦᑎᓂᖅ ᐃᓕᓐᓂᐊᖅᑎᑦᑎᔾᔪᑎᖃᖅᖢᑎᑦ ᐱᖃᖃᑦᑕᓚᐅᕐᒪᑕ ᑕᐃᒪᓐᓇ ᐃᒥᒐᖅᑕᐃᓕᒪᑎᑦᑎᓗᑎᑦ. 

ᑕᐃᒪᓐᓇ ᓱᓕ ᐱᖃᑦᑕᖅᐹᑦ? ᑐᓴᕈᒪᓪᓗᖓᓗ ᐃᓛᒃ ᑐᓴᒃᑲᓐᓂᕈᒪᓪᓗᖓ ᖃᓄᐃᒻᒪᑦ? ᑖᓐᓇ ᐊᐅᓚᓂᖃᑦᑎᐊᑎᒻᒪᑦ 

ᐊᑑᑎᖃᑦᑎᐊᙱᒻᒪᖔᖅ ᑭᒍᑎᕐᓗᒃᑕᐃᓕᒪᑎᑦᑎᔾᔪᑕᐅᖃᑦᑕᖅᑐᓄᑦ ᐱᓕᕆᔾᔪᑎ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑖᒃᑯᐊ ᐃᒥᒐᖅᑕᐃᓕᒪᑎᑦᑎᓂᕐᒧᑦ 

ᖃᐅᔨᒃᑲᐃᑎᖃᑦᑕᖅᑑᒐᓗᐊᑦ ᐊᑐᐃᓐᓇᐅᔪᖅ ᒫᓐᓇ ᐃᓕᓐᓂᐊᖅᑐᓕᕆᔨᒃᑯᑦ ᑲᒪᒋᓕᕐᒪᒍ. ᓄᒃᑎᖅᑕᐅᓚᐅᕐᒪᑕ 

ᑕᐃᔅᓱᒪᓂ ᑕᐃᔅᓱᒪᓂᒃᑲᓐᓂᖅ ᐱᔾᔪᑎᒋᓪᓗᒍ ᑭᒍᑎᑦᑎᐊᕆᐊᖃᕐᓂᕐᒧᑦ ᑐᑭᒧᐊᑦᑎᑦᑎᔨᐅᖃᑦᑕᖅᑐᖅ 

ᖃᐅᔨᓴᖃᑦᑕᖅᑐᖅ ᑕᒪᓐᓇᓗ ᕿᒥᕐᕈᓇᒋᐊᖃᕐᓂᐊᖅᑕᕋ ᕿᓂᕆᐊᖃᕐᓂᐊᖅᑕᕋ ᖃᓄᖅ ᑖᓐᓇ 

ᐊᑑᑎᖃᓪᓚᕆᒻᒪᖔᖅ ᐱᓕᕆᔾᔪᑎᐅᔪᖅ. ᐊᓯᔾᔨᖅᑕᐅᔪᓪᓗ ᐊᓯᔾᔨᕈᑕᐅᔪᓪᓗ ᐊᑐᓕᖁᔭᐅᓯᒪᔪᑦ ᑕᒪᒃᑯᐊ ᐱᓪᓗᒋᑦ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒪᖃ ᐃᓗᓕᖃᕆᕚᑦ ᑖᒃᑯᐊ ᓂᕿᑦᑎᐊᕙᓕᕆᓂᕐᒧᑦ 

ᐃᓕᓴᐃᔾᔪᑎᐅᖃᑦᑕᖅᑐᓄᑦ ᐱᓕᕆᔾᔪᑏᑦ ᐃᓗᐊᓂ ᐅᖃᐅᓯᖃᖃᑦᑕᕆᕚᑦ ᐊᒃᑐᐃᓂᖃᕈᓐᓇᕐᓂᖏᑦ ᓂᖀᑦ ᑕᒪᒃᑯᐊ. 

ᐅᖃᐅᓯᖃᖅᑲᐅᒐᑦᑕ ᑕᒪᒃᑯᓂᖓ ᖃᐅᔨᒪᓕᕇᕋᑦᑕ ᑕᒪᒃᑯᐊ ᓲᕐᓗᒃ ᑯᒃᑭᓯᒪᔪᑦ ᓲᕐᓗᒃ ᓯᕙᓛᒐᓛᓄᑦ 

ᑯᒃᑭᓯᒪᑎᓪᓗᒋᑦ ᓂᕿᑦᑎᐊᕙᓕᕆᓂᕐᒧᑦ ᐃᓕᓴᐃᖃᑦᑕᕆᕕᓰ? ᑐᓴᒐᒃᓴᖃᖅᑎᑦᑎᖃᑦᑕᕆᕕᓰ ᖃᓄᖅ ᐊᔾᔨᒌᙱᑦᑐᑦ 

ᓂᖀᑦ ᐊᒃᑐᐃᔪᓐᓇᕐᒪᖔᑕ ᑭᒍᑎᕐᓗᓕᕈᑕᐅᔪᓐᓇᖅᑐᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᖃᐅᔨᒪᔭᒃᑯᓪᓕ ᑕᐃᒪᓐᓇᐃᓐᓇᓱᒋᓪᓗᒋᑦ 

ᑎᓕᐅᕆᖃᑦᑕᖅᑐᑦ ᓂᕿᑦᑎᐊᕙᖕᓂᒃ ᓂᕆᖃᑦᑕᖁᓪᓗᒋᑦ ᐃᓄᐃᑦ ᓂᕿᖏᓐᓂᒃ ᐃᓄᓕᒃᑖᓂᒃ ᐊᒻᒪᓗᑦᑕᐅᖅ 

ᓴᐅᓂᑦᑎᐊᕆᓐᓇᖅᑐᓂᒃ ᑭᒍᑎᑦᑎᐊᕆᖕᓇᖅᑐᓂᒃ ᓂᕆᖃᑦᑕᕐᓗᑎᑦ ᑲᔪᖏᖅᓴᐅᑎᖃᖃᑦᑕᕐᒥᔪᑦ ᑕᒪᒃᑯᓂᖓ. 

 

ᑖᒃᑯᐊᓗ ᐃᑲᔪᕐᓂᖃᖃᑦᑕᕐᒥᔪᑦ ᓱᕈᓰᑦ, ᐃᓄᐃᑦ ᓱᕈᓯᖏᓐᓂᒃ ᐃᑲᔪᖅᑐᐃᔾᔪᑎᐅᖃᑦᑕᖅᑐᑦ ᑕᒪᒃᑯᐊ 

ᓂᕿᑦᑎᐊᕙᓕᕆᔾᔪᑏᑦ. ᓇᓗᓇᐃᖅᓯᓯᒪᔪᑦ ᖃᓄᐃᑦᑐᐃᑦ ᓂᖀᑦ ᐱᐅᖕᒪᖔᑕ ᓂᕆᔭᕆᐊᒃᓴᖅ ᓇᓕᐊᒃ 

ᐱᐅᓂᖅᓴᐅᒻᒪᖔᑕ. ᑐᓴᕈᒥᓇᕐᒥᔪᖅ ᑖᒃᑯᐊ ᓂᕿᑦᑎᐊᕙᐃᑦ ᓂᕿᑦᑎᐊᕙᓕᕆᓂᕐᒧᑦ ᐃᑲᔪᖅᑐᐃᔾᔪᑎᖃᕐᓗᑎᒃ 



ᐅᓪᓗᑐᐃᓐᓇᖅ, ᕕᕗᐊᕆ 28, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᔭᐅᖅᑐᐃᓂᐊᕐᒪᑕ ᓂᕿᑦᑎᐊᕙᓂᒃ ᓂᕆᖃᑦᑕᖁᔨᓪᓗᑎᑦ ᐊᔭᐅᖅᑐᐃᔪᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓴᕈᒪᓪᓗᖓᓗ ᑖᒃᑯᐊ ᑕᖅᑲᒃᑯᓄᖓ ᐋᓐᓂᐊᖅᑕᐃᓕᒪᑎᑦᑎᓂᕐᒧᑦ 

ᐃᓕᓴᐃᖃᑦᑕᕐᒪᖔᑕ. ᐊᑐᖃᑦᑕᖅᑕᖏᑦ ᑐᓴᒐᒃᓴᐃᑦ ᑕᒪᒃᑯᐊ ᐊᑑᑎᖃᓪᓚᕆᒃᑐᑦ. ᐊᖓᔪᖅᑳᕆᔭᐅᔪᑦ ᑕᒪᒃᑯᐊ 

ᑕᐃᒪᓐᓇᐃᑦᑐᒃᑰᖃᑦᑕᖅᓯᒪᓪᓗᑎᒃ ᕿᑐᕐᖓᖏᖕᓂᒃ ᑭᒍᓯᕆᔭᐅᔭᕆᐊᖃᖅᑐᖃᖅᑎᓪᓗᒍ. ᐃᓗᓕᕆᕙᐅᒃ ᑕᒪᓐᓇ 

ᐃᓕᓴᐃᔾᔪᑕᐅᖃᑦᑕᖅᑐᖅ ᑭᒍᑎᑦᑎᐊᕙᖃᕆᐊᖃᕐᓂᕐᒧᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᒫᓐᓇ ᐋᒃᑲᐅᒐᓗᐊᖅ ᑭᓯᐊᓂ 

ᑐᓴᕈᒥᓇᖅᑑᓪᓗᓂ ᐅᖃᐅᓯᕆᔪᓐᓇᖅᑕᕗᑦ ᐃᖅᑲᓇᐃᔭᖅᑎᒋᔭᑦᑎᓐᓄᑦ ᖃᓄᖅ ᑕᒪᓐᓇ ᐱᐅᓯᒋᐊᕈᓐᓇᕐᒪᖔᑦᑎᒍᑦ 

ᐱᓕᕆᓂᕆᔭᕗᑦ.  

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᓂᔅᑕ. ᐊᒻᒪᓗᒪᑦᑕᐅᖅ, ᐱᒻᒪᕆᐅᓇᓱᒋᖕᒥᒐᒃᑯ ᖃᐅᔨᒪᒐᑦᑕ 

ᒪᒃᑯᑦᑐᕗᑦ ᐃᓐᓇᕈᖅᐸᓪᓕᐊᓕᖅᑎᓪᓗᒋᑦ ᒪᒃᑯᖦᖢᑎᑦ ᑕᒪᒃᑯᓂᖓ ᐊᑐᖃᑦᑕᖅᓯᒪᔪᑦ ᓱᕈᓯᐅᓪᓗᑎᑦ 

ᑭᒍᓯᕆᔭᐅᖃᑦᑕᖅᓯᒪᔪᑦ ᑖᒃᑯᐊᑦᑕᐅᖅ ᐱᓕᕆᖃᑕᐅᑉᐸᑕ ᒪᒃᑯᑦᑐᑦ ᐅᓂᒃᑳᖅᑎᑕᐅᖃᑦᑕᕐᓗᑎᑦ ᑕᖅᑲᒃᑯᐊ 

ᖃᐅᔨᒪᓂᐊᕐᒪᑕ ᐃᓕᑉᐹᓪᓕᕐᓂᐊᕐᒪᑕ ᐱᓗᐊᖅᑐᒥᒃ ᐃᒻᒥᓂᒃ ᐃᓱᒪᓕᐅᕈᑎᒃᓴᒥᓂᒃ ᓴᖅᑭᑦᑎᔪᓐᓇᕐᓂᐊᕐᒪᑕ 

ᑐᓴᒐᒃᓴᑦᑎᒍᑦ. ᐊᑑᑎᖃᕈᓐᓇᕐᒥᔪᖅ ᑕᒪᒃᑯᓂᖓ ᐃᓕᓴᐃᑎᓪᓗᑕ.  

 

ᐊᓯᐊᓄᐊᕐᓂᐊᕆᕗᖓ ᑕᕝᕙᙵᑦ. ᑕᕝᕚᑭᓕᕆᓂᕐᒧᑦ ᑖᒃᑯᐊ ᐃᑲᔪᖅᑎᐅᖕᒪᑦ ᑮᓇᐅᔭᓂᑦ $248,000 

ᐱᓕᕆᔾᔪᑎᐅᓂᐊᖅᑐᑦ ᓄᕖᕝᕙ 5, 2025-ᒥ ᒥᓂᔅᑕᑉ ᓴᖅᑭᓚᐅᖅᓯᒪᔭᖓᑦ 2023-2024-ᒥ ᐊᕐᕌᒍᑕᒫᑦ ᐅᓂᒃᑳᖓ 

ᐊᑐᓕᖅᑎᑕᐅᔾᔪᑎᖓᑦ ᑕᕝᕚᑮᑦ ᓱᐴᖅᑐᕐᓂᕐᒧᓪᓗ ᐱᖁᔭᕐᔪᐊᖓᓂᒃ. ᐅᓂᒃᑳᑦ ᑖᒃᑯᐊ ᑳᓐᑐᕌᒃᑦ−ᓯᓯᒪᒻᒪᑕᒎᖅ 

ᐊᑐᓕᖅᑎᑦᑎᓂᐊᖅᑐᓂᒃ ᑕᖅᑲᒃᑯᓂᖓ ᑐᓴᐅᒪᑎᑦᑎᓂᕐᒥᒃ ᓄᓇᕗᒻᒥᐅᓂᒃ ᐃᓕᓐᓂᐊᖅᑎᑦᑎᓗᑎᒃ ᑕᕝᕚᑭᐅᑉ ᐊᒻᒪ 

ᓯᒡᒐᓕᐊᖅᑐᕐᓂᐅᑉ ᐱᖁᔭᕐᔪᐊᓂᒃ.  

 

ᖃᓄᖅ ᑖᓐᓇ ᐊᑑᑎᖃᕐᓂᐊᖅᐸ ᑳᓐᑐᕌᒃᑦ−ᖑᔪᖅ? ᐱᓕᕆᕕᓯᓗ ᑕᒪᑐᒥᖓ ᐊᑑᑎᖃᑦᑎᐊᕋᓗᐊᕐᒪᖔᖅ 

ᖃᐅᔨᓴᐃᔾᔪᑎᖃᖅᐱᓯ ᖃᓄᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᖃᓄᖅ ᐊᑑᑎᖃᖅᑎᒋᖕᒪᖔᑦ ᑕᒪᓐᓇ 

ᖃᐅᔨᓴᖅᑕᕗᑦ. ᐃᓛᒃ, ᒪᑯᐊᓗ ᕙᐃᔅᕗᒃᑯᑦ ᐊᓯᖏᑦᑎᒍᓪᓗ ᓴᖅᑭᔮᖅᑎᑕᐅᖃᑦᑕᖅᑐᑦ ᒪᒃᑯᑦᑐᓪᓗ 

ᐃᓚᒋᔭᐅᖃᑕᐅᑎᑕᐅᓂᖏᑦ ᐊᒻᒪᓗ ᐃᓕᓐᓂᐊᕈᑎᒃᓴᐃᑦ ᑕᒪᒃᑯᐊ ᐊᑐᐃᓐᓇᕈᖅᑎᑕᐅᖃᑦᑕᖅᑐᑦ. ᐊᒻᒪᓗ 

ᖁᕕᐊᓱᑦᑐᒍᑦ ᕙᐃᔅᕗᒃᑰᖅᑎᑦᑎᖃᑦᑕᕋᑦᑕ ᑕᒪᒃᑯᓄᖓ ᑐᕌᖓᔪᓂᒃ. ᐊᒻᒪᓗ ᑕᐃᒃᑯᐊ ᑐᓴᐅᒪᔾᔪᑏᑦ ᑕᑯᓯᒪᓪᓗᒋᑦ 

ᐊᑐᐃᓐᓇᕈᖅᑎᑕᐅᓯᒪᔪᑦ ᑕᖅᑲᐅᖓ. 

 

ᐊᒻᒪᓗ ᑖᔅᓱᒪᑉ ᑳᓐᑐᕌᒃᑦ−ᑉ ᐊᑑᑎᖃᕐᓂᖓᑕ ᒥᒃᓵᓄᑦ, ᑕᒪᓐᓇ ᓈᓴᖅᑕᐅᓯᒪᔪᓂᒃ ᒫᓐᓇ ᑭᓯᐊᓂ ᑕᐃᓐᓇ 

ᓵᓐᓂᙱᑦᑐᖅ ᐸᐃᑉᐹᖅ ᐅᖃᐅᓯᕆᔭᕋ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 



ᐅᓪᓗᑐᐃᓐᓇᖅ, ᕕᕗᐊᕆ 28, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐳᕉᔅᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐅᖃᐅᓯᕆᒃᑲᓐᓂᐊᕐᔪᒡᓗᒍ. ᑭᓱᓂᒃ ᑐᕌᒐᖃᖅᖢᑎᑦ ᓯᒡᒐᓕᐊᖅᑐᕐᓂᖅ 

ᑕᒪᓐᓇ ᐅᓄᖃᐅᓯᕆᔭᐅᓯᒪᕙ? ᑭᓯᐊᓂ ᑐᑭᓯᐅᒪᑦᑎᐊᕐᓗᒎᒋᐊᓕᒃ. ᑭᓱᓂᒃ ᑐᕌᒐᖃᖅᖢᓂ ᑕᒪᓐᓇ 

ᓴᖅᑭᑕᐅᓚᐅᕐᒪᑦ? ᐃᓱᒪᓕᐅᕈᑎᒋᔪᓐᓇᕐᓂᐊᕋᑦᑎᒃᑯᑦ ᐊᑑᑎᖃᑦᑎᐊᓚᐅᕐᒪᖔᖅ ᐅᕝᕙᓘᓐᓃᑦ ᐋᒃᑲ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐅᐊᑦᑎᐊᕈᐊᐃ’. ᖁᔭᓐᓇᒦᒃ. ᒪᒥᐊᓇᖅ. 

ᑕᐃᒃᑯᐊ ᑕᖅᑲᒃᑯᓄᖓ ᑕᑯᔭᒃᓴᓂᒃ ᓴᖅᑭᑦᑎᖃᑦᑕᖅᖢᑕ ᓯᒡᒐᓕᐊᖅᑐᓐᓂᐊᙱᑦᑑᑉ ᐱᓇᓱᐊᕈᓯᖃᕐᓂᐊᕐᒪᑦ ᒫᑦᓯᒥ. 

ᑕᖅᑲᐅᙶᖅᑕᐅᔪᒃᓴᐃᑦ ᑕᐃᒃᑯᐊ ᑐᓴᒐᒃᓴᐃᑦ ᐋᖅᑭᒃᓱᖅᑕᐅᓯᒪᓕᖅᑐᑦ. ᐊᑑᑎᖃᕐᓂᖓ ᐱᔾᔪᑎᒋᓪᓗᒍ ᓄᓇᕗᒻᒥ 

ᓯᒡᒐᓕᐊᖅᑐᑦ ᐅᓄᓛᖑᖃᑕᐅᖕᒪᑕ. ᑕᒪᓐᓇ ᐱᔾᔪᑎᒋᓪᓗᒍ ᑮᓇᐅᔭᖅᑐᕈᑎᓪᓚᕆᐊᓗᒋᖃᑦᑕᕋᑦᑎᒃᑯᑦ 

ᐋᓐᓂᐊᖃᕐᓇᙱᑦᑐᓕᕆᔨᐅᔪᒍᑦ. 

 

ᑕᐃᒪᐃᑦᑑᓯᒪᓂᖓᓄᑦ ᑳᓐᑐᕌᒃᑦ−ᓯᓯᒪᔪᒍᑦ ᐊᓯᖏᖕᓂᒃ ᐊᒻᒪᓗ ᒐᕙᒪᒃᑯᑦ ᐱᓕᕆᕝᕕᖏᖕᓂᒃ. ᓇᓗᓇᐃᖅ− ᐃᓛᒃ 

ᑕᖅᑲᐅᖓ ᑐᑭᓯᑎᑦᑎᓇᓱᒃᑲᑦᑕ ᓯᒡᒐᓕᐊᖅᑐᕐᓂᖅ ᐋᓐᓂᐊᓇᕐᒪᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᐊᑑᑎᖃᕐᓂᖅᐹᖑᖃᑦᑕᖅᑐᖅ ᓯᒡᒐᓕᐊᖅᑐᖅᑕᐃᓕᒪᓂᖅ ᐱᓪᓗᒍ, 

ᓯᒡᒐᓕᐊᖅᑐᕆᐅᙱᓪᓗᓂ. ᐃᒻᒪᖄ, ᐃᓛᒃ, ᐃᓱᒪᒋᔭᖃᖅᓯᒪᓂᑰᕕᓰ ᐊᕐᕌᒍᓖᑦ 19−ᙳᕌᖓᒥᒃ 

ᓯᒡᒐᓕᐊᖅᑖᕈᓐᓇᖅᓯᖃᑦᑕᕐᒪᑕ ᐃᒻᒪᖄ ᐱᐅᓂᖅᓴᐅᓇᔭᖅᑐᖅ ᐊᕐᕌᒍᖏᑦ ᐅᓄᖅᓯᒋᐊᖅᑕᐅᑉᐸᑕ? ᐊᓯᖏᓪᓕ 

ᓄᓇᖃᖅᑲᑎᒋᙱᑕᕗᑦ ᑕᐃᒪᓐᓇ ᐋᖅᑭᒃᓯᕙᓪᓕᐊᖃᑦᑕᕐᒪᑕ ᐊᕐᕌᒍᑕᒫᑦ, ᑕᐃᓐᓇ ᐊᕐᕌᒍᐊ 

ᖁᕝᕙᕆᐊᖅᑕᐅᖃᑦᑕᖅᖢᓂ. ᑕᒪᓐᓇᖃᐃ ᖃᐅᔨᓴᖅᑕᐅᓯᒪᓂᑰᕗᖅ ᐅᕝᕙᓘᓐᓃᑦ ᐅᖃᐅᓯᕆᔭᐅᓯᒪᓂᑰᕗᖅ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑕᒪᓐᓇ ᐅᖃᐅᓯᕆᔭᐃᑦ ᑐᓴᕈᒥᓇᖅ. 

ᐊᑐᖅᑎᑕᐅᕙᖦᖢᓂᓗ ᐃᓛᓐᓂᓚᐅᓱᖓᖅ ᐊᔾᔨᐅᙱᑦᑐᖅᑕᖃᖅᑎᓪᓗᒍ. ᒫᓐᓇ ᓵᙵᓗᐊᙳᐊᖅᑐᒍᑦ 

ᐊᑐᓕᖅᐸᓪᓕᐊᑎᑦᑎᓂᕐᒥᒃ ᒫᓐᓇ ᐱᓯᒪᔭᑦᑎᓐᓂᒃ ᐱᖁᔭᕐᔪᐊᓪᓗ ᒪᓕᖦᖢᒋᑦ. ᐊᒻᒪᓗ ᑕᕝᕚᑭᓄᑦ 

ᓯᒡᒐᓕᐊᖅᑐᕐᓂᕐᒧᓪᓗ ᐱᖁᔭᕐᔪᐊᑦ ᓄᑖᑦ ᑕᐃᒃᑯᐊᖑᓛᕐᒪᑕ. ᐊᒻᒪᓘᓐᓃᑦ ᓄᓇᕗᒻᒥᐅᑦ ᓯᒡᒐᓕᐊᒧᑦ ᓄᖅᑲᕐᓂᖅ 

ᑕᐃᒪᓐᓇ ᐃᓱᒪᒃᓴᖅᓯᐅᕈᑎᖃᖃᑦᑕᕋᑦᑕ ᐊᒻᒪᓗ ᓯᒡᒐᓕᐊᖅᑐᖃᑦᑕᙲᓐᓇᕐᓂᖅ. 

 

ᐃᒃᑯᐊ ᐋᑐᕚᒥ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑎᒥᖁᑖ ᑕᐃᒃᑯᐊ ᐋᖅᑭᒃᓱᖅᓯᒪᔭᖏᑦ ᓄᖅᑲᖅᐸᓪᓕᐊᓂᖅ ᑕᒪᒃᑯᐊ 

ᐱᕙᓪᓕᐊᖁᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑕᕝᕚᑭᒧᑦ ᓯᒡᒐᓕᐊᖅᑐᖅᑕᐃᓕᒪᓂᕐᒧᑦ ᐱᖁᔭᕐᔪᐊᖅ ᑐᕌᒐᖃᕐᒪᑦ 

ᓄᓇᕗᒻᒥᐅᑦ ᑖᒃᑯᐊ ᓯᒡᒐᓕᐊᖅᑐᖃᑦᑕᙱᒃᑲᓗᐊᕐᓗᓂ ᓂᐅᖅᑲᖅᑐᑦ. ᓲᕐᓗᒃ ᐃᒡᓘᑉ ᐃᓗᐊᓂ ᑭᒃᑯᑐᐃᓐᓇᐃᑦ 

ᐊᑐᖅᑐᐊᒐᒃᓴᖏᑦᑕ ᐃᒡᓗᖏᖕᓃᑦᑐᑦ ᐅᕝᕙᓘᓐᓃᑦ ᐃᖅᑲᓇᐃᔭᖅᑏᑦ ᐃᒡᓗᖁᑎᖏᑦ 

ᓯᒡᒐᓕᐊᖅᑐᕐᕕᐅᖃᑦᑕᖁᙱᖦᖢᒋᑦ. ᐅᓄᕈᓐᓃᖅᐹᓪᓕᖅᐹᑦ ᑖᓐᓇ ᐱᖁᔭᕐᔪᐊᖅ ᐊᑐᓕᒑᖅᑕᐅᓕᖅᑎᓪᓗᒍ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ.  

 



ᐅᓪᓗᑐᐃᓐᓇᖅ, ᕕᕗᐊᕆ 28, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑖᓐᓇ ᐊᐱᖅᑯᑎᒋᔪᓐᓇᖅᑕᖓ ᐃᒻᒪᖄ 

ᐃᒡᓗᓕᕆᔨᕐᔪᐊᒃᑯᓐᓄᑦ ᐊᐱᖅᑯᑎᒋᔭᐅᔪᓐᓇᖅᑐᖅ ᑭᐅᔪᓐᓇᖅᑐᒃᓴᐅᖕᒪᑕ. ᐄ’, ᒪᑯᓂᖓ ᐅᔾᔨᖅᓱᕈᑎᓂᒃ 

ᑎᑎᖅᑲᓂᒃ ᑕᒪᒃᑯᓄᖓ ᑕᒪᒃᑯᓂᖓ ᑐᓂᐅᖅᑲᐃᖃᑦᑕᖅᑐᒍᑦ ᑕᖅᑲᒃᑯᓄᖓ ᑎᒥᙳᖅᑎᑕᐅᓯᒪᔪᓄᑦ 

ᓂᐅᕕᕐᕕᖕᓄᒡᓗ ᑕᒪᓐᓇ ᐱᖁᔭᕐᔪᐊᖅ ᐱᓪᓗᒍ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑐᑭᓯᓇᖅᓯᑎᒋᐊᒃᑲᓐᓂᕐᓗᒍ, ᖃᓄᕐᖑᓇ ᐅᓇ ᐊᐱᖅᑯᑦ 

ᐃᒡᓗᓕᕆᔨᕐᔪᐊᒃᑯᓐᓄᑦ ᑐᓐᓂᖅᑯᑎᒋᔭᐃᑦ? ᒥᔅᑕ ᒥᓂᔅᑕ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐃᒻᒪᖃ ᐃᒡᓗᓕᕆᔨᕐᔪᐊᒃᑯᑦ ᓵᒃᓯᖕᓃᓕᖅᐸᑕ 

ᑕᒪᓐᓇ ᐊᐱᖅᑯᑎᒋᔭᐅᔪᓐᓇᕐᓂᐊᖅᑐᖅ. ᒪ’ᓇ. ᐃᒻᒪᖄ ᑖᓐᓇ ᐃᒡᓗᓕᕆᔨᕐᔪᐊᒃᑯᑦ ᒥᓂᔅᑕᖏᖕᓄᑦ 

ᑭᐅᔭᐅᔪᓐᓇᖅᑐᖅ? (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᑖᓐᓇ ᑐᑭᓯᓇᖅᓯᑦᑎᒃᑲᕕᐅᒃ. ᐃᒃᓯᕙᐅᑖᖅ, ᖃᔅᓯᑦ 

ᑎᒃᑯᐊᖅᑕᐅᓯᒪᓕᖅᐸᑦ ᑖᓐᓇ ᑕᕝᕙᑭᓄᑦ ᓯᒡᒐᓕᐊᓪᓗ ᒥᒃᓵᓄᑦ ᐱᖁᔭᕐᔪᐊᖅ ᐊᑐᓕᖅᑎᑕᐅᖁᓪᓗᒍ? ᖃᔅᓯᓂᒃ 

ᐸᓖᓯᙳᐊᓂᒃ ᐱᓯᒪᓕᖅᐱᓯ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐊᑐᓕᖅᑎᑦᑎᓂᖅ ᒪᓕᒃᑎᑦᑎᓂᕐᓗ ᑕᕝᕚᑭᓄᑦ 

ᓯᒡᒐᓕᐊᖅᑐᓕᕆᓂᕐᒧᓪᓗ ᐱᖁᔭᕐᔪᐊᖅ ᑕᒪᑐᒧᖓ ᑐᕌᖓᔪᓂᒃ ᐱᓯᒪᙱᖦᖢᖓ. ᑭᓯᐊᓂ, ᐅᖃᕈᓐᓇᖅᑐᖓ ᑕᐃᒃᑯᐊ 

ᓈᓴᐅᑏᑦ ᐱᑐᐊᕈᒃᑭᑦ ᐃᓕᔅᓯᖕᓄᑦ ᐅᖃᐅᓯᕆᓂᐊᖅᑕᒃᑲ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓕᓐᓂᐊᕈᑎᒃᓴᓄᑦ ᑐᕌᖓᔪᓂᒃ ᐸᕐᓇᐅᑎᓂᒃ ᐱᑕᖃᖅᐸ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐊᑐᓕᖅᑎᑦᑎᕙᓪᓕᐊᓂᖅ ᑕᐃᒃᑯᐊ 

ᐸᓖᓯᙳᐊᑦ ᐃᓕᓐᓂᐊᖅᑐᓕᕆᓂᕐᒧᓪᓗ ᐸᕐᓇᐅᑏᑦ ᑖᒃᑯᐊ ᐃᓗᓕᑯᓘᔭᖃᐅᕐᒪᑕ. ᑐᑭᓯᒃ− ᐃᓛᒃ 

ᑐᑭᓯᒋᐊᓚᐅᕐᓗᒋᑦ ᑭᓯᐊᓂ ᑭᐅᔪᓐᓇᕐᓂᐊᖅᑕᒋᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᖅᑲᐅᒐᕕᑦ ᐋᑐᕚᒥ ᑎᒥᙳᖅᑎᑕᐅᓯᒪᔪᓂᑦ. ᑕᐃᓐᓇᖃᐃ 

ᐅᓂᒃᑲᐅᓯᕆᒃᑲᓐᓂᐊᕐᔪᒃᑯᕕᐅᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᖅᖢᒍ ᑖᓐᓇ ᐊᐱᖅᑯᑎᒋᖕᒪᒍ. 

ᑭᐅᔪᓐᓇᖅᑕᕋ ᑖᓐᓇ. ᑕᐃᒃᑯᐊ ᐋᑐᕚᒥ ᓯᒡᒐᓕᐊᖅᑐᖅᑕᐃᓕᒪᑎᑦᑎᔩᑦ ᐱᓪᓗᒋᑦ, ᑕᕝᕚᑭᓕᕆᓂᕐᒧᑦ 

ᐅᓗᕆᐊᓇᕐᓂᖓᑦ ᑖᓐᓇ ᒥᒃᓵᓄᑦ ᑕᒪᒃᑯᐊ ᑐᓴᒐᒃᓴᐃᑦ ᑕᖅᑲᐅᙵᐃᓐᓇᕋᓱᖃᑦᑕᖅᑕᕗᑦ ᒪᓕᑦᑕᐅᑎᖦᖢᑎᒃᑯᓪᓗ. 

ᐋᓐᓂᐊᓯᐅᖅᑎᓂᒃ ᐱᑕᖃᐅᖅᑐᖅ ᓄᓇᕗᒻᒥᐅᓂᒃ ᐃᑲᔪᖅᑎᒋᔭᐅᔪᓂᒃ ᕿᑭᖅᑖᓗᒃ ᐱᓗᐊᕐᓗᒍ ᐊᒻᒪ ᑖᓐᓇ 



ᐅᓪᓗᑐᐃᓐᓇᖅ, ᕕᕗᐊᕆ 28, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔾᔪᑎᒋᖃᑦᑕᖅᓯᒪᔭᕗᑦ ᐱᓗᐊᕐᓗᒍ ᑕᐃᓐᓇ ᐋᑐᕚᒥ ᓛᒐ ᐊᒻᒪᓗ ᓯᒡᒐᓕᐊᖅᑐᖅᑕᐃᓕᒪᓂᕐᒧᑦ ᑐᕌᖓᔪᑦ 

ᐊᑐᓕᖅᑎᑕᐅᓂᖓᑦ. ᒪᑯᐊᓗ ᐊᐳᖅᑕᐅᑏᑦ ᐊᖏᒡᓕᒋᐊᒃᑲᓐᓂᖁᔭᕗᓪᓗ ᑖᓐᓇ ᐋᖅᑭᒃᑕᐅᓯᒪᔪᑦ. 

 

ᐊᑐᓕᖅᑎᑦᑎᓂᖅ ᑕᒪᓐᓇ ᐱᔭᕐᓂᙱᑦᑑᖃᑦᑕᖅᑐᖅ ᐃᓂᒃᓴᖃᑦᑎᐊᙱᓐᓂᖅᐳᑦ ᐱᔾᔪᑎᒋᓪᓗᒍ. ᓲᕐᓗᒃ ᐆᑦᑐᑎᒋᓗᒍ 

ᐃᖃᓗᖕᓂ ᖃᐅᔨᒋᐊᖅᑏᑦ ᑕᐃᒃᑯᐊ ᐊᖅᑯᑎᒋᔭᐅᔪᓐᓇᕐᒪᖔᑦ ᐅᔾᔨᖅᓱᖅᑎᒋᔭᐅᖃᑦᑕᕐᒪᑕ ᑕᒪᒃᑯᓄᖓ ᐱᔨᑦᑎᕈᑏᑦ 

ᑕᖅᑲᐅᖓ ᓴᖅᑭᔮᖅᑐᓄᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᓪᓗᖓ ᐃᖃᓗᖕᓂ ᓯᒡᒐᓕᐊᖅᑐᖅᑕᐃᓕᒪᓂᖅ. ᐃᒃᑯᐊ ᓘᒃᑖᕐᒥᒃ 

ᑎᑎᖅᑲᖅᑖᙱᒃᑲᓗᐊᖅᖢᑎᑦ ᓯᒡᒐᓕᐊᓄᑦ ᓄᖅᑲᖅᐸᓪᓕᐊᔾᔪᑏᑦ ᑕᐃᒃᑯᐊ ᐊᑐᐃᓐᓇᕈᖅᑎᑕᐅᖃᑦᑕᖅᑐᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐄ’, ᑕᐃᒪᐃᑦᑐᖅ. ᑕᐃᒃᑯᐊᑦᑕᐅᖅ 

ᐱᔨᐅᔪᓐᓇᕐᒥᔪᑦ ᐋᓐᓂᐊᕖᑦ ᓄᓇᕗᓕᒫᕐᒥ ᓯᒡᒐᓕᐊᖅᑐᕈᓐᓃᖅᐸᓪᓕᐊᔾᔪᑏᑦ ᑕᐃᒃᑯᐊ ᑕᒧᐊᑦᑐᐊᕈᓘᔮᖅᑐᑦ ᑕᐃᒃᑯᐊ 

ᐊᑐᐃᓐᓇᐅᑎᑕᐅᖃᑦᑕᖅᑐᑦ ᓇᓂᓕᒫᖅ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’, ᓄᖅᑲᕋᓱᓐᓂᖅ ᑕᒪᓐᓇ ᐱᔭᕐᓂᙱᑦᑐᕐᔪᐊᒻᒪᕆᐊᓘᓂᖓ ᖃᐅᔨᒪᓪᓗᒍ. 

ᐃᒪᓐᓇᓕ ᐃᓱᒪᒐᒪ ᓯᒡᒐᓕᐊᖅᑐᖃᑦᑕᙱᒃᑯᑎᑦ ᐱᒋᐊᙱᑦᑎᐊᒻᒪᕆᒡᓗᑎᑦ. ᐊᒃᑑᕝᕙ 2024-ᖑᑎᓪᓗᒍ 

ᒥᓂᔅᑕᕆᔭᐅᔪᖅ ᐅᖃᐅᓯᖅᑕᓂᒃ ᓴᖅᑭᑦᑎᓚᐅᖅᓯᒪᔪᑦ ᑕᕝᕙᑭ ᐱᔾᔪᑎᒋᓪᓗᒍ ᐋᓐᓂᐊᓕᖃᑦᑕᖅᑐᑦ 

ᑮᓇᐅᔭᖅᑐᕈᑎᖏᑦ ᐅᑎᖅᑎᑕᐅᓇᓱᖁᓪᓗᒋᑦ. ᑕᒪᓐᓇᖃᐃ ᖃᔅᓯᑦ ᑖᓚᐅᓂᖓ ᐋᖅᑭᒃᑕᐅᓯᒪᓕᖅᐸ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐅᐊᑦᑎᐊᕈᐊᐃ’. ᒪ’ᓇ, ᐃᒃᓯᕙᐅᑖᖅ. 

ᑐᑭᓯᐅᒪᓂᕋ ᒪᓕᖦᖢᒍ ᖃᓄᖅ ᐱᕙᓪᓕᐊᔾᔪᓯᖃᕐᒪᖔᑦ. ᓱᓖᓛᒃ ᐃᖅᑲᖅᑐᐃᕕᑦᑎᒎᖅᑎᑕᐅᔪᖅ. ᖃᔅᓯᑦ ᑖᓚᓂᒃ 

ᐅᑎᕐᕕᐅᓂᐊᕐᒪᖔᑦ ᓱᓕ ᓇᓗᓇᖅᖢᓂ. ᐅᖃᓪᓚᕆᒍᓐᓇᙱᑦᑐᖓ ᖃᔅᓯ ᑕᓚᑐᕐᓂᖅ ᑮᓇᐅᔭᓂᒃ 

ᐅᑎᕐᕕᐅᓂᐊᕐᒪᖔᑦᑕ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐃᒻᒪᖄ ᑭᐅᔭᐅᔪᓐᓇᔾᔮᙱᑦᑐᒃᓴᐅᔪᖅ ᐅᓇ, ᖃᔅᓯᑐᖃᕋᔭᙳᐊᖅᐸ ᑕᕝᕙᑭ 

ᓯᒡᒐᓕᐊᖅᑐᖃᑦᑕᕐᓂᕐᓘᓐᓃᑦ ᐱᔾᔪᑎᒋᓗᒍ ᐋᓐᓂᐊᖅᑖᕈᑎᒋᔭᐅᖃᑦᑕᕐᓂᖓ? ᐊᒻᒪᓘᓐᓃᑦ ᖃᔅᓯᑦ ᓯᒡᒐᓕᐊᑦ 

ᓯᒡᒐᓕᐊᖅᑐᖃᑦᑕᕐᓂᕐᒧᑦ ᐃᓅᔪᓐᓃᖃᑦᑕᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐋᒪᐃ. ᖃᔅᓯᑐᕐᒪᖔᑦ ᓇᓗᔪᒍᑦ. ᑭᓯᐊᓂ 

ᖃᐅᔨᒪᓪᓗᑕ ᐊᑭᑐᔪᕈᓗᒃ. ᐃᓄᒃ ᐃᓄᐃᑦ ᑕᐃᒃᑯᐊ ᑕᕝᕚᑭ ᐱᔾᔪᑎᒋᓪᓗᒍ ᐃᓅᔪᓐᓃᖃᑦᑕᖅᑐᑦ ᓱᓕ ᑖᓐᓇ 

ᑭᐅᔭᕐᓂᙱᑦᑐᑦ ᖃᑦᓯᑦ ᐃᓅᔪᓐᓃᕈᑎᖃᖃᑦᑕᕐᒪᖔᑦ ᑕᕝᕚᑭ ᐱᓪᓗᒍ. ᐊᓯᖏᓐᓂᑦᑕᐅᖅ ᐋᓐᓂᐊᓂᒃ ᐅᕝᕙᓘᓐᓃᑦ 

ᓈᒻᒪᙱᓐᓂᕐᒧᑦ ᐃᓅᔪᓐᓃᕈᓐᓇᕐᒪᑕ. ᐃᓛᒃ, ᑐᖁᔾᔪᑕᐅᖃᑦᑕᖅᑑᖅ−ᓚᒍᓐᓇᑐᐃᓐᓇᖅᑐᒍᑦ. ᑖᓐᓇ 

ᐱᔾᔪᑎᒋᓪᓗᐊᑕᕐᓗᒍ −ᓚᒍᓐᓇᙱᑦᑐᖓ. ᑭᐅᔭᕐᓂᙱᒻᒪᑦ ᑖᓐᓇ. ᑭᓯᐊᓂ, ᑭᒡᓕᓯᓂᐊᖅᑕᐅᓯᒪᔪᓂᒃ ᑕᒪᒃᑯᓂᖓ 



ᐅᓪᓗᑐᐃᓐᓇᖅ, ᕕᕗᐊᕆ 28, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᐊᑦᑎᔪᓐᓇᖅᑐᖓ. ᑳᓐᓱᖃᕐᓂᖅ ᐱᔾᔪᑎᒋᓪᓗᒍ, ᐄ’, ᑕᒪᓐᓇ ᑮᓇᐅᔭᖅᑐᕈᑕᐅᖃᑦᑕᖅᑐᖅ. ᑭᓯᐊᓂ 

ᐃᖅᑲᓇᐃᔮᒃᓴᒃᑲᓐᓂᐊᓗᓐᓂᒃ ᑐᓂᕈᓗᑐᐃᓐᓇᕈᒪᙱᖦᖢᒋᑦ ᑖᒃᑯᐊᑦᑕᐅᖅ ᐃᖅᑲᓇᐃᔭᖅᑎᒃᑲ. (ᑐᓵᔨᑎᒎᕈᓐᓃᖅᑐᖅ) 

ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᐃᔅᓯᕙᐅᑖᖅ, ᖁᔭᓐᓇᒦᓪᓗ ᒥᓂᔅᑕ ᑕᐃᒪᐃᒍᓐᓇᓂᐊᕐᓂᕋᕋᕕᑦ. 

ᐃᓛᒃ, ᐃᖅᑲᓇᐃᔭᙲᓐᓇᑲᐃᓐᓇᕈᑕᐅᖃᑦᑕᕐᒥᒻᒪᑦᑕᐅᖅ. ᑕᐃᒪᓕ ᐊᓯᐊᓄᖔᖅ ᐊᐱᖅᑯᑎᖃᕈᒪᒐᒪ ᑕᕝᕚᑭᒥᒃ 

ᐊᐱᖅᑯᑎᖃᕇᕋᑖᕋᒪ. ᓱᕈᓰᑦ ᑭᒍᑎᖏᑦᑕ ᑭᒍᑎᖏᒍᑦ ᖃᓄᐃᙱᒋᐊᖃᕐᓂᖏᓐᓂᑦᑕᐅᖅ ᑕᕝᕙᐅᒥᒻᒪᑦ. 

ᓴᖅᑭᔮᕆᐊᖅᑎᑦᑎᔾᔪᑎᑕᖃᕐᓂᐊᖅᑭᓰ ᑕᕝᕚᑲᓂᑦ ᓄᖅᑲᑎᑦᑎᒐᓱᐊᕐᓂᕐᒧᑦ ᐅᕝᕙᓘᓐᓃᑦ ᑕᒧᐊᑦᑐᐊᖃᑦᑕᕐᓂᕐᒧᑦ 

ᑕᕝᕚᑲᓂᑦ? ᑖᓐᓇ ᐊᑦᑐᐃᖃᑦᑕᕐᖓᑦ ᑎᒥᖏᓐᓂᒃ ᖃᐅᔨᒪᒐᒪ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᒥᔅ ᕕᐅᕆ ᑭᐅᔪᓐᓇᖅᑕᖓ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕕᐅᕆ. 

 

ᕕᐅᕆ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐋᓐᓂᐊᖅᑕᐃᓕᓕᕆᔩᑦ ᑲᑐᔾᔨᖃᑎᒌᑦ ᓄᑖᓂᒃ ᓴᖅᑭᔮᕆᐊᖅᑎᑦᑎᔾᔪᑎᓂᒃ 

ᑲᑎᑎᕆᕋᑖᔪᒻᒪᑕ. ᐊᒻᒪ ᐃᓕᓐᓂᐊᑎᑦᑎᒍᑎᔅᓴᐃᑦ ᐃᓚᖓᑦ ᐱᓯᒪᔭᕗᑦ ᐅᖃᓯᕆᓲᕗᑦ ᐱᓗᐊᖅᑐᒥᒃ 

ᑕᒧᐊᑦᑐᐊᖅᑕᐅᓲᑦ ᑕᕝᕚᑲᐃᑦ ᑕᒧᐊᔭᐅᓲᑦ. ᐊᒻᒪ ᑭᒍᑎᖏᓐᓂᒃ ᐊᑦᑐᖅᓯᖃᑦᑕᓲᖑᒻᒪᑕ. ᑖᔅᓱᒧᖓ ᑐᕌᖓᔪᓂᒃ 

ᓴᖅᑭᖅᓯᖃᑦᑕᓛᕐᒥᔪᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑭᖑᓪᓕᕐᒨᓚᐅᙱᓂᕐᓂ 15 ᒥᓂᔅᓯ ᓄᖅᑲᖓᑲᐃᓐᓇᕐᓂᐊᖅᑐᒍᑦ.  

 

>> ᓄᖅᑲᖓᑲᐃᓐᓇᖅᑐᑦ 10:31 ᐱᒋᐊᒃᑲᓂᖅᑐᑎᑦ 10:57ᒧᐊᖅᑎᓪᓗᒋᑦ 

 

ᐃᒃᓯᕙᐅᑕᖅ (ᔪᐊᔾ ᕼᐃᒃᔅ) (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᑐᐃᓐᓇᕐᓂᖅ ᐱᒋᐊᒃᑲᓐᓂᖁᓕᖅᑕᕋ. ᑭᖑᓪᓕᐅᓕᕐᒥᔪᖅ, 

ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᖃᒃᑲᓐᓂᕈᒪᒐᒪ ᐊᑯᓂ ᐸᖅᑭᑦᑎᕕᐅᓂᐊᖅᑐᒥᒃ ᑲᖏᖅᓯᓂᕐᒥ. 

ᓯᕗᓪᓕᖅᐹᖅ ᐊᐱᖅᑯᑎᒐ, ᖃᖓᐃᓐᓇ ᐊᑯᓂ ᐸᖅᑭᕕᐅᔪᖅ ᒪᑐᐃᓛᖅᑲ? ᐊᒻᒪ ᖃᖓ ᐃᓯᖅᐸᓪᓕᐊᓛᓕᖅᑲᑦ 

ᑕᐃᑲᓃᒋᐊᖅᑐᖅᑐᐃᑦ?  

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑐᕌᖅᑕᒐᓕᐊᕆᓯᒪᔭᕗᑦ ᓯᕗᓪᓕᐅᖅᐹᒥᒃ 

ᐃᓯᖅᑕᐅᕙᓪᓕᐊᓛᕐᓗᓂ ᐄᐳᕈᓪ−ᖑᓕᖅᑲᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᑦᑕᐅᖅ ᓄᓇᕗᒻᒥᐅᑦ ᖃᐅᔨᒪᓂᐊᕐᖓᑕ, 24-ᓂᒃ ᓯᓂᕝᕕᖃᖅᑐᖅ 

ᐃᓪᓘᔪᖅ. ᐊᒻᒪᑦᑕᐅᖅ, ᑐᔅᓯᕋᖅᑐᖃᕆᐊᖃᖅᑐᓴᐅᓐᓂᕐᖓᑦ ᑕᐃᑯᙵᖅᑎᑕᐅᓇᓱᐊᖅᑐᓂᒃ. ᖃᖓᑕᐃᒪ 24-ᓂᒃ 

ᓯᓂᕝᕖᑦ ᑕᑕᑕᐅᓛᖅᑲᑦ? ᑕᕝᕙᑦᑕᐅᑎᒋᐊᓗᒃ ᐊᑕᖏᖅᑐᐊᓘᓗᑎᒃ ᐃᓐᓄᑦᑕᐅᔾᔮᓛᖅᐸᓪᓚᐃᙱᒻᒪᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 



ᐅᓪᓗᑐᐃᓐᓇᖅ, ᕕᕗᐊᕆ 28, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐃᓐᓄᒐᓱᓪᓗᒋᑦ ᑕᐃᒃᑯᐊ ᐊᑐᐃᓐᓇᐅᓛᖅᑐᐃᑦ 

ᓯᓂᕝᕕᒃᓴᐃᑦ, ᑕᐃᑲᓂ. ᑐᑭᓯᓯᒪᔭᒃᑯᓪᓕ ᐊᑕᖏᐸᓗᓪᓗᑎᖅᑲᐃ ᐋᑐᕚᒥ ᐊᐅᓪᓛᕋᔭᖅᑐᐃᑦ ᑲᖏᖅᓯᓂᕐᒧᑦ. ᐃᒫᒃ 

ᐋᖅᑭᑎᖅᓯᒪᔪᖅ, ᒪᕐᕉᒃ ᓯᓂᕝᕖᒃ ᑕᖃᐃᖅᓯᖅᑐᓄᑦ ᐊᑐᖅᑕᐅᖃᑦᑕᕐᓂᐊᕐᓗᑎᑦ ᐊᒻᒪᑦᑕᐅᖅ ᐃᓅᒍᓐᓂᐸᓪᓕᐊᔪᓄᑦ 

ᐃᓂᖃᕐᓗᑎᒃ ᖁᓚᕆᓕᖅᑕᐅᓯᒪᔪᓄᑦ. 

 

ᐋᑐᕚᒥ ᑕᐃᒪ ᑲᖏᖅᓯᓂᕐᒧᑦ ᐊᐅᓪᓛᑎᖅᑕᐅᑦᑕᓛᖅᑯᐃᑦ ᓇᔪᕆᐊᖅᑐᖅᑐᐃᑦ. ᓂᐅᕕᐊᕆᔭᐅᓯᒪᔪᒃᑯᑦ 

ᖃᖓᑕᓲᒃᑰᕋᔭᖅᑐᐃᑦ. ᐋᓐᓂᐊᕕᒻᒥᐅᑕᐅᓂᖏᑦ ᐱᔾᔪᑎᒋᓪᓗᒋᑦ ᐊᑕᖏᐸᓗᑦᑐᑎᑦ ᐋᑐᕚᒥ ᓇᒻᒥᓂᖅ 

ᖃᖓᑕᓲᑐᐃᓐᓇᒃᑯᑦ ᐃᖏᕐᕋᒍᓐᓇᙱᒻᒪᑕ. ᑕᐃᒪᓕ ᐃᒫᒃ ᐱᓕᕆᐊᖑᒐᔭᖅᑐᖅ ᐊᐅᓪᓛᖅᑎᖅᑕᐅᕙᓪᓕᐊᓗᑎᑦ 

ᐋᑐᕚᒥᒃ ᑲᖏᖅᓯᓂᕐᒧᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᒥᓂᔅᑕ ᑕᐃᒪ ᐅᖃᖅᑲᐅᒻᒪᑦ ᐊᑕᖏᐸᓗᒃᑐᑎᑦ ᓯᓂᕝᕕᖏᑦ 

ᐋᑐᕚᒦᙶᖅᑐᓄᑦ ᐃᓐᓄᑦᑕᐅᒐᔭᕐᖓᑕ. ᓇᓗᓇᐃᕆᒋᐊᒃᑲᓐᓂᕈᓐᓇᖅᑳ ᖃᑦᑎᓚᑦᑖᑦ ᓄᓇᕗᒻᒥᐅᑕᐃᑦ ᐋᑐᕚᒦᑦᑐᐃᑦ 

ᑲᖏᖅᓯᓂᕐᒧᑦ ᐊᐅᓪᓛᖅᑕᐅᒍᓐᓇᖅᑐᐃᑦ ᖃᑦᑎᐅᒐᔭᖅᑲᒃᑭᐊᕐᖓᐃ ᐋᑐᕚᒦᑦᑐᐃᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑕᒪᓐᓇ ᑕᐃᒫᒃ ᐱᓕᕆᒐᓱᓐᓂᐊᖅᑕᕗᑦ 

ᓯᕗᓪᓕᐅᑎᑕᐅᓂᐊᖅᑐᑦ ᐋᖅᑭᑦᑕᐅᔪᒻᒪᑕ ᑕᐃᒃᑯᐊ ᓄᓇᕗᑉ ᓯᓚᑖᓃᑦᑐᐃᑦ ᐊᒻᒪᓗ ᐊᖏᖅᓯᒪᔪᐃᑦ ᓄᓇᕗᒻᒧᑦ 

ᐅᑎᓛᕐᓂᐊᕐᓗᑎᑦ. ᐊᑕᐅᓯᐅᙱᑦᑐᒥᒃ ᑕᑯᓐᓈᔪᒐᑦᑕ ᖃᓄᐃᑦᑐᑦ ᐊᐅᓪᓛᑎᖅᑕᐅᓛᕐᒪᖔᑕ ᐃᓐᓇᒃᑯᕕᒻᒦᑦᑐᑦ. 

ᓈᓴᐅᓯᖏᑎᒍᑦ ᐊᕐᕌᒍᖏᑦ ᒪᓕᑦᑐᒋᑦ, ᓇᒥᒥᐅᑕᐅᓂᖏᓪᓗ ᐊᒻᒪᓗ ᖃᓄᖅ ᐊᑯᓂ ᓄᓇᕗᑉ 

ᓯᓚᑖᓃᑎᑕᐅᓯᒪᒻᒪᖔᑕ ᑕᑯᓐᓈᖅᑕᐅᒐᔭᖅᑐᐃᑦ. ᑲᑎᒪᔨᕋᓛᖅᑖᖅᓯᒪᔪᐃᑦ ᐅᑎᖅᑎᑦᑎᕙᓪᓕᐊᑎᑦᑎᔨᐅᒐᔭᖅᑐᓂᒃ 

ᓄᓇᕗᒻᒧᑦ ᓄᓇᕗᑉ ᓯᓚᑖᓃᑦᑐᓂᒃ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑐᓴᕋᑖᙱᓐᓇᒪ ᖃᑦᑎᑦ ᐋᑐᕚᒥ ᓅᑕᐅᒐᔭᕐᒪᖔᑕ. ᖃᑦᑎᑦ 

ᐋᑐᕚᒦᙶᕋᔭᖅᑲᑦ? ᐊᑕᖏᐸᓗᓪᓗᑎᖅᑲᐃ ᑲᖏᖅᓯᓂᕐᒦᓕᖅᑐᑦ? ᓈᓴᐅᑎᒻᒥᒃ ᑕᐃᓯᓯᒪᕕᓯ? ᐋᑐᕚᒥ 

ᐊᐅᓪᓛᖅᑎᑕᐅᒍᓐᓇᖅᑐᓕᒫᑦ ᐊᐅᓪᓛᖅᑎᑕᐅᒐᓱᒃᑲᔭᖅᑑᑦ ᐊᔾᔨᒌᙱᑦᑐᓂᒃ ᐃᑲᔪᖅᑕᐅᒋᐊᖃᕐᓂᕋᕋᓗᐊᕐᓗᑎᒃ? 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑐᕌᖅᑕᒐᓕᐊᕆᓯᒪᔭᕗᑦ 22. 22 

ᐋᑐᕚᒦᙶᕐᓗᑎᒃ.  

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᒃᑯᐊ ᐃᓱᒪᐃᒍᑎᕙᓪᓕᐊᔪᐃᓪᓗ ᐃᓱᒪᒃᑯᓪᓗ ᐋᓐᓂᐊᖃᖅᑐᐃᑦ 

ᐊᒥᓱᕈᖅᐸᓪᓕᐊᑐᐃᓐᓇᖅᑑᔮᕐᖓᑕ ᐃᓐᓇᕈᖅᐸᓪᓕᐊᑎᓪᓗᒋᑦ ᓄᓇᕗᒻᒥᐅᑕᐃᑦ. ᑕᐃᓐᓇ ᑲᖏᖅᓯᓂᕐᒥ ᐊᑯᓂ 

ᐸᖅᑭᑦᑎᕕᐅᔪᖅ ᑲᒪᒍᓐᓇᖃᑦᑕᓛᖅᑑᖅ ᐃᓱᒪᐃᒍᑎᕙᓪᓕᐊᓯᒪᔪᓂᒃ ᐃᓱᒪᒃᑯᓪᓗ ᐋᓐᓂᐊᖃᖅᑐᓂᒃ? ᖁᔭᓐᓇᒦᒃ, 

ᐃᔅᓯᕙᐅᑖᖅ. 



ᐅᓪᓗᑐᐃᓐᓇᖅ, ᕕᕗᐊᕆ 28, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐄ’. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐅᑎᕆᐊᕐᓗᖓ ᐊᑭᖏᓐᓄᑦ. ᒥᓂᔅᑕ ᐅᖃᐅᔾᔨᒍᓐᓇᖅᑳ ᐅᕙᑦᑎᓐᓂᒃ ᖃᑦᑎᑦ 

ᑖᓚᕌᓛᕐᒪᖔᑕ ᐃᓛᒃᑯᑦ ᓯᓂᕝᕖᑦ ᐊᐅᓚᒋᐊᖏᑕ ᑕᖅᑭᑕᒫᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐊᑭᓕᒫᖓ ᑳᓐᑐᕌᒃᑦ−ᖑᔫᑉ 

ᐊᐅᓚᑦᑎᓚᑦᑎᓂᐊᕐᓗᑎᒃ ᐃᓐᓇᒃᑯᕕᒻᒥ. $15 ᒥᓕᐊᓐ ᑮᓇᐅᔭᐸᓘᔪᑦ ᐊᕐᕌᒍᓕᒫᕐᒧᑦ. ᐊᒻᒪ ᓯᓂᕝᕕᑦᑎᒍᑦ ᐊᑭᖏᑦ 

ᒫᓐᓇ ᓈᓴᑲᐃᓐᓇᕐᓗᒋᑦ, ᓈᓴᓵᑲᐃᓐᓇᕐᓗᒋᑦ ᑮᓇᐅᔭᓕᕆᔨᑦᑕ ᓈᓴᑲᐃᓐᓇᕈᓐᓇᐸᓪᓚᐃᔭᖏᑦ. ᑖᒃᑯᐊᓗ $15 

ᒥᓕᐊᓐ ᑮᓇᐅᔭᑦ ᐊᕐᕌᒍᑕᒫᑦ 24-ᓄᑦ ᓯᓂᕝᕕᓄᑦ ᑖᒃᑯᐊ ᐊᕕᑦᑐᕐᓗᒋᑦ, ᒫᓐᓇ ᐊᕕᑦᑐᖅᑕᐅᑲᐃᓐᓇᕐᖓᑕ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐅᑕᖅᑭᓯᓐᓈᑦ ᓈᓴᖅᑕᐅᓂᖓᓂᒃ. ᑖᓐᓇ ᑐᕌᖅᑕᕆᔭᐅᔪᖅ ᒪᑐᐃᕐᕕᐅᓛᕐᓗᓂ 

ᐄᐳᕈᓪ−ᒥᐅᓛᕐᖓᑦ. ᐃᖅᑲᓇᐃᔭᖅᑎᔅᓴᖏᑦ ᐃᖅᑲᓇᐃᔮᖅᑖᖅᑎᑕᐅᒋᐊᓖᑦ ᐃᖅᑲᓇᐃᔮᖅᑖᖅᑎᑕᐅᓯᒪᓕᖅᑳᑦ?  

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑐᑭᓯᓯᒪᔭᒃᑯᓪᓕ ᑳᓐᑐᕌᒃᑦ−ᑕᐅᓯᒪᔪᖅ 

ᐃᖅᑲᓇᐃᔭᖅᑎᔅᓴᖏᓐᓂᒃ ᑲᑎᑎᕆᕙᓪᓕᐊᔪᖅ. ᖃᐅᔨᒪᙱᑦᑐᖓ ᖃᑦᑎᑦ ᐃᖅᑲᓇᐃᔭᖅᑎᔅᓴᖏᑦ 

ᐃᖅᑲᓇᐃᔮᖅᑖᖅᑎᑕᐅᓯᒪᓕᕐᒪᖔᑕ ᐅᓪᓗᒥᒧᑦ. ᑭᓯᐊᓂ ᑕᐃᓐᓇ ᑳᓐᑐᕌᒃᑦ−ᑕᐅᓯᒪᔪᖅ ᐊᖏᖃᑎᒌᒍᑎᑎᒍᑦ 

ᐱᓕᕆᑎᑕᐅᔪᖅ ᑖᔅᓱᒥᖓ ᐱᓕᕆᐊᖃᕐᖓᑦ ᒫᓐᓇ. ᐊᒻᒪ ᐅᖃᐅᑎᓯᒪᔭᕗᑦ ᐱᓕᒻᒪᔅᓴᐃᑎᑦᑎᕕᐅᑎᖃᑦᑕᓛᕐᓗᑎᒃ. 

ᑳᓐᑐᕌᒃᑦ−ᑐᒧᑦ ᑲᒪᒋᔭᐅᓗᑎᒃ. ᑕᐃᒫᒃ ᐊᒥᓲᓂᖅᐹᖑᔪᓐᓇᖅᑐᐃᑦ ᐃᓄᐃᑦ ᐃᖅᑲᓇᐃᔭᕈᓐᓇᓛᕐᖓᑕ ᑕᐃᑲᓂ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐄᐳᕈᓪ ᖃᓂᑦᑐᕈᓘᓕᕐᒥᒻᒪᑦ, ᐄᐳᕈᓪ ᐱᒋᐊᙵᕐᓂᖓᓂᐅᓛᖅᑲᑦ 

31−ᑐᐃᓐᓇᐸᓘᓕᕐᖓᑕ ᐅᓪᓗᐃᑦ, 61 ᐅᓪᓗᐃᑦ ᐄᐳᕈᓪ ᓄᙳᐊᓄᑦ. ᑕᐃᒪ ᐅᖃᕋᑖᕐᖓᑦ ᒥᓂᔅᑕ 

ᐊᒥᓲᓂᖅᐹᖑᔪᓐᓇᖅᑐᓂᒃ ᐃᓄᓐᓂᒃ ᐃᖅᑲᓇᐃᔭᖅᑎᑦᑎᒐᓱᓛᕐᖓᑕᒎᖅ. ᓄᓇᕗᒻᒥᐅᑦ ᐅᖃᐅᔾᔭᐅᒍᓐᓇᖅᑳᑦ 

ᐃᓄᓐᓂᒃ ᐃᖅᑲᓇᐃᔭᖅᑎᖃᓛᕋᓗᐊᕐᒪᖔᑖ? ᐅᓪᓗᓕᒫᖅ ᐅᓐᓄᐊᓕᒫᕐᓗ ᐃᖅᑲᓇᐃᔭᖃᑦᑕᖅᑐᓂᒃ ᐃᓄᒃᑎᑑᓲᓂᒃ? 

ᖃᖓᓕᒫᒃᑯᑦ ᑕᐃᑲᓂ 24-ᓂᒃ ᐃᑲᕐᕋᓂᒃ ᐃᓄᒃᑕᖃᐃᓐᓇᓛᕋᓗᐊᕐᒪᖔᖅ ᐃᓄᒃᑎᑑᓲᒥᒃ? ᐃᓄᒃᑎᑐᑐᐊᖅ 

ᐅᖃᕈᓐᓇᓛᖅᑐᔅᓴᐅᒻᒥᒻᒪᑕ ᐃᓐᓇᒻᒪᕇᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐄ’, ᑕᕝᕙ ᐋᓐᓂᐊᖅᑕᐃᓕᓕᕆᔨᒃᑯᑦ 

ᑕᐃᒪᐃᖁᔨᔫᒐᓗᐊᑦ. ᐃᓄᓐᓂᒃ ᐊᒥᓲᓂᖅᐹᓂᒃ ᐃᖅᑲᓇᐃᔭᕈᓐᓇᖅᑐᓂᒃ ᐃᖅᑲᓇᐃᔭᖅᑎᑦᑎᓗᑎᒃ. ᐊᒻᒪᑦᑕᐅᖅ, 

ᑕᐃᒪᐃᖁᓇᓪᓚᕆᑦᑑᒐᓗᐊᖅ. ᑎᑭᐅᑎᑦᑎᐊᖁᓇᖅᑑᒐᓗᐊᖅ ᐃᓄᓐᓂᒃ ᑭᒡᒐᖅᑐᐃᔨᖃᑦᑎᐊᕐᓗᑎᒃ 

ᐃᖅᑲᓇᐃᔭᖅᑎᖏᑦ. ᑕᐃᒫᒃ ᑐᑭᓯᐅᒪᖃᑎᒌᑦᑎᐊᕈᓐᓇᓂᐊᕐᖓᑕ ᐃᓄᒃᑎᑐᑦ.  

 

ᐊᒻᒪ ᑕᐃᓐᓇ ᑳᓐᑐᕌᒃᑦ−ᑕᐅᓯᒪᔪᖅ ᑲᒪᔨᒻᒪᕆᐅᒻᒪᑦ ᑖᔅᓱᒧᖓ. ᑲᖏᖅᓯᓂᕐᖏᓐᓇ 

ᐊᑭᑦᑐᕋᐅᑎᑦᑎᐊᒃᑲᕕᔾᔪᐊᕌᓘᒻᒪᑕ ᑲᖏᖅᓯᓂᕐᒥᐅᑕᐃᑦ ᐃᖅᑲᓇᐃᔭᖅᑎᓂᒃ. ᐊᒻᒪ ᐋᓐᓂᐊᖅᑕᐃᓕᓕᕆᔨᒃᑯᑦ 

ᐱᔭᕆᐊᑐᔪᖅᓯᐅᖃᑦᑕᖅᓯᒪᒻᒪᑕ ᐃᖅᑲᓇᐃᔭᖅᑎᓴᖅᓯᐅᒐᓱᑦᑐᑏᒃ. ᑕᐃᑯᙵᐅᙱᑦᑑᒐᓗᐊᕐᓕ ᐸᖅᑭᕕᔅᓴᒨᑦ, 

ᐋᓐᓂᐊᕕᖓᓄᑦ. 

 

ᑭᓯᐊᓂᓕ,  ᓂᕆᐅᑦᑐᒍᑦ ᑳᓐᑐᕌᒃᑦ−ᑕᐅᓯᒪᔪᖅ ᐱᔭᕇᑦᑎᐊᕈᓐᓇᓛᖅᑐᒋᓪᓗᑎᒍᑦ. ᐃᓄᓐᓂᒃ 

ᐃᖅᑲᓇᐃᔭᖅᑎᑕᐅᒋᐊᓕᓐᓂᒃ ᐃᖅᑲᓇᐃᔭᖅᑎᑦᑎᖃᑦᑕᕐᓗᓂ ᑕᐃᑲᓂ ᐸᖅᑭᑦᑎᕕᒻᒥ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᔅᓯᕙᐅᑖᖅ, ᐅᖃᐅᓯᑦᑎᐊᕚᓗᐃᑦ ᑐᓴᕋᑖᖅᑕᕗᑦ ᑐᕌᒐᕗᑦ ᑕᑯᔪᒪᓛᖅᑕᕗᑦ 

ᐃᓄᐃᑦ ᐃᖅᑲᓇᐃᔭᖅᑎᑕᐅᖁᓛᖅᑕᓄᑦ. ᑖᓐᓇ ᒪᑐᐃᓛᓕᕐᖓᑦ ᑕᖅᑭᐅᓗᐊᑐᐃᓐᓇᖅᑐᒥᒃ ᒪᕐᕉᓐᓂᓪᓘᓐᓃᒃ 

ᑕᖅᑮᓐᓂᒃ. ᐄᐳᕈᓪ−ᒥᐅᓂᐊᕐᓂᕋᖅᑲᐅᒻᒪᒍ ᐊᒻᒪᓗ ᑳᓐᑐᕋᒃᑦ−ᑕᐅᓯᒪᔪᖅ ᐅᓄᖅᑐᓂᒃ ᐃᓄᓐᓂᒃ 

ᐃᖅᑲᓇᐃᔮᖅᑖᖅᑎᑦᑎᖁᓇᖅᑑᒐᓗᐊᖅ. ᐅᓪᓗᒥᓕ ᖃᑦᓯᑦ ᐃᓄᐃᑦ ᐃᖅᑲᓇᐃᔮᖅᑖᖅᑎᑕᐅᓯᒪᓕᖅᑲᑦ 

ᑕᐃᑯᙵᓛᖅᑐᐃᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑖᓐᓇ ᓈᓴᐅᑦ ᐱᓯᒪᙱᓐᓇᒃᑯ ᐅᓪᓗᒥ. 

ᐊᒻᒪᑦᑕᐅᖅ, ᐅᖃᐅᓯᑦᑎᐊᕙᒃᑲᓐᓂᐊᓗᓐᓂᒃ ᐅᖃᒃᑲᓐᓂᕈᓐᓇᕋᓗᐊᕐᒥᔪᖓ. ᑕᕝᕙᓂ ᑎᑎᕋᖅᓯᒪᔪᖁᑎᖃᖅᑐᒍᑦ 

ᑳᓐᑐᕌᒃᑦ ᐃᓗᐊᓂ ᓇᓗᓇᐃᖅᓯᒪᔪᓂᒃ ᐃᓄᐃᑦ ᐅᖃᐅᓯᖏᓐᓂᒃ ᓴᐳᒻᒥᑦᑎᓂᕐᒧᑦ ᐱᖁᔭᕐᔪᐊᕐᒥᒃ 

ᑐᑭᓯᓇᖅᓯᑎᐊᓪᓚᕆᔅᓯᒪᓪᓗᑎᒍᑦ ᖃᓄᖅ ᓂᕆᐅᕝᕕᖃᕐᒪᖔᑦᑕ ᑳᓐᑐᕌᒃᑦ−ᑕᐅᓯᒪᔪᒥᒃ. ᐊᒻᒪ ᐅᖃᐅᓯᖃᖅᓯᒪᒋᓪᓗᑕ 

ᐃᓄᐃᑦ ᐃᓅᖃᑎᒌᓐᓂᕐᒧᑦ ᐅᑉᐱᕆᔭᖏᓐᓂᒃ, ᐃᓕᖅᑯᓯᓕᕆᓕᕐᓂᕐᒧᓪᓗ ᓴᖅᑭᔮᖅᑎᑦᑎᖁᔭᐅᓪᓗᑎᒃ. ᐄ’, ᑖᒃᑯᐊ 

ᐅᖃᐅᓯᑦᑎᐊᕚᓗᐃᑦ ᑳᓐᑐᕌᒃᑦ ᐃᓗᐊᓅᖃᑕᐅᓯᒪᔪᑦ. ᑳᓐᑐᕌᒃᑦ−ᑕᐅᓯᒪᔪᒧᓪᓗ ᒪᓕᑦᑕᐅᒋᐊᖃᓛᖅᑐᑎᑦ. ᐄ’, 

ᑕᐃᒪᐃᖁᔨᒐᓗᐊᖅᑐᖓᐃᓛᒃ. 

 

ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᑦ ᐱᓪᓗᒋᑦ ᐊᒻᒪ ᐱᔨᑦᑎᕋᖅᑕᐅᓂᕆᒐᔭᖅᑕᖏᑦ ᐃᓄᒃᑎᑐᑦ. ᑕᕝᕘᓇ 

ᑳᓐᑐᕌᒃᑦ−ᑎᒍᑦ ᐊᖏᖃᑎᒌᒍᑎᑎᒍᑦ ᐋᖅᑭᑦᑎᕆᓯᒪᔪᒍᑦ ᑕᒪᒃᑯᐊ ᒪᓕᒋᐊᓕᖏᑦ ᐋᖅᑭᔅᓯᒪᒐᓗᐊᕐᒪᖔᑕ 

ᖃᐅᔨᒪᑦᑎᐊᕋᓱᔅᓯᒪᔪᒍᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᓈᓴᐃᒌᖅᐸᓪᓚᐃᒻᒪᑦ, ᓈᓴᐅᑦ ᐱᒍᓐᓇᓕᖅᑭᕘᑦ ᖃᑦᑎᕌᕋᔭᕐᒪᖔᖅ ᐊᑕᐅᓯᖅ 

ᓯᓂᕝᕕᒃ ᑕᖅᑭᑕᒫᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑕᒫᓂᐸᓗᒃ $52,000.00 ᑕᖅᑭᑕᒫᑦ 

ᐊᑕᐅᓯᕐᒧᑦ ᓯᓂᕝᕕᒻᒧᑦ ᐊᐅᓚᑕᐅᒍᑎᖏᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

ᓴᕕᑲᑖᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᓐᓇᒻᒪᕇᑦ ᐸᖅᑭᔭᐅᓂᖏᓐᓂᒃ ᐊᐱᖅᑯᑎᖃᒃᑲᓐᓂᕐᓗᖓ. ᑲᖏᖅᓯᓂᕐᒥ 

ᑕᐃᓐᓇ ᐸᖅᑭᔭᐅᕕᔅᓴᖅ, ᐊᒥᓱᑲᓪᓚᐅᔪᔅᓴᐅᒻᒪᑕ ᑕᐃᒪ ᐋᑐᕚᒦᑦᑐᐃᑦ, ᐋᑐᕚᒦᑦᑐᐃᑦ ᑕᐃᑯᙵᕋᔭᖅᐸᓪᓚᐃᔪᑦ 

ᑕᐃᑯᙵᕋᔭᖅᐸᓪᓚᐃᙱᑦᑐᓪᓗ ᑲᖏᖅᓯᓂᕐᒥ ᐸᖅᑭᔭᐅᕕᒻᒧᑦ, ᑕᒪᒃᑯᐊ ᐱᒋᐊᖅᑎᑕᐅᕙᓪᓕᐊᓯᒪᓕᖅᑲᖅᑲᐃ 

ᑭᕙᓪᓕᕐᒥᐅᑦ ᐊᖏᕐᕋᖏᖕᓄᑦ ᖃᓂᔅᓴᓂᖅᓴᐅᒍᓐᓇᓛᕐᖓᑕ ᑕᐃᒃᑯᐊᓗ ᕕᓂᐱᒡ−ᒦᑦᑐᐃᑦ 

ᐳᓛᕆᐊᖅᑕᐅᒋᐊᑭᓐᓂᖅᓴᐅᓕᓛᕋᓗᐊᕐᒪᖔᑕ? ᐃᓚᖏᑦ ᖃᓄᑐᐃᓐᓇᖅ ᐱᔾᔪᑎᖃᖅᑐᑦ ᕕᓂᐱᒡ−ᒨᓲᖑᒻᒪᑕᓖ. 

ᐃᓱᒪᖃᖅᓯᒪᕕᓰ ᑭᕙᓪᓕᕐᒥᐅᑦ ᐃᑲᔪᖅᑕᐅᒃᑲᓐᓂᕆᐊᖏᑖ? ᐱᓗᐊᖅᑐᒥᒃ ᐊᕐᕕᐊᕐᒥᐅᑕᐃᑦ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᒫᓐᓇ ᐋᖅᑭᑦᑎᕆᓯᒪᙱᑦᑎᐊᖅᑐᒍᑦ 

ᑳᓐᑐᕌᒃᑦ−ᑕᐅᓯᒪᔪᓄᑦ ᐅᕝᕙᓘᓐᓃᑦ ᓇᔪᒐᐅᔪᓄᑦ. ᐱᔨᑦᑎᕋᖅᑎᑦᑎᒍᓐᓇᓛᕐᓗᑕ ᐊᑯᓂ ᐸᖅᑭᔭᐅᔪᓂᒃ 

ᑕᐅᓇᓃᑦᑐᓂᑦ. ᐊᖏᕐᕋᒥ ᖃᓂᕐᓂᖅᓴᐅᑎᑕᐅᒐᓱᐊᕐᓗᑎᐅᖁᔭᕋᓗᐊᕗᑦ.  

 

ᓄᓇᕗᒻᒥ ᐱᓕᕆᕕᑦᑕ −ᑲᓐᓂᖁᔨᒐᓗᐊᖅᑐᒍᓂᓛᒃ ᓄᓇᕗᑉ ᓯᓚᑖᓅᖅᑐᖃᖃᑦᑕᕆᐊᖃᙱᓂᖅᓴᐅᒐᔭᕐᖔᑦ. 

ᐃᖃᓗᒃᑑᑦᓯᐊᕐᒥ ᐱᓕᕆᕕᔅᓴᖓᑦ ᐱᔭᕇᖅᑕᐅᑦᑕᓛᓕᖅᑯᖅ, ᐃᖃᓗᓐᓂ ᐱᔭᕇᖅᑕᐅᓯᒪᓕᖅᑐᑎᓪᓗ. ᓄᓇᕗᑉ 

ᓯᓚᑖᓃᔅᓯᖃᑦᑕᕈᓐᓃᕈᒪᒐᓗᐊᖅᑐᒍᑦ ᑭᓯᐊᓂ ᑖᓐᓇ ᐊᕐᕌᒍᓂᑦ ᑭᓯᐊᓂ ᖃᑦᑎᓂᑦ ᑕᐃᒪᐃᒍᓐᓇᓛᕐᖓᑦ. 

 

ᐋᑐᕚᒥ ᐃᐊᒻᕙᓯ ᕕᐊᔅᑦ−ᒥ ᐊᑐᖃᑦᑕᕐᓂᖅ ᒫᓐᓇ ᓄᓇᕗᒻᒥᐅᑕᓕᒫᕐᓄᑦ ᑐᕌᕐᕕᐅᖃᑦᑕᕐᖓᑦ. ᐊᒻᒪ 

ᑲᒪᑦᑎᐊᖃᑦᑕᖅᓯᒪᓪᓗᑎᒃ ᑕᐃᑲᓃᑦᑐᓂᑦ. ᑖᓐᓇᓕ ᕕᓂᐱᒡ ᐱᓪᓗᒍ ᐋᖅᑭᔅᓯᓯᒪᙱᑦᑎᐊᖅᑐᒍᑦ ᐅᓪᓗᒥᒧᑦ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ: ᖁᔭᓐᓇᒦᒃ, ᐃᑦᓯᕙᐅᑖᖅ. ᖃᐅᔨᒪᑉᓗᖓ ᐃᐊᒻᕙᓯ ᕕᐊᔅᑦ ᕕᓂᐱᒡ ᑕᐃᓐᓇᑑᖅᑰᕐᒪᑦ ᖃᑉᓗᓈᓂ. 

ᐱᐅᓪᓗᓂᓗ ᐃᓛᒃ, ᐋᑐᕚᒦᑦᑐᖅ ᕿᑭᖅᑖᓗᒻᒥᐅᑦ ᓈᒻᒪᒻᒪᑦ. ᑭᓯᐊᓂ ᐊᑲᐅᓗᐊᙱᒻᒪᑦ ᕿᑎᕐᒥᐅᓂᑦ 

ᑭᕙᓪᓕᕐᒥᐅᓄᓪᓗ. 

 

ᒥᓂᔅᑕ ᐅᖃᕐᒪᑦ ᕿᓂᙱᑦᑐᐃᒡᒎᖅ ᓇᓂ ᕕᓂᐱᒡ−ᒥ ᐱᓇᓱᖃᑎᖃᕆᐊᕐᒥᒃ ᑭᕙᓪᓕᕐᒥᐅᑦ 

ᑕᐃᑯᙵᖃᑦᑕᕈᓐᓇᖁᑉᓗᒋᑦ. ᐅᒡᒍᕐᓇᖅᑑᔪᓐᓇᖅᖢᓂ. ᑭᕙᓪᓕᕐᒦᑦᑐᓕᒫᑦ ᕕᐊᔅᑦ ᐃᐊᒻᐸᓯᒦᑦᑐᑦ ᓅᑕᐅᓛᖅᐸᑦ 

ᐋᑐᕚᒥ ᑲᖏᖅᖠᓂᕐᒧᑦ? ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑖᑉᑯᐊ ᓄᓇᖃᖅᑐᑦ ᐃᓛᒃ ᑕᐃᑲᓂ ᐃᐊᒻᕙᓯ 

ᕕᐊᔅᑦ−ᒦᑦᑐᑦ ᐋᑐᕚᒥ ᓅᑕᐅᓇᔭᖅᑐᑦ ᐅᑎᖅᑎᑕᐅᓇᔭᖅᑐᑦ ᑲᖏᖅᖠᓂᕐᒧᑦ. ᐅᖃᕈᓐᓇᙱᑦᑐᖓ 

ᑭᕙᓪᓕᕐᒥᐅᑕᓕᒫᑦ ᑕᐃᑯᙵᖅᑎᑕᐅᓇᔭᕆᐊᖏᑦ ᐋᑐᕚᒥ. ᑭᓯᐊᓂ, ᐸᕐᓇᓯᒪᒐᓗᐊᖅ(ᒍᑦ ᒪᓂᒪᑎᑦᓯᒐᓱᑦᓱᑕ 

ᕕᓂᐱᒡ−ᒥ ᐊᑐᖅᑕᐅᔪᓐᓇᕋᔭᖅᑐᓂᒃ. ᑕᒪᑦᓱᒨᓇ ᐃᒻᒪᖄ ᐃᒡᓕᐅᔪᓐᓇᖅᑐᑦ ᑭᕙᓪᓕᕐᒥᐅᓄᑦ 

ᐊᑐᐃᓐᓇᐅᓂᖅᓴᐅᒍᓐᓇᖅᓯᓇᔭᖅᐳᖅᑲᐃ.  

 

ᑭᓯᐊᓂ ᑲᖏᖅᖠᓂᕐᒦᑦᑐᖅ ᐃᓐᓇᒃᑯᕕᒃ ᐊᐅᓚᑦᓯᐊᓕᓚᐅᕐᓗᓂ ᑕᑯᔪᓐᓇᖅᓯᓛᖅᐳᒍᑦ ᓄᓇᖃᖅᑐᑦ ᖃᑦᓯᓪᓗ 

ᑭᕙᓪᓕᕐᒥᐅᑦ ᐃᑲᔪᖅᑕᐅᔭᕆᐊᖃᕐᒪᖔᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 



ᐅᓪᓗᑐᐃᓐᓇᖅ, ᕕᕗᐊᕆ 28, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓴᕕᑲᑖᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᓕᐊᓇᐃᑦ. ᒥᓂᔅᑕ ᐅᖃᖅᑲᐅᒻᒪᑦ ᕕᓂᐱᒡ−ᒥ ᕿᓂᙱᓐᓂᕋᖅᑲᐅᓪᓗᓂ 

ᐅᖃᓕᖅᐳᕐᓗ ᕿᓂᕐᓂᐊᖅᑐᐃᒡᒎᖅ ᓇᒦᕝᕕᑦᓴᐅᔪᓐᓇᖅᑐᒥ ᑭᕙᓪᓕᕐᒥᐅᓄᑦ ᖃᓂᑦᓴᓂᖅᓴᐅᒐᔭᕐᓗᑎᑦ ᑭᕙᓪᓕᕐᒧᑦ. 

ᑭᕙᓪᓕᕐᒥᐅᑕᓕᒫᑦ ᑲᖏᖅᖠᓂᕐᒨᕐᓇᔭᕐᒪᖔᑕ ᐊᐱᕆᒐᒃᑯ ᓇᓗᓂᕋᓕᕆᓪᓗᓂ. 

 

ᒥᓂᔅᑕ ᖃᓄᑭᐊᖅ ᑭᐅᔪᓐᓇᑦᓯᐊᕆᙱᑖ. ᑖᒃᑯᐊ ᓯᑕᒪᑦ ᑕᓪᓕᒪᑦ ᐊᕐᕕᐊᕐᒥᐅᑦ ᐋᑐᕚᒥ ᐃᐊᒻᕙᓯ ᕕᐊᔅᑦ−ᒦᑦᑐᑦ 

ᑕᒪᕐᒥᓕᒫᖅ ᑲᖏᖅᖠᓂᕐᒨᖅᑕᐅᔪᒫᖅᐹᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐅᖃᖅᑰᙱᑦᑐᖓ 

ᕿᓂᙱᓐᓂᕋᙱᑦᑐᒎᓛᖅᑲᐅᙱᑦᑐᖓ ᑭᓯᐊᓂ ᐃᓂᓪᓚᒃᓯᒪᙱᑦᑐᒍᑦ ᐊᑯᓂᒃᑯᑦ ᐸᖅᑭᑦᓯᔪᓐᓇᖅᑐᓂᒃ ᕕᓂᐱᒡ−ᒥ. 

ᑖᓐᓇ ᑐᑭᓯᓇᖅᓯᑎᒋᐊᑐᐃᓐᓇᖅᓱᒍ.  

 

ᒪᓐᓇᓕ ᐃᓗᓕᑯᓗᖏᓐᓅᖓᔪᑦ ᓇᒻᒥᓂᓄᑦ ᖃᓄᐃᒋᐊᖏᑦ ᐊᑐᓂ ᐃᓄᐃᑦ ᐱᓪᓗᒋᑦ ᑭᐅᒍᓐᓇᙱᑦᑕᐃᓐᓇᕋᒃᑯ. 

ᐊᑐᓂ ᐃᑲᔪᖅᑕᐅᕙᑦᑐᑦ ᐸᖅᑭᔭᐅᕙᓐᓂᖏᑦ ᓇᓃᐸᓐᓂᖏᓪᓗ ᐸᖅᑭᔭᐅᓂᖏᑕ ᑭᐅᒐᔭᕈᒃᑯ ᒪᓕᒐᓕᐅᖅᑎ, 

ᑕᐃᒪᓐᓇᓴᐃᓐᓇᖅ ᑭᐅᑦᑕᕆᐊᖃᓕᕋᔭᕐᒥᒐᒪ ᒪᓕᒐᓕᐅᖅᑎᒧᑦ, ᑕᒫᓂ ᓈᓴᐅᑎᓕᑯᓪᓂ ᑕᐅᑐᒃᑲᑦᑕ 

ᑲᙳᓇᖅᑐᒃᑰᓕᖓᓂᖓᓄᑦ ᑭᐅᔪᓐᓇᙱᖦᖢᒍ. (ᑐᓵᔨᑎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᒻᒪᖃ ᐊᐱᕆᑦᑎᐊᖔᕈᒪ. ᒥᓂᔅᑕ ᐅᖃᖅᑲᐅᒻᒪᑦ ᓲᕐᓗᒃ ᓈᓴᐅᑎᓕᖅᑕᐅᓗᑎᑦ ᖃᓄᖅ 

ᓅᒍᒥᓇᐅᓂᐊᕐᒪᖔᑕ ᐋᑐᕚᒥ ᑲᖏᖅᓯᓂᕐᒧᑦ. ᑕᕝᕙ ᓈᓴᐅᓯᖅᑕᐅᓂᖏᑦ ᓲᕐᓗᒃ ᓇᒥ ᓄᓇᖃᕆᐊᖓᓚᐅᕐᓂᖏᑦ 

ᖃᓂᑦᓴᕋᔭᕐᓂᖏᓪᓗ ᓲᕐᓗᒃ ᖁᑦᓯᓂᖅᓴᒦᑎᑕᐅᒐᔭᙳᐊᖅᐸ ᓈᓴᐅᑎ ᑭᕙᓪᓕᕐᒥᐅᑕᐅᒍᑎ, ᕿᑎᕐᒥᐅᓃᖔᖅᑐᖅ 

ᐊᑦᑎᓂᖅᓴᐅᓗᓂ? ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐄ’, ᑖᓐᓇ ᐃᓚᒋᓚᐅᖅᑕᖓ ᑕᐅᑐᒃᑕᐅᓂᖓ. 

ᓇᒥ ᐊᕕᒃᑐᖅᓯᒪᔪᒦᓐᓂᖓ ᐃᓱᒪᒋᔭᐅᓪᓗᓂᓗ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᐅᓯᑐᐃᓐᓇᐅᓪᓗᓂ, ᑭᖑᓪᓕᖅᐹᕆᓗᒍ ᑖᔅᓱᒧᖓ. 

ᐊᓕᐊᓇᐃᑦ ᐊᒻᒪᓗ ᓂᕆᐅᑦᓯᐊᖅᑐᖓᓗ ᑖᓐᓇ ᐃᓐᓇᒃᑯᕕᐅᓂᐊᖅᑐᖅ ᑲᖏᖅᖠᓂᕐᒥᒃ ᒪᑐᐃᖅᑕᐅᓛᕐᓂᖓᓂ 

ᑭᕙᓪᓕᕐᒥᐅᓄᑦ, ᐱᓗᐊᖅᑐᒥᒃ ᐊᕐᕕᐊᒥᐅᓄᑦ, ᐃᒻᒪᖃ ᓅᑕᐅᓇᔭᖅᑐᓄᑦ ᑕᐅᑯᖓ, ᑖᒃᑯᐊ ᐃᓚᓐᓇᕆᔭᖏᑦ 

ᐳᓛᕆᐊᖃᑦᑕᓂᖅᓴᐅᒍᓐᓇᕋᔭᕐᒪᑕ ᐃᓱᐊᕐᓂᖅᓴᐅᓗᓂ ᐊᒻᒪᓗ ᖁᕕᐊᓱᒍᑕᐅᓂᖅᓴᐅᓕᕐᓗᓂᓗ ᐃᓚᒥᓐᓄᑦ 

ᐊᕐᕕᐊᕐᒥᐅᑦ ᑭᙳᐸᑦᑐᓄᑦ ᑕᑯᔪᒪᓪᓕᖅᑐᓄᑦ ᐋᑐᕚᒥᑉᐸᓐᓂᖏᑦ ᐱᓪᓗᒋᑦ.  

 

ᖃᐅᔨᒪᓪᓗᖓ ᑲᒪᒋᔭᐅᑦᑎᐊᕐᓂᐊᕈᑎ ᑕᐅᓄᙵᑦᓴᕆᐊᖃᓚᐅᕐᒪᑕ, ᑭᓯᐊᓂ ᐊᐃᑦᑖᖑᓯᒪᒻᒪᑦ ᓇᐅᒃᑯᑦ. 

ᓂᕆᐅᒋᑦᓯᐊᕐᓂᐊᓕᖅᐸᕋ ᑲᖏᖅᓯᓂᕐᒦᑦᑐᖅ ᒪᑐᐃᓛᕐᓂᖓ ᐊᕐᕕᐊᕐᒥᐅᑦ ᐊᒻᒪ ᑭᕙᓪᓕᕐᒥᐅᓪᓗ 

ᑕᐃᒃᑯᙵᕈᓐᓇᖅᓯᓛᖁᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᐅᕋᕕᑦ. ᒥᓂᔅᑕ ᑭᐅᔪᒪᓪᓗᓂ. ᐊᑏᒎᖅ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᖅᐸᕋ ᒪᓕᒐᓕᐅᖅᑎ ᐅᓐᓂᖅᓯᐅᕐᒪᒍ 

ᑕᒪᓐᓇ.  

ᑕᒪᒃᑯᐊ ᐅᖁᒪᐃᑉᐸᓐᓂᖓ ᐃᓚᒌᓄᑦ ᐊᖏᕐᕋᒥᓂᓪᓗ ᐅᖓᓯᔅᓴᕐᓂᖏᓐᓄᑦ, ᖃᐅᔨᒪᕗᒍᑦ ᐅᖁᒪᐃᑦᑑᒻᒪᑦ 

ᑲᒪᒋᒋᐊᖓ ᖃᓄᐃᒍᑕᐅᓂᖓᓗ. ᓂᕆᐅᑦᑎᐊᖅᐳᖑᑦ ᓇᐅᒃᑯᑦ ᑮᓇᐅᔭᓂᑦ ᓇᕝᕚᑲᓐᓂᕈᓐᓇᕈᑦᑕ 

ᐃᑲᔪᖅᑐᐃᑲᓐᓂᕈᑎᐅᒐᔭᖅᑐᒧᑦ ᑕᒪᒃᑯᐊ ᐊᐅᓪᓚᖅᑕᖅᐸᓐᓂᖏᑦ ᑭᒃᑯᑐᐃᓐᓇᐃᑦ ᐳᓛᕆᐊᕈᓐᓇᕐᓗᑎᑦ ᐃᓚᒥᓐᓂ 

ᓄᓇᖃᖅᑑᔪᓄᑦ ᒪᕈᐃᖅᓱᒍ ᐊᖏᓪᓕᒋᐊᖁᓪᓚᕆᒃᑲᑦᑎᒍ ᑎᓴᒪᓄᑦ. ᑕᒪᒃᑯᐊᓗ ᑕᐃᒪᑦᑐᓐᓇᓕᖁᓪᓗᒍ ᑮᓇᐅᔭᓂᑦ 



ᐅᓪᓗᑐᐃᓐᓇᖅ, ᕕᕗᐊᕆ 28, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

28 

ᓇᕝᕚᕋᓱᒃᓯᒪᕗᒍᑦ ᓄᓇᕗᒻᒥᐅᓄᑦ. ᐋᖅᑭᒍᑎᐅᓪᓚᕆᓪᓗᓂᐅᔾᔮᙱᑦᑑᒐᓗᐊᖅ, ᑭᓯᐊᓂ ᐊᑲᐅᓯᕚᓪᓕᕈᑎᐅᓂᐊᖅᑐᖅ 

ᐅᓄᖅᓯᑲᓐᓂᖁᓪᓗᒋᑦ ᐳᓛᕆᐊᖃᑦᑕᕈᓐᓇᖅᑐᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᐱᖅᑐᒐᖅ ᕼ−6, ᐱᓕᕆᐊᔅᓴᓄᑦ ᐊᒻᒪᓗ ᐊᑐᐊᒐᐃᓪᓗ. $88,854,000. 

ᐊᖏᖅᐱᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ, ᒪᒃᐱᖅᑐᒐᕐᒨᓪᓗᓯ ᕼ−7, ᐃᓅᓯᕗᑦ ᐃᓱᒪᓕᕆᓂᕐᒧᑦ ᐊᒻᒪᓗ 

ᐅᐃᕆᓯᒪᔪᓄᓪᓗ. ᑲᑎᑦᑐᒋᑦ ᐊᐅᓚᔾᔪᑏᑦ ᒪᑭᒪᐅᑏᓪᓗ ᓂᕈᐊᕈᑕᐅᒋᐊᓖᑦ. $90,588,000. ᒥᔅᑕ ᖂᑭᐊᖅ.  

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᕗᑦ ᑲᔪᓯᑎᑦᑎᓚᐅᖅᓯᒪᕗᑦ ᓄᑖᖑᔪᖅ ᐃᓱᒪᓕᕆᓂᕐᒧᑦ 

ᒪᓕᒐᖅ ᑕᓪᓕᒪᖓᓂᑦ ᒪᓕᒐᓕᐅᖅᑏᑦ. ᐸᕐᓇᐅᑎᓯ ᐃᓱᒪᓕᕆᓂᕐᒧᑦ ᑲᑎᒪᔨᕋᓛᖏᑦ ᐱᙳᖅᑕᐅᓯᒪᒻᒪᑕ ᐊᒻᒪ 

ᐊᑐᐊᒐᕈᓯᖏᑦ ᐋᖅᑭᑦᓱᐃᕙᓪᓕᐊᓕᕆᓪᓗᑎ.  

 

ᐊᐱᖅᑯᑎᒐᓕ, ᐃᖅᓯᕙᐅᑖᖅ, ᓄᑖᖅ ᐃᓱᒪᓕᕆᓂᕐᒧᑦ ᒪᓕᒐᖅ ᐊᑐᓕᖅᑎᑕᐅᓯᒪᔪᖅ, ᑕᒪᐃᙱᑉᐸᑦ, ᖃᖓᒃᑯᑦ 

ᐊᑐᓕᖅᑎᑕᐅᔪᒫᕐᒪᑦ? ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐃᓱᒪᓕᕆᓂᕐᒧᑦ ᒪᓕᒐᖅ ᐃᓚᖓᓂᒃ 

ᐊᑐᓕᖅᑎᑕᐅᓯᒪᔪᖅ ᑕᒪᒃᑯᐊ ᐱᙳᖅᑎᑕᐅᓕᖁᓪᓗᒋᑦ ᐃᓱᒪᓕᕆᔩᑦ ᑲᑎᒪᔨᕋᓛᖏᑦ. ᐊᑐᓕᖅᑎᑕᐅᒻᒪᕆᓐᓂᐊᕈᓂ 

ᐃᓘᓐᓇᖓ, ᐅᑭᐊᒃᓵᖃᐃ ᐊᑐᓕᖅᑎᑕᐅᒻᒪᕆᔪᒫᖅᐳᖅ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖂᑭᐊᖅ.  

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒥᓂᔅᑕ ᑭᐅᔾᔪᑎᓐᓄᑦ. ᐊᐱᖅᑯᑎᒋᒃᑲᓂᕐᓗᒍ. 

ᒫᓐᓇᒧᑦ ᑎᑭᑦᑐᒍ ᖃᑦᑎ ᒪᓕᒐᕈᓰᑦ ᐃᓱᒪᓕᕆᓂᕐᒧᑦ ᒪᓕᒐᖅ ᐱᐊᓂᒃᑕᐅᓯᒪᓕᖅᐸᑦ, ᑭᓱᓄᓪᓗ ᐱᔾᔪᑎᖃᖅᐸᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) 17 ᒪᓕᒐᕈᓰᑦ ᑎᑎᕋᖅᓯᒪᔪᑦ ᒪᓕᒐᕐᒥ, 

ᖁᓪᓕᐅᓯᒪᓪᓗᑎᓪᓗ ᓯᕗᓪᓕᐅᔾᔭᐅᓯᒪᔪᑦ ᒪᓕᒐᕈᓰᑦ, ᐊᒻᒪᓗ ᑎᑎᖅᑕᐅᕙᓪᓕᐊᓂᖏᓪᓗ ᑖᒃᑯᐊ ᐱᕙᓪᓕᐊᔭᐅᓯᕗᑦ. 

ᖃᐅᔨᒪᙱᓚᖓ ᑲᑎᒪᔨ ᐅᖃᖁᔨᒻᒪᖔᖅ. ᖁᓕᐅᔪᑦ ᑖᒃᑯᐊ ᒪᓕᒐᕈᓰᑦ ᓯᕗᓪᓕᐅᔾᔭᑦ ᒫᓐᓇᓗ 

ᑎᑎᕋᖅᑕᐅᕙᓪᓕᐊᔪᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᖃᐃ ᑎᑎᕋᖅᓯᒪᔪᒥ ᑐᓂᔅᓯᒍᓐᓇᕋᔭᕈᓂ ᐅᓪᓗᒥ 

ᐅᖃᓕᒫᖅᑕᐅᖏᒃᑲᓗᐊᕈᑎᑦ. ᒥᔅᑕ ᖂᑭᐊᖅ.  

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᓄᐃᓕᖓᕙ ᒫᓐᓇ ᓄᓇᓕᖕᓂ ᐃᓱᒪᓕᕆᓂᖅ ᐊᒻᒪᓗ 

ᐅᐃᕆᓯᒪᔪᓄᑦ ᐃᖅᑲᓇᐃᔭᖅᑎᑕᐅᔪᑦ ᐊᒻᒪ ᑮᓇᐅᔭᖃᖅᑎᑕᐅᓂᖏᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᓯᖏᓂᖅᑲᐃ ᐅᖃᐅᓯᖃᖅᑲ ᑕᓗᕐᔪᐊᒥ ᐊᒻᒪᓗ ᑰᒑᕐᔪᒻᒥ, 

ᐊᐱᖅᑯᑎᒋᔭᖓ, ᒥᓂᔅᑕ ᑎᑎᕋᖅᓯᒪᔪᒃᑯᓪᓗ ᑭᐅᔪᓐᓇᕋᔭᕈᓂ, ᐃᖅᑲᓇᐃᔭᑎᖏᑦ ᖃᑦᑎᐅᓂᖏᑦ ᓄᓇᓕᖕᓂ. 

ᐊᖏᖅᑰᕋᕕᑦ. ᑲᔪᓯᒋᐊᕆ, ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐄ’, ᑖᓐᓇ ᑭᐅᔪᓐᓇᕋᓱᒋᓛᖅᑕᕗᑦ 

ᐃᓗᓕᒃᑲᓐᒥᓂᖏᑦ ᐊᔪᙱᑦᑕᕌᖓᑕ ᐃᓱᒪᓕᕆᓂᕐᒧᑦ ᐃᖅᑲᓇᐃᔭᖅᑐᑦ. ᒫᓐᓇᐅᔪᖅ 124 ᐃᓄᒃᑕᐅᓯᒪᔪᑦ 



ᐅᓪᓗᑐᐃᓐᓇᖅ, ᕕᕗᐊᕆ 28, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

29 

ᐃᓱᒪᓕᕆᔨᑦ ᐃᖅᑲᓇᐃᔭᖅᑐᑦ; 50 ᕿᑭᖅᑖᓗᒻᒥ, 27 ᑭᕙᓪᓕᕐᒥ ᐊᒻᒪ 47 ᕿᑎᕐᒥᐅᓂᑦ. (ᑐᓵᔨᑎᒎᕈᓐᓃᖅᑐᖅ) 

ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖂᑭᐊᖅ.  

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᓄᖅ ᐱᓇᓱᒐᓱᔅᓯᒪᓕᖅᐱᓯ ᐃᖅᑲᓇᐃᔭᖅᑎᑖᖁᓪᓗᓯ 

ᐃᓕᓴᐃᖃᑦᑕᖁᓪᓗᓯ ᐃᓱᒪᓕᕆᔨᓂᑦ, ᐅᐃᕆᓯᒪᔪᓂᑦ ᐃᖅᑲᓇᐃᔭᖅᑎᓂᑦ, ᐊᒻᒪᓗ ᐊᓯᖏᓐᓂᓗ 

ᐃᑲᔪᖅᑕᐅᔪᒡᓴᐅᔪᑦᓂ ᐃᓱᒪᓕᕆᓂᕐᒥᒃ ᐊᒻᒪᓗ ᑕᒪᒃᑯᓄᖓ ᐊᑐᐃᓐᓇᖃᖅᑎᑕᐅᓪᓗᐊᖅᑐᓄᑦ? ᐃᓄᓐᓂᑦ 

ᐃᖅᑲᓇᐃᔭᖅᑎᖃᕈᒫᓂᐊᖅᓯᒪᕙ? ᐊᐱᖅᓲᑎᑲᓐᓂᕋ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, (ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ. ᐊᒃᓱᑦ, ᐸᕐᓇᒃᓯᒪᔪᒍᑦ ᐃᓄᓐᓂᑦ 

ᐃᖅᑲᓇᐃᔭᖅᑎᑖᕐᓂᕐᒥᒃ. ᒫᓐᓇᐅᔪᖅ 42 ᐃᓱᒪᓕᕆᓂᕐᒧᑦ ᐃᑲᔪᖅᑎᐅᔪᑦ, ᐃᓄᐃᓐᓇᐸᓘᓪᓗᑎᓪᓗ. ᑕᒪᒃᑯᐊᓗ 

ᑕᒪᑐᒧᖓᓗ ᑐᕌᒐᑐᐊᕆᑦᓱᑎᒍᑦ ᐃᓄᐃᑦ ᐃᖅᑲᓇᐃᔭᖅᑎᑕᐅᖁᓪᓗᒋᑦ ᐃᓱᒪᓕᕆᓂᕐᒧᑦ ᐊᒻᒪᓗ ᐊᔪᓕᖅᓯᒪᔪᓄᑦ, 

ᐊᒻᒪᓗ ᖁᕕᐊᓱᒻᒪᕆᑉᐳᒍᑦ.  

 

ᕕᒃᑐᐊᕆᐊ ᒫᑦᓴᓐ ᐊᒻᒪᓗ ᐃᖅᑲᓇᐃᔭᖅᑎᖏᑦ ᐃᖅᑲᓇᐃᔮᕆᑦᑎᐊᖅᓯᒪᒻᒪᔾᔪᒃ ᑕᒪᒃᑯᐊ ᐃᖅᑲᓇᐃᔭᖅᑏᑦ 

ᓴᖅᑭᐸᓪᓕᐊᖁᓪᓗᒋᑦ ᑲᔪᓯᑦᓴᐃᓐᓇᖁᒥᓇᕐᓂᐊᖅᓱᑎ ᐊᒻᒪᓗ ᐊᔪᕈᓐᓃᕐᓂᖃᑦᓯᐊᓕᕐᓗᑎᑦ, ᐃᖅᑲᓇᐃᔭᖅᑏᑦ 

ᐊᔪᕈᓐᓃᖅᓯᒪᑦᑎᐊᓂᐊᕐᒪᑕ ᐃᖅᑲᓇᐃᔮᖃᕈᓐᓇᑦᑎᐊᓕᕐᓗᑎᑦᓗ ᐃᓱᒪᓕᕆᓂᐅᔪᒥᒃ ᐊᒻᒪᓗ ᐊᔪᓕᖅᓯᒪᔪᓄᑦ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖂᑭᐊᖅ.  

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒥᓃᖅᑕᐃᓕᓂᕐᒨᖔᕐᓂᐊᓕᕐᒥᒐᒪ, ᐊᒻᒪᓗ ᓄᑕᖅᑲᓕᒫᓂᑦ 

ᓄᓇᕗᑦ ᐅᖃᐅᓯᕆᓂᐊᖅᑐᒋᑦ. ᒪᒃᐱᒐᖓᓂ ᕼ−9 ᑖᒃᑯᓂᖓ ᑮᓇᐅᔭᖅᑐᕈᑎᔅᓴᑦ, $4.7-ᒥᓕᐊᓐ ᑐᕌᖓᑎᑕᐅᒻᒪᑕ 

ᑐᓂᔭᐅᓯᒪᔪᑦ ᓄᓇᕗᒻᒥ ᐃᒻᒥᓃᖅᑕᐅᓕᓂᕐᒧᑦ ᐸᕐᓇᒍᑎᐅᔪᒥᒃ. ᑖᒃᑯᐊ ᑮᓇᐅᔭᐃᑦ ᐊᒡᒍᖅᑕᐅᕙᑉᐸᑦ ᓄᓇᕗᒻᒥ? 

ᖃᓄᕐᓗ ᒐᕙᒪᒃᑯᑦ ᓇᐅᑦᓯᑐᐸᖅᐸᑦ ᑕᒪᒃᑯᓄᖓ ᑐᕌᖓᔪᓂᑦ ᐱᓕᕆᐊᔅᓴᐃᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᐃᓚᖏᑦ ᑮᓇᐅᔭᑦ ᑐᕌᖅᐸᑦᑐᑦ ᑎᒥᐅᔪᓄᑦ ᓲᕐᓗ ᐃᓅᓯᕐᒥᒃ 

ᐃᓵᖅᓯᒪᒋᑦ ᑲᑐᔾᔨᖃᑎᒌᖏᓐᓄᑦ ᐃᓵᒃᓯᒪᒋᑦ ᐃᓄᓯᕐᒥ ᑲᑐᔾᔨᖃᑎᒌᖑᓚᐅᖅᑐᖅ. ᐊᓯᖏᓪᓗ ᑲᑐᔾᔨᖃᑎᒌᑦ 

ᑮᓇᐅᔭᓂᒃ ᑐᓂᔭᐅᕙᑦᑐᑦ ᑖᒃᑯᐊ. ᐊᒻᒪᓗ ᐅᐱᒋᕙᑦᓯ ᐱᓕᕆᐊᒧᑦ ᑖᓐᓇᐅᒻᒥᔪᖅ, ᑮᓇᐅᔭᖃᖅᑎᑕᐅᓇᓱᒃᓯᒪᒻᒥᔪᖅ 

ᐊᒥᓱᓂᒃ ᓄᓇᓕᐅᔪᓂᒃ ᓄᓇᕗᒻᒥ.  

ᑮᓇᐅᔭᓄᑦ ᐃᓚᒋᔭᐅᖃᓯᐅᑎᓯᕙᑦᑐᑦ ᑐᔅᓯᕋᖅᑐᓄᑦ ᐊᒻᒪᓗ ᐅᓂᒃᑳᕆᐊᖃᓲᖑᓪᓗᑎᑦ ᓇᐅᑦᓯᖅᑐᖅᑕᐅᕙᑦᑐᑎᓪᓗ 

ᒪᑯᐊ ᓴᖅᑭᒍᑎᐅᕙᑦᑐᑦ ᑮᓇᐅᔭᖃᖅᑎᑕᐅᕙᓐᓂᖏᑦ ᐱᔾᔪᑎᒋᓪᓗᒋᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖂᑭᐊᖅ.  

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ ᖁᔭᓐᓇᒦᒃ, ᒥᓂᔅᑕ ᑭᐅᒐᕕᑦ. ᐃᒃᓯᕙᐅᑖᖅ, ᒥᓂᔅᑕ 

ᐃᓪᓗᒨᖅᓯᔪᒻᒪᑦ 2024-2025 ᐃᓅᓯᕗᑦ ᐊᓐᓂᓐᓇᖅᑐᖅ ᐃᒻᒥᓃᖅᑕᐃᓕᓂᕐᒧᑦ ᐸᕐᓇᐅᑎᒥ ᐊᒃᑑᕝᕙ 2024-ᒥ.  

 

ᐊᐱᖅᑯᑎᒐᓕ, ᐃᒃᓯᕙᐅᑖᖅ, ᕿᒥᕐᕈᓂᖃᖅᓯᒪᔪᖃᖅᐸ ᓯᕗᓂᐊᓂ 2017-ᒥ 2022-ᒧᑦ ᐸᕐᓇᐅᑎᐅᓚᐅᖅᑐᒥᒃ, 

ᐄᖑᑉᐸᑦ, ᒥᓂᔅᑕᐅᔪᖅ ᓴᖅᑭᓛᖅᐸᐅᒃ ᐃᓪᓗᒧᑦ ᕿᒥᕐᕈᓂᐅᓯᒪᓂᕆᔭᖓ ᑕᒪᑐᒪᐅᑉ ᐅᓂᒃᑳᖅ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 



ᐅᓪᓗᑐᐃᓐᓇᖅ, ᕕᕗᐊᕆ 28, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑖᒃᑯᐊ ᕿᒥᕐᕈᓇᒃᑕᐅᓚᐅᕐᒪᑕ ᑖᖅᑲᒃᑯᓄᖓ 

ᓴᖅᑭᑕᐅᔭᕇᖅᓯᒪᓕᖅᑐᖅ. ᐃᖅᑲᐅᒪᙱᒃᖢᖓᓗ ᓴᖅᑭᑕᐅᓐᓂᕐᒪᖔᖅ ᒪᓕᒐᓕᐅᕐᕕᒻᒧᑦ, ᑭᓯᐊᓂ ᑕᖅᑲᒃᑯᓄᖓ 

ᓴᖅᑭᔮᖅᑎᑕᐅᓕᕇᖅᑐᖅ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓇᓗᓇᐃᒃᑲᓂᕐᓗᒍ, ᑕᖅᑲᒃᑯᓄᖓ ᐊᑐᐃᓐᓇᐅᑎᑕᐅᔪᖅ ᒐᕙᒪᒃᑯᑦ ᓄᓇᕗᒻᒥ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᖃᕋᓴᐅᔭᑉ ᐱᑐᕝᕕᖓᓂ ᐃᑭᐊᖅᑭᕕᒻᒦᑉᐹ ᐅᕝᕙᓘᓐᓃᑦ ᐊᓯᐊᒍᑦ? ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᐄ’, ᒫᓐᓇᐅᔪᖅ ᐃᑭᐊᖅᑭᕕᑦᑎᓃᑦᑐᖅ, ᓴᖅᑭᑕᐅᓚᐅᙱᑦᑐᖅ ᓱᓕ 

ᒪᓕᒐᓕᐅᕐᕕᒻᒥ. ᓴᖅᑭᑕᐅᖁᒍᔅᓯᐅᒃ ᓴᖅᑭᑕᐅᔪᓐᓇᕐᒥᔪᖅ ᑖᓐᓇ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖂᑭᐊᖅ.  

 

ᖂᑭᐊᖅ (ᑐᓵᑎᔨᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕗᓪᓕᐅᔾᔭᐅᓯᒪᔪᖅ ᒪᒃᐱᒐᖅ 106-ᒥ ᐸᕐᓇᐅᑎᒋᔭᖓᓄᑦ 2025-

2026-ᒧᑦ ᓴᓇᖁᓪᓗᒋᑦ ᓄᑖᓂᒃ ᐃᒻᒥᓃᖅᑕᐅᓕᒪᑎᑦᑎᓂᕐᒧᑦ ᐸᕐᓇᐅᑎᓕᐅᖁᓪᓗᒋᑦ ᐱᖃᑎᒋᓗᒋᑦ 

ᐊᒃᑐᖅᑕᐅᓯᒪᔪᑦ ᐊᒻᒪ ᐱᓕᕆᔨᐅᖃᑦᑕᖅᑐᑦ.  

 

ᐊᐱᖅᑯᑎᒐ, ᐃᒃᓯᕙᐅᑖᖅ. ᑖᓐᓇ ᐅᐸᓗᖓᐃᔭᐅᑎ ᐸᕐᓇᐅᑎ ᐊᔾᔨᖃᔾᔮᙱᓚᖅ ᓴᖅᑭᑕᐅᓚᐅᖅᓯᒪᔪᒥ ᐊᒃᑑᕝᕙ 

2024-ᖑᑎᓪᓗᒍ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᑖᒃᑯᐊ ᖃᓄᐃᔅᓴᙱᒃᑯᕕᑦ ᑖᒃᑯᐊ ᐊᐱᖅᓱᖅᑕᐅᖃᑦᑕᖅᑐᑦ 

ᐊᓯᔾᔨᖁᓪᓗᒋᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ ᐊᖏᖅᐱᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᔪᓯᒋᑦ. ᓂᐱᓕᐅᖅᑕᐅᓯᒪᓂᐊᕐᒪᑦ, ᑭᓇᐅᒻᒪᖔᖅ ᑖᓐᓇ ᐅᖃᐅᓯᕆᑲᐃᓐᓇᕈᒃ ᐊᒻᒪᓗ 

ᑭᐅᔾᔪᑎᓐᓅᑦᑕᐅᑎᒋᓗᑎᑦ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑖᓐᓇ ᐃᑲᔪᖅᑎ ᑐᖏᓕᐅᑉ ᐃᓅᓯᕗᒃᑯᓐᓄᑦ, 

ᐊᒻᒪᓗ ᑭᐅᔪᓐᓇᖁᓗᒍ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑏ.  

 

ᒫᑦᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᑲᑎᒪᔨ, ᐊᐱᖅᑯᑎᐊᓄᑦ. ᐃᓅᓯᕐᒥᒃ 

ᑭᐱᑦᑕᐃᓕᒪᑎᑦᑎᓂᕐᒥ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ ᐸᕐᓇᐅᑎ ᑖᓐᓇ ᐸᔾᔭᕐᓗᒃᓯᒪᒻᒪᑦ, ᐊᒻᒪᓗ ᐊᔭᐅᖅᑐᖅᑕᐅᔪᖅ 

ᐸᕐᓇᐅᑎᓄᑦ ᐅᐸᓗᖓᐃᔭᐅᑎᓄᑦ ᓄᓇᕗᑦ ᑐᙵᕕᒃᑯᓐᓂ ᓴᖅᑭᑕᐅᓯᒪᔪᖅ, ᐊᒻᒪᓗᑦᑕᐅᖅ ᑲᓇᑕᓕᒫᒥ ᑖᓐᓇ 

ᐸᕐᓇᐅᑕᐅᒻᒥᔪᖅ ᐊᒻᒪᓗᑦᑕᐅᖅ ᑖᒃᑯᐊ ᐅᕙᑦᑎᓐᓄᑦ ᑐᕌᖓᔪᖅᑕᐅᖅ ᐸᕐᓇᒃᓯᒪᔭᕗᑦ.  

 

ᓄᑖᕈᕆᐊᖅᑕᐅᖁᓪᓗᒍ ᐸᕐᓇᐅᑎᑕ ᑖᓐᓇ. ᐱᑐᖃᐅᓕᕐᒪᑦ ᒫᓐᓇ. ᐊᒻᒪᓗ ᑖᒃᑯᐊ ᐃᓗᐊᓃᓕᕆᖅᑐᑦ 

ᐊᐅᓚᔾᔭᕆᐊᖃᖅᑕᑎᓐᓄᑦ ᒪᓕᒃᓴᑎᓐᓂᐊᖅᑕᕗᑦ.   

 



ᐅᓪᓗᑐᐃᓐᓇᖅ, ᕕᕗᐊᕆ 28, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐸᕐᓇᐅᑎ ᐊᐅᓚᔾᔭᐃᒡᒍᑦ ᖃᓄᐃᓕᐅᕆᐊᖃᕐᒪᖔᑕ ᐆᒃᑐᒐᔅᓴᐅᓪᓗᓂ. ᑕᐃᒃᑯᐊ ᐸᕐᓇᐅᑎ ᖁᕝᕙᓯᓐᓂᖅᓴᓂ 

ᐸᕐᓇᐅᑎᑦᑎᓐᓃᑦᑐᖅ ᑕᕝᕗᖓ ᐊᐅᓚᔾᔭᒃᑕᐅᔭᕆᐊᓕᖕᓄᑦ ᐊᔾᔨᖃᖅᑐᑎᑦ.  

 

ᓲᕐᓗᒃ ᐆᒃᑑᑎᒋᓗᒍ ᐅᓇ, ᐸᕐᓇᐅᑎ ᐅᖃᖅᓯᒪᓗᓂ ᑕᐃᒃᑯᐊ ᒪᒃᑯᑦᑐᑦ ᓂᐱᖏᑦ ᐱᖃᓯᐅᔾᔭᐅᓗᑎᒃ 

ᐅᖃᐅᓯᕆᓯᒪᔭᖏᑦ ᐸᕐᓇᐅᑎᓕᒫᑦᑎᐊᑦᑎᓐᓂ ᑕᒪᒃᑯᓂᖓ ᐃᒻᒥᓃᖅᑕᐃᓕᒪᔾᔪᑎᐅᖃᑦᑕᕐᓂᖅ ᐊᐅᓚᔾᔭᐃᔾᔪᑎ 

ᑕᐃᓐᓇ ᖃᓄᖅ ᑖᓐᓇ ᐱᓕᕆᔭᐅᒐᔭᖅᐹ? ᖃᓄᖅ ᑲᒪᒋᔭᐅᔾᔪᑎᖃᕋᔭᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖂᑭᐊᖅ. 

 

ᖂᑭᐊᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐅᓪᓗᒥ ᑕᑯᔭᒃᑲ ᒪᒃᑯᑦᑐᑦ ᐅᓄᖅᑐᒻᒪᕆᐅᔪᑦ ᓱᕈᓰᓪᓗ 

ᐊᒃᑐᖅᑕᐅᓪᓚᕆᖃᑦᑕᕐᒪᑕ ᐱᔾᔪᑎᒋᓪᓗᒍ ᖃᕋᓴᐅᔭᒃᑰᓕᕌᖓᑕ. ᐱᓕᕆᕕᓯ ᐊᖏᖃᑎᖃᕈᓐᓇᖅᐹᑦ ᐸᕐᓇᐅᑎ ᑖᓐᓇ 

ᐅᐸᓗᖓᐃᔭᐅᑎ ᐃᓕᓐᓂᐊᕐᕕᓕᒫᑦᑎᐊᓂᒃ ᐃᓕᔭᐅᓗᓂ ᓄᓇᕗᒻᒥ ᐃᑲᔪᖅᑎᔾᔪᑎᖃᕐᓂᐊᕐᒪᑕ 

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ ᐊᒻᒪᓗᑦᑕᐅᖅ ᕿᓄᒃᑲᐃᖃᑦᑕᖅᑐᓄᑦ ᑕᐃᒃᑯᐊ.  

 

ᐊᖏᖃᑎᖃᕋᔭᖅᐹᑦ ᐱᓕᕆᕕᖓᑦ ᑖᓐᓇ ᐅᖃᐅᓯᕆᔭᐅᔪᓐᓇᕐᒪᖔᑕ ᐃᓕᓐᓂᐊᕐᕕᐅᑉ ᐃᓗᐊᓂ? ᓱᕈᓯᓕᒫᕐᓄᑦ 

ᐃᓕᓐᓂᐊᖅᑐᓕᒫᓄᑦ? ᐃᒃᐱᒍᓱᒃᑲᒪ ᒪᒃᑯᒃᑐᖁᑎᕗᑦ ᓄᓇᕗᒻᒥ ᑐᓴᕆᐊᖃᕐᒪᑕ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ. 

ᐅᓄᖅᑐᐃᖅᓱᓗᐊᖅᖢᓂ ᓂᕈᐊᖅᑕᐅᕝᕕᒋᓯᒪᔭᑦᑎᓐᓂ ᓄᓇᓕᑦᑎᓐᓂ ᒪᒃᑯᒃᑐᑦ ᐊᒃᑐᖅᑕᐅᖃᑦᑕᕐᒪᑕ 

ᕿᓄᒃᑲᖅᑕᐅᖃᑦᑕᖅᑐᓄᑦ ᐊᒻᒪ ᖃᕋᓴᐅᔭᒃᑯᑦ.  

 

ᐱᓕᕆᕕᓯ ᐊᖏᖃᑎᖃᕈᓐᓇᖅᐹᑦ ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᖓᓂ ᐃᖅᑲᓇᐃᔭᖃᑎᖃᕈᓐᓇᕐᒪᖔᔅᓯ? ᑕᕝᕙ 

ᐊᐱᖅᑯᑎᒐ ᐃᒃᓯᕙᐅᑖᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᖅᐸᕋ ᑲᑎᒪᔨ ᓴᖅᑭᑦᑎᖕᒪᑦ ᑖᔅᓱᒥᖓ 

ᐃᖅᑲᓇᐃᔭᖃᑎᖃᕐᓂᖅ ᐃᓕᓴᐃᓗᑎᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᓕᕆᖃᑎᖃᖅᑐᑦ 

ᐃᓕᓐᓂᐊᖅᑐᓕᕆᔨᒃᑯᓐᓂ. ᖁᕕᐊᓱᒃᑎᐊᖅᑐᒍᑦ ᑕᑯᔭᕆᐊᒃᓴᖅ ᐃᓕᓐᓂᐊᕐᕕᖕᒥ ᐃᓱᒪᓕᕆᔨᖃᓕᕐᒪᑕ 

ᐃᓱᒪᓕᕆᔨᖃᕐᓂᖅᓴᐅᓂᐊᓕᕐᒪᑕ. ᐊᔭᐅᖅᑐᐃᓪᓗᑎᓪᓗ ᑖᒃᑯᐊ ᐃᒻᒥᓃᖅᑕᐃᓕᒪᑎᑦᑎᓂᖅ ᐊᑕᐅᓯᕐᒧᑦ 

ᐱᓕᕆᕕᖕᒧᑦ ᐱᒋᔭᐅᙱᒻᒪᑦ ᒐᕙᒪᒃᑯᓐᓄᑦ. ᐃᓘᓐᓈᓗᑕ ᐱᓕᕆᔭᕆᐊᖃᖅᑕᕗᑦ. ᑭᓇᑐᐃᓐᓇᖅ ᐃᑲᔪᕈᒪᔪᖅ 

ᑕᒪᑐᒪᑉ ᒥᒃᓵᓄᑦ ᐃᑲᔪᕈᓐᓇᑦᑎᐊᖅᑐᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃᑕᐅᖅ ᒥᓂᔅᑕ ᑭᐅᒐᕕᑦ. ᐊᓯᐊᓄᑦ ᐊᑎ ᐊᖑᑎᒧᑦ 

ᓅᓐᓂᐊᖅᐳᖓ ᐱᔾᔪᑎᖃᕐᓗᑎᑦ ᐃᓱᒫᓘᑎᖃᖃᑦᑕᖅᓯᒪᒻᒪᑕ ᐃᓱᒪᓕᕆᔨᖃᑦᑎᐊᙱᒻᒪᑕᒎᖅ ᒪᒃᑯᒃᑐᓄᑦ 

ᑐᕌᖓᔪᓂᑦ. ᐸᕐᓇᒃᓯᒪᔪᖅ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑐᕌᖓᔪᓂᒃ ᕿᒥᕐᕈᓇᖕᓂᐊᖅᑐᒡᒎᖅ ᐊᑏ ᐊᖑᑏᑦ 

ᐋᖅᑭᒃᓯᒪᔭᖓ ᒪᓕᒡᓗᒍ. 

 

ᐊᐱᖅᑯᑎ ᐅᓇ ᖃᓄᖅ ᑖᒃᑯᐊ ᐱᓕᕆᐊᒃᓴᑦ ᓴᖅᑭᑕᐅᓂᐊᖅᐹᑦ? ᐃᔨᒋᓂᖅᓴᐅᓂᐊᖅᐸᑦ ᐃᓕᓐᓂᐊᕐᕕᖕᓂ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᒥᔅ ᒫᑎᓴᓐ ᑭᐅᖁᓪᓗᒍ. (ᑐᓵᔨᑎᒎᕈᓐᓃᖅᑐᖅ) 

ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᒫᑎᓴᓐ. 



ᐅᓪᓗᑐᐃᓐᓇᖅ, ᕕᕗᐊᕆ 28, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒫᑎᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖑᑏᑦ ᑖᓐᓇ ᓯᕗᒧᐊᒃᑎᐊᖅᓯᒪᔪᐊᓗᒃ ᐋᖅᑭᒃᓯᒪᓂᕆᔭᖓ ᑕᒪᑐᒪᑉ ᓴᐅᓂᖓ. 

ᐃᖅᑲᓇᐃᔭᖃᑎᖃᖅᖢᑎᑦ ᓄᓇᓕᖕᓂ ᑭᙴᒪᔭᐅᔪᓂᒃ ᑮᓇᐅᔭᓂᒡᓗ ᑭᙴᒪᔭᐅᓂᖅ ᕿᒥᕐᕈᓇᖦᖢᑎᑦ, ᖃᓄᖅ 

ᑖᒃᑯᐊ ᓄᓇᓕᖕᓂ ᐃᑲᔪᖅᑐᖅᑕᐅᑦᑎᐊᕈᓐᓇᕐᓂᖅᓴᐅᖕᒪᖔᑕ ᐊᖑᑎᑦ. ᑕᒪᓐᓇ ᓯᕗᒧᐊᒃᑎᐊᖅᓯᒪᓪᓗᓂ ᐊᒻᒪ 

ᓯᕗᓪᓕᖅᐹᒥᒃ ᒪᒃᑯᒃᑐᓄᑦ ᐃᓱᒪᒋᓚᐅᖅᑐᖅ ᐊᖑᑎᓄᑦ ᑐᕌᖓᔪᓂᒃ ᓴᓇᔪᒪᓪᓗᑕ ᐊᒻᒪ ᑐᕌᒐᕆᔭᐅᔪᖅ ᒫᓐᓇ 

ᐊᕐᕌᒎᒃ ᒪᕐᕉᒃ ᐊᓂᒍᕐᒪᑎᒃ ᐸᕐᓇᐅᑕᐅᓯᒪᔪᖅ ᓴᐅᓂᖓ ᑖᒃᑯᓂᖓ ᐊᑐᖅᑕᐅᓂᐊᓕᕐᒥᔪᖅ ᐱᐅᓪᓗᓂᓗ.  

 

ᑖᒃᑯᐊ ᐱᔾᔪᑎᒋᓪᓗᒋᑦ ᐋᖅᑭᒃᓱᖅᓯᒪᓂᕆᔭᖓᓂᒃ ᐃᓘᓐᓇᖏᖕᓄᑦ ᐱᔨᔅᓯᕈᑎᖏᑦ ᓄᓇᕗᑦ ᒐᕙᒪᒃᑯᖏᑦ 

ᐱᓕᕆᕕᓕᒫᖏᑦ, ᓄᓇᓕᖕᓂ ᐱᔨᔅᓯᕈᑎᑦ ᑮᓇᐅᔭᓕᐅᕋᓱᐊᙱᑦᑐᓪᓗ ᑕᒪᒃᑯᐊ ᐃᓕᓐᓂᐊᕐᓂᓕᕆᓂᖅ, 

ᐃᒡᓗᓕᕆᓂᕐᓗ, ᓂᖃᐃᓱᖃᑦᑕᕐᓂᕐᓗ ᐱᖃᓯᐅᔾᔭᐅᑎᓪᓗᒋᑦ ᑲᑎᙵᔪᑦ ᒪᒃᑯᒃᑐᓕᕆᓂᖅ ᐅᕙᑦᑎᓐᓄᑦ 

ᓯᕗᓪᓕᐅᑎᓯᒪᒐᑦᑎᒍᑦ. ᖃᓄᖅ ᒪᒃᑯᒃᑐᖅ ᐊᑕᐅᓯᕐᒧᑦ ᐅᐸᒍᑎᖃᑦᑕᕈᓐᓇᕐᓂᐊᕐᒪᑕ. ᐃᓗᐊᓃᓪᓗᓂ ᐊᔾᔨᒌᙱᑦᑐᑦ 

ᐱᔨᔅᓯᕈᑏᑦ.  

 

ᕿᓂᖃᑦᑕᕆᐊᖃᕐᓂᐊᙱᒻᒪᑕ ᓇᖕᒥᓂᖅ. ᐅᕝᕙ ᐊᑲᐅᙱᓕᐅᕈᑎ, ᐅᕝᕙ ᐃᖅᑲᓇᐃᔭᖃᑎᒋᓕᖅᖢᑎᒍᑦ. ᑕᕝᕙ 

ᑕᐃᒪᓐᓇ ᐋᖅᑭᒃᓱᖅᓯᒪᓂᖃᕐᓂᐊᖅᑐᖅ ᑖᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓄᒃᑎᑐᑦ ᐅᖃᓪᓚᓐᓂᐊᕋᒪ. (ᑐᓵᔨᑎᒎᕈᓐᓃᖅᑐᖅ) ᑖᑉᑯᐊ ᐊᑎᑦ 

ᐊᖑᑏᑦ ᖁᐃᓇᖅᑑᒐᓗᐊᖅᐲᑦ ᐱᒋᐊᖅᑕᐅᔫᒐᓗᐊᖅ. ᑭᓯᐊᓂᑦᑕᐅᖅ ᐊᕐᓇᐃᑦ ᐃᓱᒪᒋᔭᐅᒋᐊᖃᖅᑑᒐᓗᐃᑦ. ᐄ’, 

ᑖᒻᓇ ᐃᓱᒪᒋᔭᐅᖁᓐᓇᖅᑑᒐᓗᐃᑦ ᑖᑉᑯᐊ ᑲᒪᒋᔭᐅᖕᒪᑦ ᐋᓐᓂᐊᖃᕐᓇᙱᑦᑐᓕᕆᕕᒃᑯᑦ ᐃᒻᒥᓐᓃᖅᑕᐃᓕᕆᔨᒃᑯᑦ. 

ᐱ’, ᐊᕐᓇᐃᑦ ᐃᓱᒪᒋᔭᐅᒋᐊᖃᖅᑑᒐᓗᐃᑦᑕᐅᖅ ᐅᑉᓗᒥᐅᓕᖅᑐᖅ. ᐱ’, ᑖᑉᑯᐊ ᐊᕐᓇᐃᑦ ᓂᐅᕕᐊᒃᓵᕐᒥᒃ ᐱ’, 

ᐃᑲᔪᕈᓐᓇᕋᓗᐊᕐᒪᑕ. ᑖᒻᓇ ᐃᓱᒪᒋᔭᐅᖁᒐᓗᐊᖅᐸᕋ ᑖᒻᓇ ᐊᕐᓇᐃᑦᑕᐅᖅ ᐃᓱᒪᒋᔭᐅᒋᐊᖃᖅᑐᑦᑕᐅᖅ 

ᐅᑉᓗᒥᐅᓕᖅᑐᖅ. 

 

(ᑐᓵᔨᑎᒎᓕᖅᑐᖅ) ᖃᓪᓗᓈᑎᑑᕐᓂᐊᓕᕋᒪ ᐃᒃᓯᕙᐅᑖᖅ. ᑖᒃᑯᐊ ᑭᖑᓪᓕᖅᐹᖑᓂᐊᖅᑐᑦ ᐊᐱᖅᑯᑎᒋᔭᕋ. ᐊᑎ 

ᐊᖑᑏᑦ ᑖᓐᓇ ᐱᓕᕆᔾᔪᑎᐅᔪᖅ ᐱᔨᔅᓯᕈᑕᐅᖃᑦᑕᖅᓯᒪᖕᒪᑦ ᐅᓄᖅᑐᓂᒃ ᓄᓇᓕᖕᓂ ᓄᓇᕗᒻᒥ ᐅᓪᓗᒥᒧᑦ ᑎᑭᖦᓗᒍ. 

ᐊᐱᖅᑯᑎ ᐃᒃᓯᕙᐅᑖᖅ ᑭᖑᓪᓕᖅᐹᖑᓂᐊᖅᑐᖅ ᑖᓐᓇ, ᑖᒃᑯᐊ ᐊᐱᖅᓱᒃᑲᓐᓂᖃᑦᑕᖃᑦᑕᕐᓂᐊᕐᒪᑕ ᖃᓄᖅ 

ᐱᓪᓗᐊᑕᐅᓂᖏᑦ ᕿᒥᕐᕈᓇᒃᑕᐅᖃᑦᑕᖅᓯᒪᕙᑦ ᐱᓕᕆᔾᔪᑎᐅᔪᑦ ᐊᑐᖅᑕᐅᓂᐊᖅᑎᓪᓗᒋᑦ ᒪᒃᑯᒃᑐᓄᑦ 

ᐱᓕᕆᔾᔪᑎᒃᓴᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐊᑏ ᐊᖑᑏᑦ ᑖᓐᓇ ᐱᓕᕆᔾᔪᑎ ᐅᓪᓗᒥᒧᑦ 

ᑎᑭᖦᖢᒍ, ᐆᒃᑐᕋᐅᑎᐅᖃᑦᑕᖅᑐᑦ ᑕᒪᒃᑯᐊ ᓯᕗᒧᐊᑦᑎᐊᓕᕋᓗᐊᕐᒪᖔᖅ ᕿᒥᕐᕈᓇᒃᑐᑦ. ᓄᓇᓖᑦ ᐱᔪᒪᓂᖏᑦ 

ᒪᓕᖦᖢᒋᑦ ᐱᓕᕆᔪᒪᓂᕆᔭᖏᑦ ᑭᓱᓕᕆᔪᒪᓂᕆᔭᖏᑦ ᑖᒃᑯᐊ ᓯᕗᒧᐊᖁᓪᓗᒋᑦ, ᑕᒪᒃᑯᐊ 

ᐊᑐᖅᑕᐅᖏᓐᓇᕈᓐᓇᖁᓪᓗᒋᑦ ᐱᓕᕆᔭᐅᔪᖅ ᐊᐅᓚᓂᐅᔪᖅ ᓄᓇᓕᖕᓂ ᐊᑐᖅᑕᐅᔪᓐᓇᕐᓗᓂ ᐊᒻᒪᓗᑦᑕᐅᖅ 

ᐅᔾᔨᕆᔭᐅᓗᑎᒃ ᐃᒃᐱᒋᔭᐅᓗᑎᒃ ᓄᓇᓕᖕᓂ ᐃᖅᑲᓇᐃᔭᖅᑏᑦ ᑐᑭᒧᐊᑦᑎᑦᑎᖃᑦᑕᕐᓂᐊᕐᒪᑕ ᐊᖑᑏᑦ 

ᐱᓕᕆᓂᐊᖅᑕᖏᖕᓄᑦ. 

 

ᑖᒃᑯᐊ ᓯᕗᒧᐊᒃᑎᓪᓗᒋᑦ ᒪᒃᑯᒃᑐᓄᑦ ᐱᔨᔅᓯᕈᑏᑦ ᐊᒃᓱᐊᓗᒃ ᑕᒪᓐᓇ ᐱᓕᕆᔾᔪᑎᐅᔪᖅ ᖁᕕᐊᒋᑦᑎᐊᖅᑕᕗᑦ. ᐊᑏ 

ᐊᖑᑏᑦ ᑖᒃᑯᐊ ᑮᓇᐅᔭᖁᑎᖃᙱᒻᒪᑕ ᒫᓐᓇ ᑕᐃᒃᑯᐊ ᕗᑦ ᐳᐊᒥ ᐱᑐᐃᓐᓇᐅᙱᑦᑐᒃᑯᑦ 

ᑮᓇᐅᔭᖃᖅᑎᑕᐅᖃᑦᑕᖅᑐᖅ ᑮᓇᐅᔭᖅᑖᕈᑎᒃᓴᖏᖕᓂᒃ ᑎᑎᕋᖅᓯᒪᔪᓂᒃ ᐱᓇᓱᓚᐅᕋᓗᐊᖅᑐᒍᑦ ᑭᓯᐊᓂ 

ᑮᓇᐅᔭᖅᑖᖅᑎᑕᐅᓚᐅᙱᒻᒪᑦ. ᐊᑏ ᐊᖑᑏᑦ ᑖᓐᓇ ᐊᐅᓚᑦᑐᔾᔨᑖᖁᓪᓗᒋᑦ ᑮᓇᐅᔭᓂᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᒍ ᑭᖑᓪᓕᕐᒥᒃ, ᒥᔅᑕ ᓯᒪᐃᓚᒃ. 



ᐅᓪᓗᑐᐃᓐᓇᖅ, ᕕᕗᐊᕆ 28, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

33 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᕆᒃᑲᓐᓂᕐᓗᖓ ᒪᓕᒐᓕᐅᖅᑎᐅᖃᑎᖓ ᒥᔅᑕ ᖂᑭᐊᖅ 

ᐊᐱᖅᑯᑎᒋᖅᑲᐅᔭᖓ ᑕᒪᒃᑯᓂᖓ ᐊᐅᓚᔾᔭᒃᑕᐅᒐᓱᒃᑐᓄᑦ ᐃᖅᑲᓇᐃᔭᖅᑎᑖᖁᓪᓗᒋᑦ ᐃᓕᓐᓂᐊᖅᑎᑦᑎᓗᑎᒡᓗ 

ᐃᓱᒪᓕᕆᔨᐅᔪᓂᒃ ᐊᔪᓕᕈᑎᖃᖅᑐᓂᒡᓗ ᐃᑲᔪᖅᑕᐅᖃᑦᑕᕐᓂᐊᖅᑐᓂᒃ. ᐱᔨᔅᓯᕈᑕᐅᔪᑦ ᑕᒪᒃᑯᐊ ᐱᐅᓯᒋᐊᖁᓪᓗᒋᑦ 

ᑭᙴᒪᔭᐅᔪᑦ ᐊᑐᕐᓗᒋᑦ. 

 

ᖃᓄᐃᑦᑐᓂᒃ ᒪᓕᒐᕐᓂᒃ ᐊᑐᓚᐅᖅᐱᓯ ᐸᕐᓇᐅᑎᓕᐅᖅᑎᓪᓗᓯ ᐋᖅᑭᒃᑕᐅᓕᖅᑎᓪᓗᒋᑦ ᑖᒃᑯᐊ ᐃᖅᑲᓇᐃᔮᒃᓴᐃᑦ 

ᑖᒃᑯᐊ ᓄᓇᕗᑦ ᒐᕙᒪᒃᑯᖏᑦᑕ ᐃᖅᑲᓇᐃᔭᖁᑎᒋᓂᐊᖅᐸᐃᑦ? ᐅᕝᕙᓘᓐᓃᑦ ᑕᖅᑲᒃᑯᓄᖓ ᓴᖅᑭᑕᐅᓂᐊᖅᐸᑦ 

ᐃᓇᒃᑎᔾᔪᑎᓂᒃ ᕼᐊᒻᓚᒃᑯᑦ ᓴᖅᑭᑦᑎᖁᓪᓗᒋᑦ ᑕᐃᒪᐃᑦᑐᓂᒃ ᐃᖅᑲᓇᐃᔮᒃᓴᓂᒃ? ᖃᓄᐃᓕᖓᓂᐊᕐᒪᖔᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑖᒃᑯᐊ ᐱᓕᕆᔨᒻᒪᕇᑦ ᓘᒃᑖᑲᓴᐃᑦ 

ᐃᖅᑲᓇᐃᔭᖅᑎᑦ ᑕᒪᒃᑯᐊ ᓄᓇᕗᑦ ᒐᕙᒪᒃᑯᖏᑕ ᐃᖅᑲᓇᐃᔭᖅᑎᒋᔭᖏᑦ ᐊᒻᒪᓗᑦᑕᐅᖅ ᖁᕕᐊᓱᑦᑎᐊᖅᑐᒍᑦ ᑖᓐᓇ 

ᓯᕗᒧᐊᑦᑎᐊᕐᓂᐊᕐᒪᑦ ᐅᓄᖅᓯᒋᐊᖅᑎᑦᑎᓂᐊᕐᒪᑕᓗ ᐃᓄᖕᓂᒃ ᐃᖅᑲᓇᐃᔭᖅᑐᓂᒃ. 

 

ᐊᒻᒪ ᑲᔪᓯᓂᐊᖅᑐᒍ ᐱᓕᕆᓂᑦᑎᓐᓂ ᐃᖅᑲᓇᐃᔭᖅᑏᑦ ᐃᓐᓄᒃᑕᐅᖁᓪᓗᒋᑦ ᑲᑎᓪᓗᒋᑦ 55-ᖑᓂᐊᖅᑐᖅᑲᐃ 

ᐃᖅᑲᓇᐃᔮᒃᓴᐃᑦ. ᒫᓐᓇᐅᔪᖅ ᑕᐃᒃᑯᓄᖓ ᐱᓕᕆᔨᒻᒪᕆᐅᔪᓄᑦ ᐃᖅᑲᓇᐃᔮᒐᒃᓴᐅᓂᐊᖅᑐᑦ ᐊᒻᒪ ᐱᓕᕆᓂᐊᖅᑐᒍᑦ 

ᐃᖅᑲᓇᐃᔭᖅᑏᑦ ᓄᖅᑲᖅᑕᐃᓕᒪᔾᔪᑎᒃᓴᖏᖕᓄᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᓂᔅᑕ. ᑖᒃᑯᐊ 55-ᖑᔪᑦ ᐃᖅᑲᓇᐃᔮᒃᓴᑦ 

ᐃᓐᓄᒃᓯᒪᓕᖅᐹᑦ? ᐅᕝᕙᓘᓐᓃᑦ ᐊᒡᒋᑐᐃᓐᓇᖅᑐᑦ ᐃᖅᑲᓇᐃᔮᒃᓴᑦ ᓴᖅᑭᑕᐅᓂᐊᖅᑐᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑖᒃᑯᐊ 42−ᖑᔪᑦ ᐃᓐᓄᒃᓯᒪᔪᑦ ᒫᓐᓇ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᐅᓯᕆᐊᖃᖅᑳᕐᔫᓪᓗᖓ ᑖᔅᓱᒪᙵᑦ ᐱᔾᔪᑎᒋᓪᓗᒍ 

ᐊᐱᖅᑯᑎᐅᔪᖅ ᓄᓇᕗᑦ ᒐᕙᒪᒃᑯᖏᑕ ᐃᖅᑲᓇᐃᔭᖅᑎᒋᓂᐊᕐᒪᖔᔅᓯᐅᒃ ᐅᕝᕙᓘᓐᓃᑦ ᐱᔾᔪᑎᒋᓪᓗᒍ ᑕᒪᓐᓇ 

ᑭᖑᓂᑦᑎᓐᓂ ᑐᒃᓯᕋᐅᑎᓕᐅᖃᑦᑕᖅᓯᒪᖕᒪᑕ ᕼᐊᒻᓚᒃᑯᑦ ᑐᒃᓯᕋᐅᑎᓕᐅᓚᐅᖅᖢᑎᑦ ᐱᕙᓚᐅᕐᒪᑕ. ᐃᖅᑲᓇᐃᔭᖅᑏᑦ 

ᖃᐅᔨᓚᐅᖅᓯᒪᖕᒪᑕ ᐃᑲᔪᖅᑐᖅᑕᐅᙱᓚᑦ ᑮᓇᐅᔭᑭᒃᓴᖅᖢᑎᒡᓗ ᐱᓚᐅᕐᒪᑕ ᐃᓅᓯᓕᕆᔨᐅᓂᐊᖅᑐᓄᑦ.  

 

ᐊᓕᐊᓇᐃᒍᓱᒃᐳᖓ ᑖᒃᑯᐊ ᒐᕙᒪᒃᑯᑦ ᓄᓇᕗᑦ ᒐᕙᒪᒃᑯᖏᑕ ᐃᖅᑲᓇᐃᔭᖅᑎᒋᓂᐊᕐᒪᒋᑦ. ᑕᐃᒪᓕ ᒫᓐᓇ 

ᐅᑉᐱᕈᓱᒃᐳᖓ ᑖᒃᑯᐊ ᑕᒪᒃᑯᐊ ᓱᕐᕋᖕᓇᖅᑐᑦ ᐱᖁᔭᖅᑎᒍᑦ ᓯᖁᒥᑦᑎᔪᓐᓃᕐᒪᑕ ᐃᒥᐊᓗᐃᓪᓗ ᑕᒪᒃᑯᐊ 

ᐃᖅᑲᓇᐃᔮᒃᓴᐃᑦ ᐊᑐᐃᓐᓇᐅᓕᕐᒪᑕ ᑕᒪᒃᑯᐊ ᐃᖅᑲᓇᐃᔮᒃᓴᐃᑦ ᓄᓇᕗᒻᒥᐅᓄᑦ ᐊᑑᑎᖃᓪᓚᕆᖕᓂᐊᓕᖅᑐᑦ 

ᐱᕐᔪᐊᖑᓗᑎᒡᓗ. ᑕᐃᒪᓐᓇ ᐃᑲᔪᖅᑐᖅᑕᐅᔭᕆᐊᓖᑦ ᐊᔪᓕᕈᑎᖃᖃᑦᑕᖅᑐᓂᒃ. ᓄᖅᑲᕈᒪᔪᑦ ᓄᖅᑲᕈᓐᓇᖁᓪᓗᒋᑦ. 

 

ᑖᓐᓇ ᓂᓪᓕᐅᑎᒋᑐᐃᓐᓇᖅᐸᕋ. ᐊᓕᐊᓇᐃᒍᓱᖦᖢᖓ ᑕᐅᕗᖓ ᑐᕌᕋᑦᑕ. ᐊᒻᒪᓗᑦᑕᐅᖅ 

ᐃᖅᑲᓇᐃᔭᖅᐸᓪᓕᐊᖁᓪᓗᑕ ᑕᒪᑐᒪᑉ ᒥᒃᓵᓄᑦ ᓄᓇᕗᑉ ᐃᓗᐊᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ, ᑭᐅᔪᒪᕖᑦ?  



ᐅᓪᓗᑐᐃᓐᓇᖅ, ᕕᕗᐊᕆ 28, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᓂᓪᓕᐅᑎᒋᔪᓐᓇᓵᕐᒪᐅᑦ. ᐊᒻᒪᓗ ᑮᓇᐅᔭᑦ ᐊᑐᕈᒫᕐᓂᐊᖅᑐᑦ ᐱᕙᓪᓕᐊᔾᔪᓯᖏᑦ ᒪᓕᒡᓗᒋᑦ ᐅᐃᕆᓂᖅ ᑕᒪᓐᓇ 

ᓯᕗᓪᓕᐅᔾᔭᐅᖃᑕᐅᔪᖅ ᐊᒻᒪᓗ ᐊᖏᒡᓕᕙᓪᓕᐊᖁᒍᓇᖅᑐᖅ. ᐊᑐᕈᒫᕐᓂᐊᖅᑐᑦ ᑕᒪᒃᑯᐊ ᕿᓗᖅᑭᑖᕐᓂᖏᑦ 

ᐱᔾᔪᑎᒋᓪᓗᒍ ᐃᓕᔅᓯᖕᓄᑦ ᐃᑲᔪᖅᓱᖅᑕᐅᒍᑦᑕ ᖁᕕᐊᓇᖅ. ᑕᒪᒃᑯᐊ ᓴᖅᑭᑦᑎᑦᑐᓐᓇᕋᑦᑎᒃᑯᑦ ᐃᓕᔅᓯᖕᓄᑦ ᑭᓯᐊᓂ 

ᐊᖏᖅᑕᐅᓗᑎᐅᖃᑦᑕᕐᒪᑕ. ᑕᒪᓐᓇ ᓂᓪᓕᐅᑎᒋᔪᒪᑐᐃᓐᓇᓵᖅᑕᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᓵᔨᑎᒍᑦ): ᖁᔭᓐᓇᒦᒃ. ᐊᒻᒪᓗ ᒥᓂᔅᑕ ᖃᐅᔨᒪᑦᑎᐊᖅᑐᖅ ᑖᓐᓇ ᓂᓪᓕᐅᑎᒋᓂᐊᖅᑕᒪ ᒥᒃᓵᓅᖓᔪᖅ 

ᐃᓱᒪᓕᕆᓂᖅ. ᐃᓱᒪᓕᕆᔩᓂᒃᑯᐊ ᐱᔨᑦᑎᕈᑎᓂᒃ ᓴᖅᑭᔮᖅᑎᑦᑎᓲᖑᖕᒪᑕ ᑕᖅᑲᒃᑯᓄᖓ. 

ᐃᓗᓕᑯᓘᔭᖏᓐᓄᐊᑎᒃᑲᓗᐊᕐᓗᖓ ᑕᖅᑭᑦ ᑕᓪᓕᒪᓄᑦ ᑕᒪᓐᓇ ᓴᖅᑭᔮᖅᓯᒪᓕᕐᒪᑦ. ᑕᒫᓂ 

ᐃᖃᓗᖕᓃᑦᑐᖃᓚᐅᖅᓯᒪᖕᒪᑦ ᐃᓱᒪᓕᕆᔨᒥᒃ ᐊᒻᒪᓗ ᐃᖅᑲᓇᐃᔭᖅᑐᕐᔪᐊᒻᒪᕆᐊᓘᔪᒃᓴᐅᓚᐅᖅᑐᖅ.  

 

ᑖᓐᓇ ᒥᓂᔅᑕ ᖃᐃᖁᔨᖃᑦᑕᖅᓯᒪᖕᒪᑦ ᑕᐃᔅᓱᒥᖓ ᓄᓇᖃᖅᑳᖅᓯᒪᔪᓄᑦ ᒥᓂᔅᑕᕆᔭᐅᔪᖅ ᑕᐃᔅᓱᒪᓂ 

ᐅᖃᓚᐅᖅᓯᒪᒐᑦᑕ ᓇᓪᓕᐅᒃᑯᒫᖅᑕᐅᓯᒪᙱᑦᑐᓄᑦ ᐃᑲᔫᓯᐊᖃᖅᑖᖃᑦᑕᖅᑎᓪᓗᑕ ᖃᓄᖅ ᐋᖅᑭᒃᓯᒪᔪᓐᓇᕐᒪᖔᑦ. 

ᑕᐃᓐᓇ ᐊᒃᓱᕈᑦᑎᐊᖅᖢᓂ ᑕᐃᒃᑯᐊ ᐱᔭᕐᓂᙱᑦᑐᐊᓗᐃᑦ ᐊᖅᑯᓵᓚᐅᖅᖢᓂ ᑭᓯᐊᓂ ᑕᑯᔭᐅᔪᓐᓇᖅᓯᓚᐅᖅᓯᒪᖕᒪᑦ 

ᐃᓱᒪᓕᕆᔨᐅᔪᒧᑦ. 

 

ᑕᐃᒃᑯᐊᓗ ᓇᓪᓕᐅᒃᑯᒫᖅᑕᐅᓯᒪᙱᑦᑐᑎᒍᑦ ᐃᑲᔫᓯᐊᖅᑖᖃᑦᑕᖅᑐᑦ ᑮᓇᐅᔭᖏᖕᓂᒃ ᐊᑐᕐᓗᑎᑦ ᑕᐃᒪ 

ᕕᔅᓂᔅᕆᔭᒥᓂᒃ ᐊᑎᓕᐅᖃᑕᐅᒧᔪᓐᓇᕈᒥᓇᖅ. ᒥᓂᔅᑕᕆᔭᐅᔪᖅ ᐅᓂᒃᑳᕈᓐᓇᖅᐹ ᐅᕙᓐᓄᑦ ᐊᒻᒪᓗ ᓈᓚᒃᑐᓄᑦ 

ᖃᓄᐃᑦᑐᓂᒃ ᐱᕙᓪᓕᐊᔾᔪᓯᓂᒃ ᐋᖅᑭᒃᓯᓯᒪᒻᒪᖔᑦ ᑖᒃᑯᐊ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᓕᕆᕕᖓᑦ ᑕᐃᒃᑯᐊ 

ᐃᓱᒪᓕᕆᔩᑦ ᐊᑭᓕᖅᓱᖅᑕᐅᑦᑎᐊᖃᑦᑕᕐᓂᐊᕐᒪᑕ ᓇᓪᓕᐅᒃᑯᒫᖅᑕᐅᓯᒪᙱᑦᑐᓄᑦ ᐃᑲᔫᑏᑦ ᐊᑐᖅᑕᐅᓗᑎᑦ? ᒥᔅᑕ 

ᒪᐃᓐ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑖᓐᓇ ᑭᐅᑦᑎᐊᕋᓱᖕᓂᐊᕋᒃᑯ 

ᓇᓪᓕᐅᒃᑯᒫᖅᑕᐅᓯᒪᙱᑦᑐᑦ ᐃᑲᔫᑏᑦ ᐱᓪᓗᒋᑦ ᐊᒻᒪᓗ ᐃᓱᒪᓕᕆᓂᖅ ᐃᓱᒪᓕᕆᔨᒃᑯᑎᒍᑦ ᐃᓅᓕᓴᖅᑕᐅᓂᖅ 

ᐃᓅᓯᓕᕆᔭᐅᓂᖅ.  

 

ᑕᐃᒃᑯᐊ ᓄᓇᖃᖅᑳᖅᓯᒪᔪᑦ ᑲᓇᑕᒃᑯᑎᒍᑦ ᑮᓇᐅᔭᖃᖅᑎᑕᐅᖃᑦᑕᕐᒪᑕ ᐊᖅᑯᑎᒋᔭᐅᓪᓗᑎᒃ ᓄᓇᕗᑦ ᒐᕙᒪᒃᑯᑦ. 

ᐃᓗᐃᒃᑲᓂᒃ ᑮᓇᐅᔭᖅᑖᖅᑎᑕᐅᖃᑦᑕᖅᑐᒍᑦ ᐊᒻᒪ ᐊᑐᖅᑕᐅᓕᖅᖢᑎᑦ ᐱᔨᑦᑎᕈᓐᓇᕐᓂᐊᕋᑦᑕ ᓄᓇᕗᒻᒥᐅᓄᑦ. 

ᑕᐃᒃᑯᐊ ᓄᓇᖃᖅᑳᖅᓯᒪᔪᑦ ᑲᓇᑕᒥ ᐱᓕᕆᕕᖓᑦ ᓇᓪᓕᐅᒃᑯᒫᖅᑕᐅᓯᒪᙱᑦᑐᑎᒍᑦ ᐃᑲᔫᑎᒃᑯᑦ 

ᐊᑭᓕᖅᑕᐅᔪᓐᓇᖃᑦᑕᖅᑐᑦ ᑕᐃᒃᑯᐊ ᐊᑭᓕᐅᑎᕕᓃᑦ ᐅᑎᖅᑎᑕᐅᔪᓐᓇᕐᓂᐊᕐᒪᑕ. ᐊᒻᒪᓗ ᓇᓖᕌᕈᑏᑦ 

ᐊᓯᐊᒎᖅᑐᓪᓗ ᑮᓇᐅᔭᑦ ᐃᓅᓯᓕᕆᔨᒃᑯᑎᒍᑦ ᐃᓅᓯᓕᕆᔩᑦ ᑕᐃᒃᑯᐊ ᑮᓇᐅᔭᖅᑐᕈᑎᒋᓚᐅᖅᑕᖏᑦ 

ᐅᑎᖅᑎᑕᐅᔪᓐᓇᕐᓂᐊᕐᒪᑕ. ᑕᐃᒪᓐᓇ ᐋᖅᑭᒃᓯᒪᔪᖅ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃ’, ᐊᒻᒪᓗ ᑕᒪᒃᑯᐊ ᓂᓪᓕᐅᑎᒋᔪᓐᓇᕋᕕᒋᑦ. ᐊᐳᖅᑕᐅᑎᐊᓗᖕᓂᒃ 

ᐲᔭᐃᓗᐊᕋᑦᑕ ᑕᒪᒃᑯᐊ ᐱᔨᑦᑎᕈᑏᑦ ᐊᓯᖏᓪᓘᓐᓃᑦ ᓴᖅᑭᔮᖃᑦᑕᕈᓐᓇᕐᓂᐊᕐᒪᑕ ᑕᖅᑲᒃᑯᓄᖓ ᐱᔨᑦᑎᖅᑕᐅᔪᓄᑦ. 

ᑖᓐᓇᐅᖅᑲᐅᑎᓪᓗᒍ ᒪᒃᐱᖅᑐᒐᖅ H-7−ᒦᑦᑐᒍᑦ, ᐃᓅᓯᕗᑦ ᐃᓱᒪᓕᕆᓂᖅ ᐅᐃᕆᓂᕐᓗ ᑲᑎᓕᒫᕐᓗᒋᑦ 

$90,588,000.00. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᐱᕐᓗᒍ H-8−ᒧᑦ. ᐅᖁᒪᐃᓐᓂᓂᐊᕐᕕᒃ. ᐊᐅᓚᔾᔪᑏᑦ ᒪᑭᒪᐅᑏᓪᓗ, 

$21,133,000.00. ᒥᔅᑕ ᒪᓕᑭ. 

 



ᐅᓪᓗᑐᐃᓐᓇᖅ, ᕕᕗᐊᕆ 28, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᔅᓯᓂᒃᑭᐊᖅ ᐊᐱᖅᑯᑎᒃᓴᖃᕋᒪ. ᐳᕙᒡᓗᖕᓂᖅ ᑕᒪᓐᓇ 

ᐃᓱᒫᓘᑎᒌᓐᓇᖅᓯᒪᒐᑦᑎᒃᑯᑦ. ᑕᒪᓐᓇᖃᐃ ᐳᕙᒡᓗᖕᓂᖅ ᐸᖕᓂᖅᑑᕐᒥ, ᒥᑦᑎᒪᑕᓕᖕᒥ, ᓇᐅᔮᓂᓗ 

ᖃᓄᐃᓕᖓᓕᕐᒪᖔᑦ? ᐊᒻᒪᓘᓐᓃᑦ ᑕᐃᒪᐃᓐᓂᖓᓄᑦ ᐃᓄᓕᒫᖅᑲᐃ ᖃᐅᔨᓴᖅᑕᐅᓂᐊᖅᐸᑦ ᐳᕙᒡᓗᖕᓂᕐᒥᒃ 

ᐱᖃᙱᒃᑯᓗᐊᕐᒪᖔᖏᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑖᓐᓇ ᐊᐱᖅᑯᑎᒋᔭᐃᑦ ᐱᓪᓗᒍ, ᐳᕙᒡᓗᖕᓂᖅ 

ᓄᓇᓕᖕᓂ ᐱᑕᖃᐅᖅᑐᖅ ᓄᓇᕗᒻᒥ. ᐅᖃᖅᑲᐅᒐᕕᑦ ᑎᓴᒪᐅᖕᒪᑕ ᓄᓇᓖᑦ ᐳᕙᒡᓗᒃᑐᖅᓯᐊᕆᔭᐅᓯᒪᔪᑦ. ᐃᓄᓕᒫᑦ 

ᖃᐅᔨᓴᖅᑕᐅᓂᐊᕐᒪᖔᖏᑦ ᐱᓪᓗᒍ, ᐊᒻᒪᓘᓐᓃᑦ ᖃᐅᔨᓴᐅᑎᓂᒃ ᐊᑐᐃᓐᓇᕈᐃᓂᐊᕐᒪᖔᑦ, 

ᖃᓄᐃᓕᐅᖅᐸᓪᓕᐊᑎᑦᑎᔪᒍᑦ ᐊᕐᕕᐊᓂ. ᓄᓇᖅᑲᑎᒌᓕᒫᑦ ᖃᐅᔨᓴᖅᑕᐅᓗᑎᒃ. ᒫᓐᓇ ᑕᐃᒪᓐᓇ ᐋᖅᑭᒃᓯᒪᔪᒍᑦ 

ᓄᓇᓕᓕᒫᑦ ᖃᐅᔨᓴᖅᑕᐅᔭᕌᖓᑦ ᐊᑕᖏᕋᓱᖃᑦᑕᖅᑕᕗᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭᒧᑦ ᐅᑎᓚᐅᙱᓐᓂᑦᑎᓐᓂ. ᐊᑎᓕᐅᖅᑕᐅᔪᒪᒍᕕᑦ 

ᖃᐅᔨᒃᑲᖃᑦᑕᕐᓂᐊᖅᐸᕐᒪ. 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑏ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐊᔭᐅᖅᑐᐃᓕᑦ ᓄᓇᖅᑲᑎᒌᓕᒫᑦ 

ᑕᐃᒃᑯᐊ ᖃᐅᔨᓴᖅᑕᐅᖃᑦᑕᕐᓂᐊᕐᒪᑕ. ᐳᕙᒡᓗᖕᓂᑐᐃᓐᓇᐅᙱᒻᒪᑦ. ᑕᐃᑯᖓ ᐅᐸᓚᐅᕋᑦᑕ ᐊᒻᒪᓘᓐᓃᑦ 

ᐃᓚᖏᓂᒃᑯᐊ ᐊᖏᕐᕋᖅᑎᑕᐅᖃᑦᑕᕐᒪᑕ ᑭᓱᒥᒃ ᐄᓛᒃ, ᐳᕙᒡᓗᖕᒪᖔᖏᑦ ᓱᓕ ᖃᐅᔨᔭᐅᙱᑦᑎᓪᓗᒋᑦ. ᓇᐅᔮᓂ 

ᑕᐃᒪᐃᑦᑐᖃᓚᐅᕐᒪᑦ. ᑕᐃᒃᑯᐊ ᐅᐸᓚᐅᖅᑐᑦ ᑭᓱᖔᕐᒥᒃ ᐋᓐᓂᐊᖃᕐᓇᖏᓐᓂᒃ ᓇᓗᓇᐃᖅᓯᕕᐅᓚᐅᖅᓯᒪᔪᑦ 

ᖃᐅᔨᒪᙱᑦᑐᑦ ᑕᐃᒪᐃᑦᑑᖕᒪᑦ. ᐳᕙᒡᓗᖕᓂᑐᐃᓐᓇᐅᖃᑦᑕᙱᒻᒥᔪᖅ. ᓄᓇᖅᑲᑎᒌᓕᒫᓂᒃ ᖃᐅᔨᓴᐃᓂᐊᕈᔅᓯ 

ᐳᕙᒡᓗᒍᑎᒃᓴᖃᙱᒻᒪᖔᑦ. ᑖᓐᓇ ᐅᖃᐅᓯᒃᓴᑐᐃᓐᓇᐅᒐᓗᐊᖅ ᑭᓯᐊᓂᑦᑕᐅᖅ ᐊᓯᖏᖕᓂᒃ ᐋᓐᓂᐊᓖᑦ ᑕᐃᑯᖓ 

ᐅᐸᖃᑦᑕᕐᒥᔪᑦ ᖃᐅᔨᔭᐅᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓂᓪᓕᐅᑎᒋᔪᒪᕕᐅᒃ, ᒥᔅᑕ ᒪᐃᓐ?  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᓂᓪᓕᐅᑎᒋᒐᖕᓂ. ᓇᐅᔮᕐᒥᐅᑦ ᖁᔭᓐᓇᒦᖅᐸᒃᑲ ᖃᐅᔨᓴᖅᑕᐅᒋᐊᖅᑐᕈᓐᓇᖅᓯᓚᐅᕐᒪᑕ ᐊᒻᒪᓗ ᑕᐃᓐᓇ ᓘᒃᑖᓄᑦ 

ᐊᖓᔪᖅᑳᖅ ᓄᓇᖅᑲᑎᒌᓕᒫᓂᒃ ᖃᐅᔨᓴᐃᔪᒪᖃᑦᑕᖅᑐᑦ ᓇᐅᒃᑯᑦ ᐱᐅᓯᒋᐊᒃᑲᓐᓂᕐᕕᒃᓴᖃᐃᓐᓇᐅᔭᕐᒪᑦ 

ᖃᐅᔨᓴᐃᖃᑦᑕᕐᓗᓂ ᓄᓇᖅᑲᑎᒌᓂᒃ. 

 

ᐊᒻᒪᓗ ᐃᒃᑯᐊ ᐃᓚᖏᑦ ᖃᐅᔨᓴᖅᑕᐅᔪᒪᓚᐅᙱᒻᒪᑕ ᐃᓚᖏᓪᓗ ᑕᐃᒃᑯᐊ ᓯᕗᓪᓕᐅᔾᔭᐅᓇᔭᙳᐊᕋᓗᐊᖅᖢᑎᑦ 

ᐅᑭᐅᖏᑦ ᑭᓱᖏᑦ ᐱᔾᔪᑎᒋᓪᓗᒍ. ᑕᐃᒪᙵᓕᒫᖅ ᖃᓄᖅᑑᕈᑎᒋᖃᑦᑕᖅᑕᕗᑦ ᐊᑑᑎᖃᕐᓂᐊᕐᓂᖅᐹᒃᑯᑦ 

ᐊᐅᓚᑕᐅᔪᓐᓇᕐᓂᐊᕐᒪᑦ ᓄᓇᕗᒻᒥ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᓐᓂ, ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᒐᕙᒪᒃᑯᓐᓃᙶᖅᑐᑦ ᑐᓴᒐᒃᓴᑦ 

ᑕᖅᑲᐅᙵᖅᑕᐅᖃᑦᑕᕐᒪᑕ. ᐊᓯᐊᒍᖔᖃᐃ ᓴᖅᑭᑎᑦᑎᖃᑦᑕᕆᕕᓯ ᑕᐃᒃᑯᐊ ᑕᑯᔭᐅᔭᕆᐊᖃᕐᓂᖅᐹᑦ 

ᑕᑯᔭᐅᖃᑦᑕᕈᓐᓇᕐᓂᐊᕐᒪᑕ ᐊᒻᒪᓗ ᑲᐳᖅᑕᐅᔭᕆᐊᓖᑦ ᐋᓐᓂᐊᔾᔭᐃᒃᑯᒻᒥᒃ ᑲᐳᖅᑕᐅᔭᕆᐊᓖᑦ 

ᑕᐃᒪᓐᓇᐅᔭᐅᖃᑦᑕᖅᐹᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑕᐃᒃᑯᐊ ᑕᖅᑲᐅᙵᖅᑕᐅᖃᑦᑕᖅᑐᑦ ᑐᓴᒐᒃᓴᑦ 

ᐊᓯᖏᑦ ᐱᓪᓗᒋᑦ ᐃᖅᑲᓇᐃᔭᖅᑎᕗᑦ ᐃᓕᓐᓂᐊᖅᑎᑦᑎᓇᓱᖃᑦᑕᕐᒥᔪᑦ ᑕᖅᑲᒃᑯᓂᖓ. ᐊᒻᒪᓗ ᑲᐴᕆᓂᕐᒥᒃ 

ᓴᖅᑭᔮᖅᑎᑦᑎᖃᑦᑕᖅᖢᑎᑦ ᖃᓄᐃᓕᐅᖅᑎᕈᓘᔭᖃᑦᑕᖅᖢᑎᑦ ᓲᕐᓗᒃ ᓈᓚᐅᑎᒃᑰᖃᑦᑕᖅᖢᑎᑦ 

ᐃᓕᓐᓂᐊᖅᑎᑦᑎᓪᓗᑎᒡᓗ ᖃᓄᐃᒻᒪᑦ ᑲᐳᖅᑕᐅᔭᕆᐊᖃᕐᒪᖔᑦ, ᓄᑕᕋᓛᓪᓗ ᐃᓂᒃᓴᓕᐅᖅᑕᐅᖃᑦᑕᖅᖢᑎᑦ 

ᑕᑯᔭᐅᔪᓐᓇᕐᓂᐊᕐᒪᑕ ᐃᓅᓕᓴᐃᔨᓄᑦ.  

 

ᐊᒻᒪᓗ ᒪᑯᐊ ᓴᓇᕐᕈᑏᑦ ᐱᓪᓗᒋᑦ, ᐃᓱᒪᓕᐅᕈᑎᒋᖃᑦᑕᖅᑕᕗᑦ ᑕᐃᒪᙵᓕᒫᖅ ᐃᓱᒪᓕᐅᕈᑎᖃᖃᑦᑕᕋᑦᑕ ᓱᕈᓰᑦ 

ᑲᐳᖅᑕᐅᓯᒪᔭᕆᐊᖃᕐᒪᖔᑦ ᐋᓐᓂᐊᖅᑖᖁᙱᓐᓂᖅ ᐱᔾᔪᑎᒋᓪᓗᒍ. ᐅᕙᖓᓕ ᑕᐸᐃᓪᓚᕆᖃᑦᑕᖅᑐᖓ ᑕᒪᒃᑯᐊ 

ᐋᓐᓂᐊᖅᑖᕈᑎᒋᔭᐅᙱᑦᑑᔪᓐᓇᕐᒪᑕ ᑲᐴᑏᑦ ᑕᒫᓂ ᓄᓇᕗᒻᒥ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ ᒥᓂᔅᑕ. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

ᐃᖅᖢᒃᑯᑦ ᑳᓐᓱᖃᕐᓂᖅ ᑕᒪᓐᓇ ᖃᐅᔨᓴᖅᑕᐅᒍᑎᒋᔭᐅᖃᑦᑕᖅᓯᒪᓕᕐᒪᑦ ᐊᑕᐅᓯᐅᙱᑦᑐᓄᑦ ᐊᕐᕌᒍᓄᑦ. ᑭᓱᓂᒃ 

ᐱᓇᐃᓗᑕᓂᒃ ᓴᖅᑭᑦᑎᕕᐅᓯᒪᕙᑦ ᑕᒪᓐᓇ ᐊᑐᖅᑕᐅᑎᓪᓗᒍ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐱᔭᕐᓂᙱᓐᓃᑦ ᐊᐳᖅᑕᐅᑏᑦ ᐱᓪᓗᒋᑦ 

ᐊᖏᓂᖅᐹᖑᔪᖅ, ᐃᖅᑲᓇᐃᔭᖅᑎᑦ ᐃᓛᒃ ᐃᖅᑲᓇᐃᔭᖅᑎᑭᒃᓴᕐᓂᖅ ᐊᓯᔾᔨᖅᑕᐃᓐᓇᖃᑦᑕᕐᒪᑕ ᑕᐃᒃᑯᐊ. ᐊᒻᒪᓗ 

ᑕᐃᒃᑯᐊ ᖃᐅᔨᓴᐃᕝᕕᒋᖃᑦᑕᖅᑕᕗᑦ ᐊᒻᒪᓗ ᐅᖁᒪᐃᓐᓂᓂᐊᕐᕕᖕᒥ ᐃᖅᑲᓇᐃᔭᖅᑏᑦ. ᑕᒪᓐᓇ 

ᐊᐳᖅᑕᐅᑎᒋᓂᖅᐹᕆᖃᑦᑕᖅᑕᕗᑦ. 

 

ᑭᓯᐊᓂᓕ ᖁᕕᐊᓱᒃᑐᒍᑦ ᑕᒪᓐᓇ ᐆᒃᑐᕋᐅᑎᒋᔭᐅᓚᐅᖅᑐᖅ ᐱᔭᕇᕐᒪᑦ ᐃᖅᖢᒃᑯᑦ ᑳᓐᓱᖃᙱᒃᑲᓗᐊᕐᒪᖔᑦ 

ᖃᐅᔨᓴᐃᓂᖃᕐᓂᐊᕐᒥᔪᒍᑦ ᐊᓯᖏᖕᓂᒃ ᓄᓇᓕᖕᓂ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᔾᔨᒌᙱᑦᑐᑦ ᑕᐃᒃᑯᐊ ᑳᓐᓱᑖᕈᑎᒋᔭᐅᖃᑦᑕᖅᑐᑦ ᖃᐅᔨᓴᖅᑕᐅᖃᑦᑕᖅᑐᓗ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ, ᑐᓴᖅᓯᒪᒍᒪ ᖃᐅᔨᔭᐅᓴᕋᐃᑦᑕᕌᖓᑕ ᐱᐅᓂᖅᐹᖑᓲᖅ. ᑕᐃᒪᓐᓇ ᐊᔾᔨᒌᙱᑦᑐᑦ 

ᑳᓐᓱ ᓵᖓᐃᓐᓇᖃᑦᑕᖅᖢᑎᒃᑯᑦ ᐃᕕᐊᖏᒃᑯᑦ, ᐃᖅᖢᒃᑯᑦ ᑳᓐᓱᖃᕐᓂᖅ ᐃᓇᓗᐊᒃᑯᓪᓘᓐᓃᑦ ᑳᓐᓱᖃᕐᓂᖅ ᐱᓪᓗᒍ, 

ᓲᕐᓗᖃᐃ ᐆᒃᑑᑎᖃᕐᓗᖓ ᐅᓇ 20-ᓂᑦ ᐊᕐᕌᒍᖃᓕᖅᐸᑦ, 20-ᕈᖅᐸᑦ ᖃᐅᔨᓴᖅᑕᐅᕙᓪᓕᐊᔪᓐᓇᖅᓯᓇᔭᖅᐹ 

ᑳᓐᓱᑖᖅᓯᒪᙱᒃᑲᓗᐊᕐᒪᖔᖓᑦ? 

 

ᑖᓐᓇ ᐃᓄᒃ ᖃᐅᔨᓴᖅᑕᐅᔭᕆᐊᖃᕐᓂᕐᒥᓂᒃ ᖃᐅᔨᒪᙱᑉᐸᑕ, ᖃᓄᕐᓕ ᖃᐅᔨᒪᓇᔭᖅᐸ 

ᖃᐅᔨᓴᖅᑕᐅᔭᕆᐊᖃᓕᖅᑐᖓᓕ ᐅᖃᐅᔾᔭᐅᖃᑦᑕᙱᑉᐸᑕ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐄ’, ᓱᓕᔪᖅ. ᐊᕐᕌᒍᖏᑎᒍᑦ ᐋᖅᑭᒃᑯᑦᑎᒃᑯᑦ 

ᐋᓐᓂᐊᑦ ᖃᓄᐃᑦᑐᑭᐊᖅ ᐱᔾᔪᑎᒋᓪᓗᒋᑦ ᑕᐃᒪᓐᓇᐅᖃᑦᑕᕈᓐᓇᕋᔭᖅᑐᒍᑦ ᐋᖅᑭᒃᓱᐃᓗᑕᓗ, ᐋᖅᑭᒃᓱᕐᓗᒋᓪᓗ 

ᑳᓐᓱᑖᓕᙱᒃᑲᓗᐊᕐᒪᖔᑦ ᖃᐅᔨᓴᖅᑕᐅᓂᐅᖃᑦᑕᖅᑐᑦ ᑕᐃᒪᓐᓇ ᐱᕙᓪᓕᐊᔪᒪᔪᒍᑦ.  

 

ᐊᑐᓕᖅᑎᑦᑎᓯᒪᙱᑦᑐᒍᑦ ᓱᓕ ᑕᒪᑐᒥᖓ. ᑕᐃᒪᓐᓇ ᖃᐅᔨᓴᖅᑕᐅᔪᐃᓐᓇᐅᓗᑎᒃ ᓄᓇᕗᒻᒥᐅᑕᐃᑦ 

ᐊᕐᕌᒍᖏᑎᒍᓪᓘᓐᓃᑦ. ᒫᓐᓇ ᖃᐅᔨᓴᐃᕙᓪᓕᐊᓕᖅᑐᒍᑦ ᑭᓯᐊᓂᑦᑕᐅᖅ ᐊᓯᖏᓐᓄᑦ ᐊᓯᖏᖕᓄᑦ 

ᑳᓐᓱᑖᕈᑕᐅᔪᓐᓇᖅᑐᓂᒃ ᖃᐅᔨᓴᐃᔪᒪᒻᒥᔪᒍᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓯᒪᐃᓚᒃ. 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᓄᖅ ᐃᓱᓕᑦᑕᕐᕕᓕᐅᖅᓯᒪᕕᓰ ᑕᒪᒃᑯᓂᖓ ᖃᐅᔨᓴᐃᔾᔪᑎᓂᒃ 

ᐊᑕᐅᓯᐅᙱᑦᑐᓂᒃ ᐱᒋᐊᖅᓯᓂᐊᕋᔅᓯ? ᓄᓇᓕᓕᒫᑦ ᖃᐅᔨᓴᖅᑕᐅᓂᐊᖅᐹᑦ ᐅᕝᕙᓘᓐᓃᑦ ᒪᑯᓂᖓ ᖃᐅᔨᓴᐅᑎᓂᒃ 

ᑭᓱᓂᒃᑭᐊᖅ ᐊᑐᖅᑕᐅᔪᓐᓇᖅᑐᓂᒃ ᑎᑭᓴᐃᔭᕆᐊᖃᖅᐱᑖ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑖᓐᓇ ᒪᓕᑐᐃᓐᓇᕐᒥᔪᖅ ᖃᓄᐃᑦᑐᒥᒃ ᑳᓐᓱᒥᒃ 

ᕿᓂᕐᒪᖔᑖ. ᐃᒫᒃ ᐱᓕᕆᒐᓱᖃᑦᑕᖅᑐᐃᑦ ᐊᕐᓇᐃᑦ ᖃᐅᔨᓴᖅᑕᐅᓂᕆᖃᑦᑕᕐᓂᖏᓐᓂᒃ ᐊᖑᑏᓪᓗ 

ᖃᐅᔨᓴᖅᑕᐅᑎᓪᓗᒋᑦ, ᐃᓚᖏᑦ ᑳᓐᓱᓯᐅᖅᑐᐃᑦ ᐱᓕᕆᐊᖑᒍᓐᓇᖃᑦᑕᖅᑐᐃᑦ ᓄᓇᓕᓐᓂ ᐊᕐᓇᐃᑦ 

ᖃᐅᔨᓴᖅᑕᐅᒍᓯᖏᒍᑦ. 

 

ᐊᒻᒪᑦᑕᐅᖅ, ᐃᖅᑐᒃᑯᑦ ᖃᐅᔨᓴᖅᑕᐅᒋᐊᖃᖅᑲᑕ ᑕᐃᒪᓕ ᖃᐅᔨᒪᔨᑕᖅᑕᓕᒻᒧᑦ ᑭᓯᐊᓂ ᐱᒋᐊᖃᓲᖑᒻᒪᑕ 

ᑕᐃᒪᐃᑦᑐᖃᖅᑐᑎᓪᓗ ᐃᖃᓗᓐᓂ ᐋᓐᓂᐊᕕᖓᓂ, ᕿᑭᖅᑕᓂ ᐋᓐᓂᐊᕕᖓᓂ. 

 

ᐊᒻᒪᑦᑕᐅᖅ, ᐃᕕᐊᖏᒃᑯᑦ ᑳᓐᓱᑖᖅᑐᖃᕐᒪᖔᖅ ᖃᐅᔨᓴᖅᑕᐅᒋᐊᖃᓲᖑᒻᒪᑕ ᖃᐅᔨᓴᖅᑎᓄᑦ ᑕᐃᒪᐃᑦᑐᓄᑦ. ᒫᓐᓇ 

ᓄᓇᕗᓕᒫᕐᒥ ᐊᑐᐃᓐᓇᐅᖃᑦᑕᙱᑦᑐᐃᑦ. ᕿᑭᖅᑕᓂ ᐋᓐᓂᐊᕕᒻᒥᓕ ᕿᑭᖅᑖᓗᒻᒥᐅᑕᐃᑦ ᑲᒪᒋᔭᐅᕙᑦᑑᒐᓗᐊᑦ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓯᒪᐃᓚᒨᓚᐅᙱᓐᓂᕐᓂ ᓯᕿᙳᔭᖅ ᑕᑯᓴᖅᑕᐅᖃᑦᑕᕕᐅᑎᓕᕐᖓᑦ, 

ᒥᔅᑕ ᓯᒪᐃᓚᖑᔭᕇᖅᑲᑦ ᐊᑕᐅᓯᑐᐃᓐᓇᖅ ᐊᐱᖅᓱᑲᓐᓂᕈᒪᒻᒪᑦ. ᒫᓐᓇ ᓇᐃᓈᕐᔫᒥᒋᐊᖃᑦᑕᕐᓗᒋᑦ ᐊᐱᖅᑯᑎᓯ 

ᑭᐅᔾᔪᑎᓯᓗ ᓇᐃᓈᒋᐊᕐᔫᒥᖃᑦᑕᕐᓗᒋᑦ. ᑖᒃᑯᐊ ᐱᔭᕇᕋᓱᓐᓂᐊᕋᑦᑎᒍᑦ ᐱᕕᖃᕐᓂᑦᑎᓐᓂ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᒻᒪ ᖃᖓᒃᑰᖅᑕᕐᓂᕆᒐᔭᖅᑕᖓᓂᒃ ᐊᐱᖅᑯᑎᖃᕋᒪ 2025-

2026 ᐊᕐᕌᒍᖓᓂ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑕᐃᒪᓕ ᖃᖓᒃᑰᓂᕆᒐᔭᖅᑕᖓ ᐱᔾᔪᑎᒋᓪᓗᒍ 

ᑳᓐᓱᖃᕐᒪᖔᑕ ᖃᐅᔨᓴᕐᓂᖅ ᐊᑐᓕᖅᑎᒍᒪᔭᕗᑦ ᒫᓐᓇ ᐅᐱᕐᖔᖑᓂᐊᖅᑐᖅ. ᐊᒻᒪᑦᑕᐅᖅ, ᒪᓕᓪᓗᓂ 

ᐃᓕᑦᑕᐅᓯᒪᔪᓂᑦ ᐆᑦᑐᕋᕐᓂᒃᑯᑦ ᐱᖓᓱᓂᑦ ᓄᓇᓕᓐᓂ ᖃᐅᔨᓴᕐᓂᐅᔪᔪᓂᑦ.  

 

ᐄ’, ᑕᐃᒫᑐᐊᖅ ᓇᓗᓇᐃᕈᓐᓇᖅᑕᕋ ᖃᖓᒃᑰᑕᕐᓂᕆᒐᔭᖅᑕᖓ ᐱᓪᓗᒍ ᐃᖅᑐᒃᑯᑦ ᑳᓐᓱᖃᕐᒪᖔᑕ 

ᖃᐅᔨᓴᕐᓂᕆᕙᑦᑕᕗᑦ. ᐊᓯᖏᓐᓂᒃ ᑳᓐᓱᓯᐅᕐᓂᕆᕙᑦᑕᑎᓐᓂ, ᐊᑐᐃᓐᓇᐅᒐᓗᐊᑦ ᖃᐅᔨᒪᔭᕗᑦ ᐋᖅᑭᑎᖅᓯᒪᔪᒥᒃ 

ᐱᓕᕆᓂᐅᓪᓗᑎᒃ ᐊᖏᓪᓕᒋᐊᖅᑕᐅᒍᒫᓛᖅᑑᒐᓗᐊᖅ ᓯᕗᓂᑦᑎᓐᓂ ᐊᔾᔨᒌᙱᑦᑐᓂᑦ ᑳᓐᓱᓯᐅᕈᓐᓇᖃᑦᑕᓛᕐᖓᑕ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᓅᒋᐊᕐᓗᖓ ᐳᕙᓪᓗᓐᓂᕐᒧᑦ. ᓄᓇᕗᑦ ᑐᙵᕕᒃᑯᓂᒃᑯᐊ 

ᑎᒥᖁᑎᖓ ᑲᑐᔾᔨᖃᑎᒋᔭᐅᕙᓪᓚᐃᒻᒪᑕ ᐳᕙᓪᓗᑦᑐᓕᕆᓂᕐᒥᒃ. ᐃᓱᒫᓗᓇᖅᑐᓂᑦ ᓴᖅᑭᖅᑐᖃᖅᓯᒪᕚ ᐊᑯᓂᓘᓐᓃᑦ 

ᐋᖅᑭᑦᑕᐅᓇᓵᖅᑐᓂᒃ ᐃᓱᒫᓗᓇᖅᑐᓂᒃ? ᑐᙵᕕᒃᑯᑎᒍᓪᓘᓐᓃᑦ ᖃᐅᔨᔭᐅᓯᒪᔪᓂᒃ ᐊᐳᖅᑕᕈᑎᓂᒃ ᖃᐅᔨᓯᒪᕕᓰ? 

ᑲᑐᔾᔨᖃᑎᒌᓐᓂᕆᔭᔅᓯᖕᓄᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐊᐳᖅᑕᕈᑎᑕᖃᙱᑦᑐᖅ ᑖᓐᓇ 

ᐊᑑᑎᓕᒻᒪᕆᐊᓗᒻᒥᒃ ᑲᑐᔾᔨᖃᑎᒌᓐᓂᖃᕋᑦᑕ. ᐊᒻᒪ ᖁᕕᐊᓱᕕᐅᑎᑦᑐᒍᑦ ᐱᓕᕆᐊᕆᒍᓐᓇᑕᑦᑕ ᒥᔅᓵᓄᑦ ᓄᓇᕗᑦ 



ᐅᓪᓗᑐᐃᓐᓇᖅ, ᕕᕗᐊᕆ 28, 2025 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑐᙵᕕᒃᑯᑦ ᑖᒃᑯᐊ ᐊᖏᔪᐊᓗᒻᒥᒃ ᐃᑲᔪᕐᓂᕐᒥᒃ ᓴᖅᑮᖃᑦᑕᕐᖓᑕ. ᓄᓇᓖᓪᓗ ᑕᑯᓐᓈᖅᑐᑎᒍᑦ 

ᐳᕙᓪᓗᓐᓇᖅᑐᓕᕆᔪᐃᑦ ᐳᕙᓪᓗᑦᑐᖃᓕᕋᐃᒻᒪᑦ ᐃᑲᔪᖅᓯᖃᑦᑕᑎᐊᖅᓯᒪᔪᐊᓗᐃᑦ ᐅᕙᑦᑎᓐᓂ. 

 

ᑕᐃᒫᓪᓗᑦᑕᐅᖅ ᑲᑐᔾᔨᖃᑎᒋᕙᑦᑕᕗᑦ ᓄᓇᕗᑦ ᑐᙵᕕᒃᑯᑐᐊᖑᙱᑦᑐᖅ ᕼᐊᒻᓚᐃᓪᓗᑦᑕᐅᖅ 

ᐱᖃᑕᐅᑏᓐᓇᕈᒪᒻᒥᒐᑦᑎᒍᑦ. ᐊᓕᐊᓇᐃᕕᐅᑎᒻᒪᑦ ᑕᒪᓐᓇ ᐋᖅᑭᐸᓪᓕᐊᒋᐊᖓ. ᐊᐳᖅᑕᕈᑎᑕᖃᙱᑦᑐᖅ 

ᑕᐃᒪᐃᑦᑐᓂᒃ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑭᖑᓪᓕᐅᓕᕐᒥᔪᖅ ᒥᔅ ᐳᕉᔅᑐ. 

 

ᐳᕉᔅᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕗᓪᓕᐅᑎᓐᓂᐊᖅᑕᓯ ᐅᖁᒪᐃᓐᓂᓂᐊᖅᑐᓕᕆᓂᕐᒥᒃ 

ᐅᓂᒃᑳᓕᐅᖃᑦᑕᕐᓂᐊᕐᓂᕋᖅᑐᓯ. ᐊᒻᒪᓗ ᐊᕐᕌᒎᒃ ᒪᕐᕉᒃ ᓈᒐᐃᑉᐸᑎᒃ ᐋᓐᓂᐊᖅᑕᐃᓕᓕᕆᔨᒻᒪᕆᒃ 

ᐅᓂᒃᑳᓕᐅᖃᑦᑕᕆᐊᖃᕐᖓᑦ. 2011-ᒥ ᐅᓂᒃᑳᓕᐊᕆᓯᒪᓚᐅᖅᓯᒪᙱᓐᓂᖏᓐᓂ ᖁᐱᕐᕈᑖᕐᓂᐅᖃᑦᑕᖅᓯᒪᔪᓂᒃ 

ᑯᔭᓐᓂᒃᑯᑦ ᐊᒻᒪᓗ ᑕᐃᒪᓕ ᒫᓐᓇ 2025-ᖑᓕᖅᑲᑦ ᑭᓱᓂᑦ ᐋᓐᓂᐊᓂᑦ ᓴᖅᑭᔮᕆᐊᖅᑎᑦᑎᒋᐊᓛᖅᑲ ᑕᖅᑲᐅᖓ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᖃᓄᐃᔅᓴᙱᒃᑯᕕᑦ ᐅᖃᕆᐊᖅᑐᖅᓯᒪᔪᖅ 

ᐊᓯᔾᔨᑲᐃᓐᓇᖁᔭᕋ. ᐊᓯᖔᖓᓂᒃ ᑭᐅᓴᕋᐃᒍᓐᓇᖅᑐᒥᒃ ᒪᐅᙵᖁᔨᒐᓗᐊᕋᒪ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᑭᓯᐅᑦ ᐊᓯᔾᔨᖅᑲᑦ ᐅᖃᕆᐊᖅᑐᖃᑕᐅᓯᒪᔪᖅ? ᒥᓂᔅᑕ 

ᓇᓗᓇᐃᕈᓐᓇᕈᕕᐅᒃ ᑭᓇᐅᒻᒪᖔᖅ ᐱᓕᕆᔩᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑖᓐᓇ ᐊᑕᑲᐃᓐᓇᖅᑐᖅ 

ᐋᓐᓂᐊᖅᑕᐃᓕᓕᕆᔨᒻᒪᕆᒃ, ᑖᒃᑕ ᐃᑯᐊ ᐃᓐᔨᒫᓐ. ᑭᐅᔪᓐᓇᖅᑐᖅ ᐊᐱᖅᑯᑕᐅᕋᑖᖅᑐᒥᒃ ᑕᖅᑲᐅᖓ 

ᐅᓂᒃᑳᓕᐅᖃᑦᑕᓂᕐᒥᒃ ᐃᓕᑉᐹᓪᓕᖅᑎᑦᑎᒐᓱᓐᓂᐅᓛᖅᑐᒥᒃ ᐊᕐᕌᒎᓂᐊᖅᑐᒥᒃ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎ. ᒪᒥᐊᓇᖅ. ᐊᑏᒎᖅ ᓘᒃᑕᖅ. 

 

ᓘᒃᑖᖅ ᐃᓐᔨᒫᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᒪᓕᒐᓕᐅᖅᑎ ᐊᐱᕆᒻᒪᑦ ᑕᐃᒫᒃ. ᑖᒃᑯᐊ 

ᐋᓐᓂᐊᖅᑕᐃᓕᓕᕆᔨᒃᑯᑦ ᐅᓂᒃᑳᖏᑦ ᐅᖁᒪᐃᓐᓂᓂᐊᖅᑐᓕᕆᔨᒃᑯᑦ ᐅᓂᒃᑳᖏᑦ ᐊᕐᕌᒎᒃ ᒪᕐᕉᒃ ᓈᒐᐃᒻᒪᑎᒃ 

ᐅᓂᒃᑳᓕᐅᖃᑦᑕᓲᖑᔪᐃᑦ. ᐊᕐᕌᒎᒃ ᒪᕐᕉᓐᓂᒃ ᐊᓂᒍᕋᑖᖅᑑᓐᓂᒃ ᐅᓂᒃᑳᖃᖅᑐᑎᒃ 2023-ᒥ 2024-ᒧᑦ. ᑕᐃᒃᑯᐊᓕ 

ᓴᖅᑭᖅᑕᐅᔭᕇᖅᓯᒪᔪᐃᑦ. ᐅᕙᓐᓅᖅᑕᐅᓯᒪᔪᐃᑦ ᐃᓄᒃᑎᑑᓕᖅᑕᐅᕙᓪᓕᐊᓕᖅᑑᒐᓗᐊᑦ ᐊᑐᐃᓐᓇᕈᕈᓐᓇᓛᓕᖅᑐᐃᑦ.  

 

ᑕᒪᒃᑯᐊᓗᑦᑕᐅᖅ ᑯᔭᓐᓂᒃᑯᑦ ᖁᐱᕐᕆᓐᓂᐅᖃᑦᑕᖅᑐᐃᑦ ᐅᓂᒃᑳᖑᖃᑕᐅᕙᒻᒥᒻᒪᑕ ᐊᒻᒪ ᑕᕝᕚᑲᒥᒃ 

ᓄᖅᑲᕐᔫᒥᑎᑦᑎᒐᓱᐊᕐᓂᖅ ᖃᓄᕐᓗ ᑲᑐᔾᔨᖃᑎᖃᕐᒪᖔᑦᑕ ᐊᓯᑦᑎᓐᓂ ᐱᓕᕆᕕᐅᔪᓂᒃ ᓇᓗᓇᐃᖅᓯᓯᒪᒋᓪᓗᑎᑦ.  

 

ᑭᖑᓪᓕᐅᓂᐊᓕᕐᓕ 2025-2026-ᒥ ᐊᑐᕐᓂᐊᖅᑕᕗᑦ, ᐳᕙᓪᓗᓇᖅᑐᓕᕆᓂᐊᕐᒥᔪᒍᑦ ᐊᒻᒪ ᐃᓄᐃᑦ ᑕᐱᕇᑦ ᑲᓇᑕᒥ 

ᐱᖃᑎᒋᓪᓗᑎᒍᑦ 2030−ᕋᓱᓐᓂᖓᓂᒃ ᓄᖑᒐᓱᓐᓂᐊᕋᑦᑎᒍᑦ ᐳᕙᓪᓗᑦᑕᓕᒫᑦ. ᐱᕙᓪᓕᐊᑎᑕᐅᓯᒪᑦᑎᐊᖅᓯᒪᔪᐊᓗᒃ 

ᐳᕙᓪᓗᑦᑐᖃᕐᒪᖔᖅ ᖃᐅᔨᓴᕐᓂᐅᖃᑦᑕᖅᑐᑦ ᐅᓂᒃᑳᖑᓛᕐᒥᒻᒪᑕ ᑭᖑᓪᓕᐅᓛᖅᑐᒥᒃ ᐅᓂᒃᑳᓕᐊᒥᓂᕐᓂᒃ ᐊᒻᒪ 

ᖃᓄᕐᓗ ᑲᑐᔾᔨᖃᑎᒌᒍᑎᖃᕈᓐᓇᕋᔭᕐᒪᖔᑦᑕ ᓂᕿᖃᑦᑎᐊᖅᑐᓕᕆᓂᖅ ᐱᖃᑕᐅᓗᓂ. ᐊᒻᒪ ᐊᓯᖏᓐᓂᒃ ᒐᕙᒪᒃᑯᑦ 

ᐱᓕᕆᕕᖏᑦ ᑲᑐᔾᔨᖃᑎᖃᕈᓐᓇᕋᔭᕐᒪᖔᑕ ᐋᓐᓂᐊᖅᑕᐃᓕᓕᕆᔨᒃᑯᓐᓂ ᐳᕙᓪᓗᑦᑐᖃᕈᓐᓃᖅᑎᑦᑎᒐᓱᐊᕐᓗᑕ 

ᓄᓇᕗᒻᒥ. ᖁᔭᓐᓇᒦᒃ, ᐃᔅᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᑭᐅᒐᕕᙵ. ᑖᓐᓇ ᐊᑯᓂᐊᓗᒃ ᐊᐱᖅᓱᖃᑦᑕᕈᑎᒋᔾᔮᙱᓐᓇᒃᑯ 

ᑕᐃᒪᐃᒍᒪᒐᓗᐊᖅᑐᖓ. ᑖᒃᑕ ᐃᐊᔾᔨᒪᓐ ᐅᖃᕋᑖᕐᖓᑦ 2023-ᒥ 2024 ᐅᓂᒃᑳᓕᐊᒥᓃᑦ ᖃᖓ 

ᓴᖅᑭᖅᑕᐅᒐᔭᖅᑲᒃᑭᐊᖅ ᑕᖅᑲᐅᖓ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐊᑐᐃᓐᓇᐅᓕᑐᐊᖅᑲᑦ ᑕᖅᑲᐅᖓ 

ᓴᖅᑭᖅᑕᐅᒐᔭᖅᑐᑦ. ᐃᓄᒃᑎᑑᓕᖅᑕᐅᓯᒪᓗᑎᒃ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖄᖓᒍᒃᑲᓐᓃᑦ ᐅᓂᒃᑳᓕᐊᒥᓃᑦ ᑖᒃᑯᐊ ᐊᒥᓱᐊᓗᓐᓂᒃ 

ᑐᑭᓯᒃᑲᓐᓂᕈᑎᔅᓴᖅᑕᖃᖅᐸᒻᒪᑦ ᐅᕙᑦᑎᓐᓂᒃ ᐃᓕᑦᑎᖅᐹᓪᓕᕈᓐᓇᕋᔭᖅᑐᓂᒃ ᑕᖅᑲᒃᑯᓂᖓᓗ ᓈᓴᖅᑕᐅᓯᒪᓂᖏᑦ 

ᑕᑯᔅᓴᐅᑎᑕᐅᖃᑦᑕᖅᑲᑕ. ᖃᕆᓴᐅᔭᒃᑯᑦ ᐃᑭᐊᖅᑭᕕᖓ ᐅᐊᑦᑎᐊᕈᕐᓂᖅᓴᐅᓕᕐᖓᑕ ᐃᓗᓕᖏᑦ. ᐊᒻᒪ ᖃᓄᖅ 

ᖃᖓ ᓄᑖᕈᕆᐊᖅᑕᐅᓛᕐᒪᖔᑕ? ᑭᓱᓂᓗ ᐅᖃᐅᓯᖃᕐᓗᑎᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᖃᓄᐃᔅᓴᙱᒃᑯᕕᑦ ᓘᒃᑖᖅ ᐃᐊᔾᔨᒫᓐ 

ᑭᐅᖁᔭᕋᓗᐊᕋ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓘᒃᑖᖅ ᐃᓐᔨᒫᓐ, ᐊᑏᑐᖅ. ᐊᑏᒎᖅ ᓘᒃᑖᖅ. 

 

ᓘᒃᑖᖅ ᐃᓐᔨᒫᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᒪᓕᒐᓕᐅᖅᑎ ᐊᐱᕆᒻᒪᑦ ᑕᐃᒫᒃ. ᑖᒃᑯᐊ 

ᖃᐅᔨᓴᕈᑎᒥᓃᑦ ᐊᑐᐃᓐᓇᐅᓛᖅᑐᐃᑦ ᐅᓂᒃᑳᓕᐊᒥᓂᕐᓂᒃ ᐊᕐᕌᒍᓂᑦ ᑕᓪᓕᒪᓂᑦ ᖃᓄᐃᓕᕙᓪᓕᐊᓯᒪᒻᒪᖔᑕ 

ᐳᕙᓪᓗᑦᑐᐃᑦ ᓇᓗᓇᐃᖅᑕᐅᓯᒪᑦᑕᖅᑯᑦ ᐊᒻᒪ ᑯᔭᓐᓂᒃᑯᑦ ᖁᐱᕐᕈᑖᖑᖃᑦᑕᖅᑐᐃᑦ ᖁᓄᐃᓕᕙᓪᓕᐊᔭᐅᓯᒪᒻᒪᖔᑦᑕ. 

ᐊᒻᒪᓗ ᓄᓇᕗᒻᒥ ᖃᑦᑎᕈᕐᓗᑎᒃ ᖃᑦᑎᕈᕈᓐᓇᓂᐊᖅᑐᒋᔭᐅᒻᒪᖔᑕ ᓇᓗᓇᐃᖅᑕᐅᓯᒪᒋᓪᓗᓂ ᐅᑭᐅᖏᑦ. ᐊᒻᒪ 

ᓄᓇᕗᓕᒫᑦ ᑕᑯᓐᓇᙳᐊᖅᑕᐅᓗᓂ ᖃᓄᐃᑦᑑᔮᕐᒪᖔᑕ ᐊᒻᒪᓗ ᖃᑦᑎᑦ ᐃᓅᕙᒻᒪᖔᑕ ᐊᕐᕌᒍᑕᒫᑦ. ᐊᒻᒪᓗᑦᑕᐅᖅ, 

ᐃᓱᒫᓗᓇᖅᑐᐃᑦ ᐋᓐᓂᐊᖅᑖᖑᔪᓐᓇᖅᑐᐃᑦ ᐱᑕᖃᕐᓂᖏᑦ. ᐊᓯᖏᓐᓂᑦᑕᐅᖅ ᑭᒃᑯᑐᐃᓐᓇᕐᓂᒃ 

ᑕᑯᒃᑲᓐᓂᕈᒪᔪᖃᕋᐃᑉᐸᑦ ᑕᐃᒪᐃᑦᑐᕈᓘᔭᕐᓂᒃ ᐅᖃᐅᔾᔭᐅᖃᑦᑕᕈᒪᔪᒍᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ, ᑕᐃᒫᖅᑮᑦ? ᒪᑉᐱᒐᖅ H-8−ᒦᑦᑐᒍᑦ 

ᐅᖁᒪᐃᓐᓂᓂᐊᖅᑐᓕᕆᔨᒃᑯᑦ ᑲᑎᓪᓗᒋᑦ ᓂᕈᐊᖅᑕᐅᒋᐊᓖᑦ $21,133,000.00. ᐊᖏᖅᑭᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. H-4−ᒧᑦ ᐅᑎᕆᐊᕐᓗᓯ. H-3−ᒧᖔᖅ. ᑮᓇᐅᔭᐃᑦ ᐊᖏᕈᑕᐅᒋᐊᓖᑦ 

ᑲᑎᓪᓗᒋᑦ ᐊᐅᓚᒍᑎᒃᓴᐃᑦ ᓂᕈᐊᖅᑕᐅᒋᐊᓖᑦ $580,357,000.00. ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐊᖏᖅᑭᓰ ᐋᓐᓂᐊᖅᑕᐃᓕᓕᕆᔨᒃᑯᑦ ᐱᔭᕇᕋᑦᑎᒍᑦ? 

ᒥᓂᔅᑕ ᓇᐃᓈᕐᓗᒍ ᒪᑐᓯᒍᑎᑎᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᕈᒪᑐᐃᓐᓇᖅᑕᒃᑲ 

ᒪᓕᒐᓕᐅᖅᑎᓕᒫᑦᑎᐊᖅ. ᐃᒫᖔᓚᓂᕆᖃᑦᑕᕋᑖᖅᑕᖏᓐᓂᓪᓗ ᐊᐱᖅᑯᑎᒋᖃᑦᑕᕋᑖᖅᑕᖏᓐᓂᓪᓗ 

ᐊᑑᑎᖃᕕᐅᑎᓐᓂᐊᕐᒥᒻᒪᑕ ᐋᓐᓂᐊᖅᑕᐃᓕᓕᕆᔨᒃᑯᓐᓄᑦ ᐅᕙᓐᓄᓪᓗ ᒥᓂᔅᑕᐅᓪᓗᖓ.  

 

ᖁᔭᓐᓇᒦᕌᓗᒃ ᐃᑲᔪᖅᓰᖏᓐᓇᕋᔅᓯ ᐋᓐᓂᐊᖅᑕᐃᓕᓕᕆᔨᒃᑯᑦ ᐱᓕᕆᐊᖏᓐᓂᒃ ᓄᓇᕗᒻᒥ. ᐊᒻᒪ ᖁᔭᓐᓇᒦᖅᑲᒃᑲ 

ᑖᒃᑯᐊ ᐊᖏᖅᓯᒪᓂᖃᑦᑎᐊᖅᑐᐃᑦ ᐃᖅᑲᓇᐃᔭᖅᑎᒃᑲ. ᖁᕕᐊᓇᕐᖓᓂᓛᒃ ᐃᖅᑲᓇᐃᔭᖃᑎᖃᕈᓐᓇᕈᓘᔭᖅᐸᒃᑲᒪ 

ᑕᐃᒪᐃᑦᑐᑦᑎᐊᕚᓗᓐᓂᒃ ᐃᖅᑲᓇᐃᔭᖅᑎᓂᒃ. (ᑐᓵᔨᑎᒎᕈᓐᓃᖅᑐᖅ) ᑕᐃᒪ. ᒪ’ᓇ, ᐃᒃᓯᕙᐅᑖᖅ. 

 

>>ᐸᑦᑕᑐᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᑕᕝᕙᙵᑦ ᐅᖃᕆᐊᖅᑐᕕᒻᒥ ᐲᖅᑕᐅᒍᓐᓇᖅᓯᓕᖅᑐᑦ. 

ᓂᑯᕕᙳᓱᓕᕋᒪ ᐱᕙᓪᓕᐊᕆᓯᒪᔭᕗᑦ ᐅᖃᖅᑎᒧᑦ. ᖁᔭᓐᓇᒦᒃ.  

 

>>ᑲᑎᒪᑐᐃᓐᓇᕐᓂᖅ ᓄᖅᑲᖅᑐᖅ 12:08 ᐊᒻᒪᓗ ᐱᒋᐊᒃᑲᓂᖅᑐᑦ 12:09 

 

ᐅᖃᖅᑎ (ᑑᓂ ᐋᖁᐊᖅ) (ᑐᓵᔨᑎᒍᑦ): ᖁᔭᓐᓇᒦᒃ. ᓈᓴᐅᑎᓕᒃ 21. ᐅᓂᒃᑳᖏᑦ ᑲᑎᒪᑐᐃᓐᓇᕐᓂᐅᑉ. ᒥᔅᑕ ᕼᐃᒃᔅ. 

 

ᑲᑎᒪᔾᔪᑎᒃᓴᖅ 21: ᐅᓂᒃᑳᖏᑦ ᑲᑎᒪᑐᐃᓐᓇᕐᓂᐅᑉ 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᑲᑎᒪᔨᖁᑎᑎᑦ ᐱᓕᕆᐊᖃᕋᑖᕐᖓᑕ ᐱᖁᔭᑦᓴᖅ 70 

ᐱᕙᓪᓕᐊᓂᕆᓯᒪᔭᒥᓂᒃ ᐅᓂᒃᑳᕈᒪᓕᖅᑐᐃᑦ. ᐊᒻᒪ ᐱᒋᐊᖅᑎᑦᑎᕗᖓ ᐅᓂᒃᑳᖏᑦ ᑲᑎᒪᑐᐃᓐᓇᕐᓂᐅᑉ 

ᓈᒻᒪᒋᔭᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐱᖁᔨᕗᖔᕈᑎ ᓈᒻᒪᑦᑐᖅ, ᐊᐃᑉᐱᖅᑕᐅᕚ? ᒥᔅᑕ ᖂᑭᐊᖅ. ᐱᖁᔨᕗᖔᕈᑎ 

ᑲᔪᓯᔪᖅ. ᓈᓴᐅᑎᓕᒃ 22. ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᑦ. ᑲᑎᒪᔾᔪᑎᒃᓴᖅ 23. ᑲᑎᒪᔾᔪᑎᒃᓴᑦ. 

ᐊᓪᓚᑦᑎᐅᑉ ᑐᖏᓕᖓ. 

 

ᑲᑎᒪᔾᔪᑎᒃᓴᖅ 23: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑐᐱᖅ)(ᑐᓵᔨᑎᒍᑦ): ᐅᓐᓄᓴ ᑲᑎᒪᓂᐊᖅᑐᑦ: 1:30-ᒥ, ᑲᑎᒪᔨᕋᓛᑦ ᑲᑎᒪᓂᐊᖅᑐᑦ 

ᒪᓕᒐᓕᕆᓂᖅ; 3:30, ᐊᔭᐅᖅᑎᑦ ᑲᑎᒪᔨᑦ ᕿᒥᕐᕈᓇᒃᑎᓄᑦ ᒐᕙᒪᒃᑯᑦ ᐊᐅᓚᓂᕆᔭᖏᓐᓄᑦ ᐊᒻᒪ 

ᒐᕙᒪᒃᑯᑦ ᑮᓇᐅᔭᓕᕆᔾᔪᑎᖏᑦ. 

 

ᑲᑎᒪᔾᔪᑎᒃᓴᑦ ᒫᑦᓯ 3, 2025-ᒧᑦ:  

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᑭᐅᔾᔪᑎᑦ ᑮᓇᐅᔭᖅᑐᕈᑎᒃᓴᓄᑦ ᐅᓂᒃᑳᖅ 

11. ᐊᑎᓕᐅᕈᑕᐅᓯᒪᔪᑦ 

12. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

13. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

14. ᑎᑎᖅᑲᓂᑦ ᓴᖅᑭᑎᕆᓂᖅ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

16. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

17. ᐱᒋᐊᖅᑎᑕᐃᑦ 

18. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

ᒪᓕᒐᒃᓴᖅ 64,  

ᒪᓕᒐᒃᓴᖅ 70,  

ᒪᓕᒐᒃᓴᖅ 71,  

ᒪᓕᒐᒃᓴᖅ 72 

21. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

22. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

23. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᓄᖅᑲᖓᑲᐃᓐᓇᕐᓂᐊᓕᕐᒥᔪᒍᑦ ᓇᒡᒐᔾᔭᐅᖑᓇᓱᓐᓂᖓᓂ, ᒫᑦᓯ 3, 1:30-ᒧᐊᖅᐸᑦ 

ᐅᓐᓄᓴᒃᑯᑦ. 

 

ᐃᖅᓱᖅᑏ. 

 

>>ᑲᑎᒪᓂᖅ ᓄᖅᑲᖅᑐᖅ 12:12ᒧᐊᖅᑎᓪᓗ



 

 

 


